
Lá 
Iarúsailéim 
Gráinne Ní Ghillín, san Iosrael 

RINNEADH Lá Iarúsailéim
a cheiliúradh Dé Céadaoin
1 Meitheamh ach is beag
atá le ceiliúradh dar le
mórán a mhothaíonn faoi
léigear sa chathair mar
gheall ar an leathcheal. 

D’fhoilsigh an Príomh-
Bhiúró Staitisticí eolas níos
luaithe sa tseachtain a
léiríonn gurb é Iarúsailéim
an chathair is mó in Iosrael
ina bhfuil cónaí ar Ghiú-
daigh ultra-Ortadocsacha
agus Arabaigh, dhá
dhream atá in adharca a
chéile.

Léiríonn na staitisticí
oifigiúla gur imigh thart ar
8,000 duine ar imirce ón
chathair anuraidh; thart ar
750,000 daonra iomlán na
cathrach. 

I gceantar Arabach Sil-
wan tá aighneas idir na
hArabaigh agus lon-
naitheoirí Giúdacha. 

‘Gael Star na Bliana’ 

Bliain den scoth amach is amach ba ea í seo d’ancaire Nuacht TG4, Eimear Ní Chonaola, a chuir
an chéad díospóireacht toghcháin lán-Ghaeilge idir cheannairí na bpáirtithe móra i láthair ní ba
luaithe i mbliana. Bhain sé trí dhuais ag Gradaim Chumarsáide an Oireachtais Dé hAoine seo
caite, Gradam Gala Gael Star na Bliana ina measc – an t-aon ghradam a ndéanann an pobal vótáil
ina leith. Chomh maith leis sin bhain sí duais do Phearsa Teilifíse na Bliana agus bhain sí féin,
Tomás Ó Síocháin agus Tomás Ó Neachtain, mar chuid d’Fhoireann Nuachta RTÉ/TG4, Gradam
Speisialta don chlár, Díospóireacht na gCeannairí 2011. “Tá an-ríméad orm faoi na gradaim seo,”
arsa Eimear. “Is iontach an bhliain agam í go dtí seo, díospóireacht na gceannairí i mí Feabhra
agus na gradaim seo anois - cúis bróid dom gan dabht.” [PIC : ANDREW DOWNES]

l Fógra le déanamh inniu ar 
chumhachtaí Fiontraíochta an Údaráis 

l An Bhfuil an Straitéis 20 Bliain Caite i 
dTraipisí?, L. 5

Údarás
Spochta? 

Meadhbh Ní Eadhra
agus Ciarán Dunbar 

TÁTHAR ag súil go
bhfógróidh an
tAire Gaeltachta,
Dinny McGinley,
ag cruinniú de

chuid Bhord Údarás na
Gaeltachta le bheith ar an
Fhál Carrach ag 10.15rn inniu,
go mbainfear cumhachtaí
fiontraíochta ón Údarás. 

Tá imní ar an bpobal go
bhfuil buille mór i ndán don
Údarás agus tuigtear do
Gaelscéal nach mbeidh fágtha
ag an Údarás ach cúramaí a
bhaineann le cúrsaí
turasóireachta, teanga agus
pobail. 

Ag labhairt le Gaelscéal,
léirigh Seosamh Ó Cuaig agus
Fiachra Ó Céilleachair, beirt
atá ar bhord an Údaráis, go
bhfuil siad buartha go mbain-
fí an ról fiontraíochta ón
Údarás.

Áfach, ceapann Liam Ó
Cuinneagáin, Cathaoirleach ar
Bhord an Údaráis,  go mbeidh
cúraimí fiontraíochta ag  an
Údarás go fóill, ach tá sé an-
imníoch faoin mbuiséad.

“Muna bhfuil an buiséad nó
na foinsí airgid againn, ní thig
linn a dhath a dhéanamh,” ar
sé. “Ní thig linn a bheith cin-
nte de rud ar bith ach ba

cheart go mbeadh ról fion-
traíochta ag an Údarás go fóill.
Níl a mhalairt ráite linn.”

Is léir go bhfuil an-chuid ag
brath ar chinneadh an rialtais
inniu, agus beidh le feiceáil an
aistreofar dualgais de chuid
an Údaráis d’fhiontraíocht go
dtí an IDA agus Fiontraíocht
Éireann.

Deirtear sa Straitéis Fiche
Bliain don Ghaeilge go gcoin-
neoidh an t-údarás nua, “na
feidhmeanna atá Údarás na
Gaeltachta ag cur i bhfeidhm
i láthair na huaire, lena n-
áirítear feidhm fion-
traíochta.”

Mar a dúradh cheana sa
Straitéis Fiche Bliain don
Ghaeilge, athrófar an t-ainm
atá ar an eagraíocht go
hÚdarás na Gaeilge agus na
Gaeltachta agus tuigtear go
dtiocfaidh Foras na Gaeilge
faoi scáth na heagraíochta sin. 

Ní fios go fóill céard atá i
ndán do struchtúr agus d’oib-
rithe an Fhorais san eagraíocht
úr. Dúirt foinse taobh istigh
den Fhoras le Gaelscéal,
“Bheadh níos mó eolais ag an
té amuigh ar an tsráid ná mar a
bheadh againne.” Creideann Ó
Cuinneagáin nach mbeidh
toghchán ann do Bhord nua
an Údaráis.

Nasc idir fóin phóca
agus ailse intinne
Treasa Bhreathnach 

DAR le ráiteas a rinne an
Ghníomhaireacht
Idirnáisiúnta do Thaighde ar
Ailse (IARC) atá mar chuid
den Eagraíocht Dhomhanda
Sláinte (WHO) an tseachtain
seo tá an baol ann go bhfuil
réimsí leictreamaigh-
néadacha an fhóin phóca
“carcanaigineach” (carcino-
genic).

Cé go ndúirt siad go bhfuil
an baol ailse ann níl dóthain
fianaise ann chun an tionchar
díreach a chinntiú ag an am
seo.

Deir siad go bhfuil ‘baol
níos mó’ ag duine glióma a
fháil atá ina chineál ailse
intinne agus chuir na saineo-
laithe fóin phóca sa chatagóir
chéanna le múch sceite
(exhaust fumes) agus an lot-
naidicíd (pesticide) DDT.  

Chas 30 saineolaí le chéile
chun scrúdú a dhéanamh ar
an eolas a foilsíodh roimhe
seo agus an ceangal idir fóin
phóca agus ailse.  Ní dhearna
siad aon taighde nua.  

Deir cathaoirleach an ghrú-
pa oibre Dr Jonathon Samet,
“D’fhéadfadh sé go bhfuil
baol áirithe ann agus caith-
fidh muid súil níos géire a
choinneáil ar an nasc idir fóin
phóca agus an baol ailse.”  

Beidh an ráta seo anois ag
dul chuig an Eagraíocht
Dhomhanda Sláinte (WHO)
agus údaráis náisiúnta chun
gur féidir leo cinneadh a
dhéanamh faoi threoracha
úsáide náisiúnta. 

I mí an Mhárta seo caite
mhol an Bhreatain arís, nár
cheart do pháistí faoi 16
bliana d’aois fóin phóca a
úsáid ach ar bhonn, ‘úsáidí
riachtanacha amháin.”  

Droim láimhe tugtha 
don Ghaeilge ag 
Cumann Pheil na mBan
Chun a bheith “níos oscailte do dhaoine nach bhfuil aon Ghaeilge acu” 

Ciarán Mac Fhearghusa

ARDAÍODH roinnt ceisteanna an
tseachtain seo maidir le seasamh
Chumann Pheil na mBan i leith na
Gaeilge tar éis dóibh ainm na hea-
graíochta ar a lógó nuadheartha a
athrú go ‘Ladies Gaelic Football’. 

Is mar chuid dá bplean
straitéiseach cúig bliana 2011-2016
an lógó nua, cur chuige a luíonn le
cinneadh Chumann Lúthchleas Gael
a lógó féin, GAA, a chur chun cinn
trí mheán an Bhéarla. 

Dar le hUachtarán na hea-

graíochta Pat Quill agus é ag caint ag
seoladh na straitéise: “Tá sé mar
aidhm leis an lógó nua cuma níos
“trendy” a chur ar an eagraíocht. Tá
spriocanna uaillmhianacha leagtha
amach againn chun ár mballraíocht
a ardú ó 138,791 go 200,000 faoin
mbliain 2016, chomh maith le 30
cumann nua a bhunú i saincheantair
uirbeacha.”

Ach in ainneoin go n-aithníonn
Pat Quill “an ról ollmhór a bhí ag
sár-chlúdach TG4 ar na cluichí i gcur
chun cinn Pheil na mBan i measc an
phobail” tugadh droim láimhe
d’úsáid leagan Gaeilge an Chumainn
ar a lógó nua.

“Má bhreathnaíonn tú ar an
tuairisciú a bhí ar chluichí ceannais
na Sraithe Náisiúnta sna páipéir, ba
é an tuairisciú is fearr a fuair muid
riamh é,” ar sé.

Más fíor tréithe trendy-áilte na

Gaeilge agus an ról a bhí ag an tean-
ga i gcur chun cinn an spóirt cén
fáth a ndearnadh an cinneadh cúl a
thabhairt don leagan Gaelach,
Cumann Pheil na mBan, in áit a
bheith bródúil as an nasc atá ag an
gCumann leis an teanga agus é a
fhorbairt? 

Thug Príomhfheidhmeannach

Chumann Pheil na mBan, Helen
O’Rourke, le fios do Gaelscéal gur
glacadh an cinneadh chun go
mbeadh an spórt “níos oscailte do
dhaoine nach bhfuil aon Ghaeilge
acu.” 

Ach nach bhfuil Gaeilge ag nach
mór gach saoránach sa tír tar éis
blianta fada a chaitheamh á fogh-
laim agus é ar a gcumas Gaeilge
bhunúsach, ar a laghad, a thuiscint
agus a léamh? 

“Imrítear Peil na mBan san
Eoraip, sa tSín agus fiú san Afraic
anois agus ba mhaith linn freastal ”
ar sí. 

Ach céard faoi lucht labhartha na
Gaeilge anseo in Éirinn mar sin? 

Tá freagra simplí air sin: “They
can all speak English,” a dúirt Helen
O’Rourke, Príomhfheidhmeannach
an Ladies Gaelic Football Associa-
tion.

Ach céard faoi lucht lab-
hartha na Gaeilge anseo in
Éirinn mar sin?  Tá freagra
simplí air sin: “They can all
speak English,” a dúirt
Helen O’Rourke,
Príomhfheidhmeannach
an Ladies Gaelic Football
Association.

Ciarán Dunbar 
Eagarthóir

ciaran.dunbar@gaelsceal.ie

Treasa Bhreathnach
Soláthróir Ábhair

treasa.bhreathnach@gaelsceal.ie

Meadhbh Ní Eadhra
Soláthróir Ábhair 

meadhbh.nieadhra@gaelsceal.ie

Gráinne McElwain
Soláthróir Ábhair Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Oifig an Spidéil: 00353-91-897766

Oifig  na Gaillimhe : 
00353-91-536201

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Réiteach faighte do
lucht bainte móna
Treasa Bhreathnach

TÁ Comhairle Chaomhnaithe
Phortaigh na hÉireann tar éis
teacht ar réiteach le lucht bainte
móna i leith an choisc ar mhóin a
bhaint i 32 coimpléasc de phor-
taigh ardaithe.  Cuireadh an cosc
seo i bhfeidhm arú anuraidh agus
bhí súil go mbeadh an cosc ar 75
coimpléasc eile faoi dheireadh
2014.  Bhí lucht bainte móna agus
an eagraíocht ‘Conraitheoirí &
Baint Móna’ i gcoinne an choisc
seo agus ba é an Teachta Dála Luke
‘Ming’ Flanagan duine de na
daoine ba ghlórmhaire ina
choinne.  

Bhí cruinniú éigeandála ag
Comhairle Chaomhnaithe Phor-
taigh na hÉireann ar an gCéadaoin
ag ar cinneadh go stopfadh daoine
ag baint móna ón 31 portach
caomhnaithe óna 2in inné.  Tá
cead acu siúd a bhfuil móin bainte
acu cheana féin é a thabhairt leo
óna bportaigh.  Faoin réiteach idir
an dá dhream, tá cúiteamh agus
suímh eile le haghaidh baint móna
á bplé.  Murar tháinig siad ar
chomhréiteach bhí an baol ann go
mbuailfí Éire le, “fíneáil de
€26,000 in aghaidh an lae agus é
siardhátaithe go dtí 1992,” is é sin
mar a labhair cathaoirleach na
Comhairle, Conor Skehan, ag an
gcruinniú.  

Caitheann Colm Harrigan as Droichead Nua fód móna suas chomh fada le PJ Colgan as Baile Átha
Cliath, ag Comórtas Baint Móna i bPortach Tigh Mhic Neamhainn i gContae Chill Dara.  
PIC: EAMONN FARRELL/PHOTOCALL IRELAND.

Caisleán Taoisigh 
Ghaelaigh faoi léigear!
Tá caisleán Gaelach ó na meán-
aoiseanna lámh leis an Bhaile
Nua i dTír Eoghain faoi bhagairt
ó bhóthar nua, de réir agóideoirí. 

Anton Mac Cába

TÁ plean ann le débhealach
an A5 a thógáil 50 méadar ó
Chaisleán Annraí Ambreith Uí
Néill. 

Tá an A5 le bheith ar an
bhfiontar bóthair is mó riamh

sa tuaisceart, é 82 ciliméadar
ar fad ó Achadh na Cloiche i
dTír Eoghain go dtí an Baile
Nua ar imeall chathair Dhoire.

Rinne Malcolm Lake thar
cheann an Alternative A5
Alliance agóid faoin chaisleán
ag an fhiosrúchán poiblí. 

Dúirt sé nach gcuireann
forbairt nua-aimseartha
isteach ar an suíomh mar atá
anois. “O bheith in áit chiúin,
a bheag nó a mhór ar an
iargúltacht, beidh an caisleán
ar imeall gearradh bóthair, le
trácht callánach ag dul thíos
uaidh,” arsa Lake. 

“Caillfear comhthimpeal-
lacht an tsuímh mar atá sé
anois, agus ní bheidh de tháb-
hacht leis an fhoirgneamh
neamhghnách, stairiúil seo
ach carn cloch, go hard ós
cionn gearrtha bóthair.”

Níl ach ochtar caisleán mar
seo in iomlán an tuaiscirt. Tá
Caisleán Annraoi Aimbreith
ar chnoc ag amharc amach
thar Ghleann an Mhughd-
hoirn. 

Tógadh thart faoin bhliain
1320 é. 

Tá sé ainmnithe as an
taoiseach Annraoí Aimbreith
Ó Néill a fuair bás i 1392, cé
nach cinnte gur eisean a thóg. 

FOLÚNTAIS

Ar lean ó leathanach a hoan

Dar le Seosamh Ó Cuaig, tá dochar
mór á dhéanamh d’Údarás na
Gaeltachta le roinnt blianta anuas,
“Tá sé seo ar bun le tamall maith
agus bhí go leor den drochobair
déanta ag an rialtas deireanach. Is
cosúil go bhfuil an rialtas nua ag
leanacht ar aghaidh leis an bpolasaí
céanna. Ag dul ar an track record atá
acu go dtí seo, ní bheadh mórán
dóchais agam.”

Dar le Fiachra Ó Céilleachair, thóg
duine éigin ó Roinn na Gaeltachta
cinneadh chun moladh a dhéanamh
go tuairisc Mhic Cárthaigh (an chéad
cheann) chun deireadh a chur le
cumhacht fiontraíochta an Údaráis. 

“Cuir an rialtas nua ar leataobh
agus féach ar an stair le dhá bhliain
anuas. Cad a thuigfeadh aon duine
atá ag obair don rialtas, agus aon
duine sa Roinn Airgeadais, má tá

daoine ó Roinn na Gaeltachta sásta
iad féin an moladh sin a chur chuig
Tuairisc Mhic Cárthaigh?” ar sé.

Siar in 2009, bhí cruinnithe ag an
Aire Gaeltachta, Éamon Ó Cuív, le
Bord an Údaráis agus le Bord
Mheitheal Forbartha na Gaeltachta

(MFG), maidir le cónascadh a
dhéanamh idir an dá eagraíocht, ach
níor tharla aon rud eile ina dhiaidh
sin.

“Tá eilifint sa seomra le dhá nó trí
bliana anuas agus is é sin MFG,” a
deir Fiachra Ó Céilleachair. 

“Is cinnte go bhfuil cúpla punt
níos mó ná an tÚdarás acu. Níl fadhb
ar bith agamsa maidir le cónascadh a
dhéanamh idir MFG agus an
tÚdarás. Má tá cruachás chomh mór
seo ann leis an Údarás, cén fáth nach
bhfuil trácht á dhéanamh ar MFG
agus an tÚdarás a thabhairt le chéile
taobh istigh de na Gaeltachtaí? Is léir
go bhfuil acmhainn ag MFG agus ba
cheart dóibh a bheith ag obair leis an
Údarás, ar bhonn coinníollach ar
ndóigh.”

Mothaíonn an tUasal Ó Céil-
leachair go láidir nach bhfuil Roinn
na Gaeltachta ag déanamh a
ndóthain chun an tÚdarás a cho-
saint.

“Muna féidir linn brath ar dhaoine
taobh istigh de Roinn na Gaeltachta
chun ár gcás a throid, ní haon ionadh
go bhfuil dochar i ndán don Údarás.
Mar a dúirt Breandán Mac Gearailt,
ní raibh Roinn na Gaeltachta ag

gníomhú ar son an Údaráis nuair a
bhíodar ag plé leis an gcéad tuairisc
ag bord Mhic Cárthaigh,” ar sé.

Údarás Spochta? 
l Fógra le déanamh inniu ar chumhachtaí Fiontraíochta an Údaráis 
l An Bhfuil An Straitéis 20 Bliain Caite i dTraipisí?, Feach L. 5

“Is cinnte go bhfuil cúpla
punt níos mó ná an Údarás
acu. Níl fadhb ar bith
agamsa maidir le
cónascadh a dhéanamh
idir MFG agus an tÚdarás.
Má tá cruachás chomh mór
seo ann leis an Údarás, cén
fáth nach bhfuil trácht á
dhéanamh ar MFG agus an
Údarás a thabhairt le
chéile taobh istigh de na
Gaeltachtaí?

Conspóid ag leanúint ar
aghaidh faoi cheapachán
chomhairleoir speisialta 
Anton Mac Cába

TÁ conspóid faoi cheapachán
comhairleora speisialta ag an Aire
Cultúir, Ealaíon agus Fóillíochta ó
thuaidh. Cheap an tAire Carál Ní
Chuilín, iarchime poblachtach,
Mary McArdle mar chomhairleoir
speisialta. 

Ciontaíodh McArdle i ndún-
mharú mná 22 bliain d’aois, Mary
Travers, a bhí ag teacht amach as an
aifreann i 1984 i ndeisceart Bhéal
Feirste. 

Tá gearán déanta ag teaghlach
Mary Travers faoin cheapachán seo.

Ní fios, ag an bhomaite, na him-
pleachtaí polaitiúla a bheidh leis an
cheapachán nó cé chomh fada agus
a mhairfidh McArdle sa phost.

Dúirt an Chéad-Aire Peter Robin-
son go raibh an ceapachán “insen-
sitive and a mistake”. Ach, dar le
foinse sa DUP, níl an oiread sin táb-
hachta leis. “Cén difear atá idir
[Mary McArdle] agus an
LeasChéad-Aire, ach go bhfuair sé
vótaí?” arsa an fhoinse. “Tá stair ag

daoine i Sinn Féin. Dá rachfá thart
ar na comhairleoirí eile, gheobhfá
go leor.

“Tá muintir Travers dea-lab-
hartha, cuireann siad iad féin i
láthair go maith, cuidíonn sé sin leis

an scéal a thógáil. Má tá tú ábalta do
scéal a chur i láthair ar na meáin
níos fearr ná mar a dhéanann
daoine eile, cuidíonn sé sin.”

Mar sin féin, níl an pobal aon-
tachtach sásta leis an cheapachán.
Dar le hionadaí tofa ó Pháirtí Aon-
tachtach Uladh, cothóidh sé seo
fadhbanna amach anseo don Aire.
Dar leis, tá leibhéal an ghnáth-
phobail difriúil ón Tionól, “léibhéal
an ghnáth-Aontachtaigh, a chaith-
fidh bheith ag obair ar an talamh,
agus a caithfidh dul chuig an Roinn
Cultúir, Ealaíon agus Fóillíochta.
Caithfidh an tAire bheith inghlac-
tha ag an uile dhuine. Níos mó ná
aon Roinn eile, caithfidh sí bheith
ar fáil agus bualadh le daoine.”

Dúirt foinse san SDLP: “Deal-
raíonn sé nár mheas sí na him-
pleachtaí.”

Tá scéal an dúnmharaithe inar
ciontaíodh McArdle sa nuacht le
tamall. Le blianta, tá líomhaintí go
raibh baint ag brathadóir le dún-
mharú Mary Travers. Scaoil an IRA
athair Mary Travers, an Breitheamh

Tom Travers, sé huaire san eachtra:
mhair sé. 

Ní raibh McArdle ar an láthair
nuair a scaoileadh Mary agus Tom
Travers. Gabhadh go luath ina dhi-
aidh sin í agus na gunnaí a bhí ag na
dúnmharfóirí á n-iompar aici. Bhí sí
ag ligint uirthi go raibh sí ag siúl le
madadh. Bhí sí 19 mbliana d’aois ag
an am. Gearradh téarma saoil
uirthi. Scaoileadh saor i 1998 í, faoi
Chomhaontú Aoine an Chéasta.

Dhá bhliain i ndiaidh an dún-
mharaithe cúisíodh fear as Unity
Flats i dtuaisceart Bhéal Feirste as
na hurchair a scaoileadh. Fuarthas
neamhchiontach é. 

In 2004 rinne Tom Travers
gearán nár ciontaíodh duine ar bith
eile seachas McArdle mar go raibh
na péas ag cosaint brathadóra.
D’iarr sé ar Ombudsman na bPéas,
Nuala O’Loan, fiosrúchán a
dhéanamh. "While I cannot confirm
or deny whether Man A was an
informant, I have found no evidence
that he was protected from the law,"
ar sise. Theip ar an Bhrainse

Speisialta "to share all relevant
intelligence with the murder investi-
gation team". 

Ní raibh fianaise ann go raibh
eolas roimh ré ag na péas. 

Chuir iarchomhalta den Bhrainse
Speisialta líomhaintí in iúl do
mhuintir Travers. Dar leis an fhear
seo gur ligeadh do chomhalta den
IRA, a bhí ina ghníomhaire ag na
péas, fianaise a scrios. Air seo bhí
gunna an dúnmharfóra. Tráthnóna
an dúnmharaithe, iarradh ar Joe
Fenton, gníomhaire de chuid na
bpéas, árasán gur bhain na dún-
mharfóirí úsáid as a ghlanadh. Bhí
sé sásta na péas a ligint isteach sula
ndearna – ach níor thug oifigigh
níos sinsearaí cead dóibh. Mar sin,
scriosadh fianaise dlí-eolaíochta. 

Rinne Greg Harkin, iriseoir a
rinne cuid mhór ar chúrsaí
slándála, an dúnmharú a fhiosrú.
Dar leis: “There is speculation that
McArdle was "thrown to the cops" by
a rogue element in the hit-team who
was a security force agent - a collar
for CID.”

Dalta Gaelscoile 
ina Ard-Mhéara 
i mBéal Feirste 
Anton Mac Cába

CEAPADH Gaeilgeoir óg mar
an tArd-Mhéara is óige dá
raibh riamh ar Bhéal Feirste.
Bhí Niall Ó Donnghaile 25 bli-
ain d’aois nuair a ceapadh é
an tseachtain seo caite. Tá sé
anois díreach 26.

Sa toghchán áitiúil is deire-
anaí, thóg an Donnghaileach
suíochán do Shinn Féin i
gceantar Poitinséir i mBéal
Feirste. Nuair a tháinig
Gaelscéal air, bhí sé díreach
tar éis teacht ar ais ó Bhóthar
na Seanchille. “Fuair mé fáilte
den scoth,” ar seisean. “Bhí
mé ag Artability – grúpa a
oibríonn le daoine faoi
mhíchumas. Thug Michael ón
ngrúpa pictiúr den Titanic
dom.”

Fuair an tArd Mhéara a
chuid oideachais ar fad trí
Ghaeilge go dtí go raibh sé 18.
Agus é dhá bhliain d’aois, tho-

saigh sé ar Naíscoil Mhic Airt
ina cheantar dúchais, an Trá
Ghearr. Chuaigh sé go Bun-
scoil Phobail Feirste, ansin
Coláiste Feirste. Ba in Ollscoil
na Ríona amháin a bhí sé ag
foghlaim trí Bhéarla.

Bhí Gaeilge sa chúlra. “Bhí
mó thuismitheoirí mar chuid
de ghrúpa a tháinig lena
chéile chun Naíscoil Mhic Airt
a bhunú,” ar seisean. “Bhí sí
sin ar an dara naíscoil sa
chathair.”

D’fhoghlaim a athair giota
Gaeilge agus é faoi ghlas sa
Cheis Fhada. Is maith leis an
fáinne óir a bhí ag a
sheanathair ar thaobh a
mháthar a chaitheamh.
D’fhoghlaim seisean Gaeilge
agus é faoi ghlas ar an Al-Raw-
dah le linn an Dara Cogadh
Mór. Rinneadh an fáinne as
píosa píopa copair. Níor
cuireadh ór air go dtí gur
scaoileadh a sheanathair saor.

Mary Travers

Niall Ó Donnghaile

Cainteanna tosaithe idir
Aer Lingus agus píolótaí
an chomhlachta
Treasa Bhreathnach 

CUIREADH tús le cainteanna
idir bhainistíocht Aer Lingus
agus ceardchumann na
bpíolótaí IMPACT ag an
gCoimisiún um Chaidreamh
Oibreachais inné.  Is í aidhm
na gcainteanna seo ná an
baol stailce a sheachaint.
Deir rúnaí an cheardchu-
mainn IMPACT, Michael Lan-
ders, gur leo féin na fadhban-
na d’easpa foirne a bhí ag Aer
Lingus.  Dar le stiúrthóir
acmhainní daonna Aer Lin-
gus, Michael Grealy, ní fadhb
d’easpa foirne a bhí i gceist
ach fadhb le táirgiúlacht na
bpíolótaí. 

Dar leis na bpíolótaí, tá
orthu uaireanta oibre
neamhshóisialta a oibriú mar
gheall go bhfuil ganntanas
foirne i gceist agus nach
bhfuil aon ní déanta ag an
gcomhlacht chun an fhadhb

seo a réiteach le bliain anuas.
Deir na píolótaí go bhfuil an
comhlacht ag iarraidh orthu
sé lá in aghaidh na seach-
taine a oibriú gan ach
briseadh de lá amháin acu
idir a gcuid seachtainí oibre. 

Thug ceardchumann na
bpíolótaí rabhadh go
mbeadh orthu dul ar stailc
mura raibh siad in ann teacht
ar réiteach na faidhbe le hAer
Lingus. Bhí bailéad acu
cheana féin agus chaith 87%
de na baill vóta ar son
ghníomhaíocht tionsclaíoch
de chineál éigin. Má leanann
na píolótaí ar aghaidh leis an
gníomhaíocht thionsclaíoch
atá beartaithe, tá an baol ann
go mbeidh ar Aer Lingus a
gcuid eitiltí uile a choinneáil
ar an talamh ón tseachtain
seo chugainn ar aghaidh.
Bheadh tionchar aige seo ar
suas le 30,000 paisinéir in
aghaidh an lae.  

Coláiste an Leighis, an Altranais
agus na nEolaíochtaí Sláinte

Coláiste na hEolaíochta

Cuirtear fáilte roimh iarratais ar na poist seo a leanas:

www.oegaillimh.ie

Léachtóir (ar théarma seasta) sna réimsí seo:
• Leigheas (2 phost)
• 'Leigheas Modhanna 'Cliniciúla' &

Oideachas Leighis
• Anatamaíocht
• Fiseolaíocht
• Leigheas & Máinliacht, Ospidéal

Ginearálta Leitir Ceanainn (leath-am)
• Cnáimhseachas & Gínéiceolaíocht

(leath-am)*
• Dlí Míochaine agus Eitic**

Léachtóir (ar théarma seasta) sa Bhithcheimic
Spriocdháta: 9 Meitheamh, 2011
*Spriocdháta: 16 Meitheamh, 2011
** Spriochdháta: 23 Meitheamh, 2011
Sonraí / nós imeachta le haghaidh iarratas:
Le haghaidh tuilleadh eolais agus chun iarratas a dhéanamh téigh chuig
www.publicjobs.ie

Is fostóir comhionannas deiseanna í 
Ollscoil na hÉireann, Gaillimh

Tá na polaiteoirí ag éisteacht 
Ach an mbeidh gníomh ann anois mar gheall ar sin? 

Ciarán Mac Fhearghusa
i mBaile Átha Cliath

GHLAC breis agus
nócha Teachta
Dála agus
Seanadóir páirt i
Lá Eolais Chon-

radh na Gaeilge agus Ghuth
na Gaeltachta ar an
gCéadaoin seo in Óstán
Buswells i mBaile Átha
Cliath. Is é seo an tríú bhliain
don Lá Eolais a bheith ann
agus tháinig méadú arís i
mbliana ar líon na bpo-
laiteoirí a bhí ran-
npháirteach ann.

Tá an Lá Eolais ina dheis
iontach ag ionadaithe
polaitíochta chun dul i
gcomhairle le pobal lab-
hartha na Gaeilge go háirithe
agus plean feidhmiúcháin á
chur le chéile acu faoi láthair
don Straitéis 20 Bliain don
Ghaeilge. Tagann an Lá
Eolais sna sála ar
dhíospóireacht sa Dáil ar an
Straitéis 20 Bliain don
Ghaeilge ar an Déardaoin seo
caite (26 Bealtaine) agus
feictear go bhfuil práinn
agus tábhacht níos mó ná
riamh ag baint leis an lá.

Dar le Julian de Spáinn,
Ard-Rúnaí Chonradh na
Gaeilge, “Bhí sé mar aidhm

againn polaiteoirí a chur ar
an eolas ar céard iad éilimh
mhuintir na Gaeilge agus na
Gaeltachta agus céard iad na
rudaí is mó a bhfuil gá leo
chun an Ghaeilge a fhorbairt,
a láidriú agus a chur chun
cinn sa Ghaeltacht agus
taobh amuigh di.”

“Ceann de na rudaí is táb-
hachtaí faoin bpróiseas ná
gur rud dhá bhealach atá i
gceist. Bíonn polaiteoirí in
ann labhairt linn faoi na
moltaí atá acu féin agus
tógann muid ar bord iad. Tá
seo tar éis cabhrú linn le trí
bliana anuas chun aithne a
chur ar an-chuid de na
polaiteoirí. Tá muid anois ag
an bpointe go bhfuil a fhios
againn cé hiad na polaiteoirí
gur féidir linn brath orthu
nuair atá gá le rud éigin a
bhrú ar aghaidh sa Dáil nó sa
Seanad nó nuair atá rud
éigin ann atá chun dochar a
dhéanamh don teanga.” 

“Uaireanta ní bhíonn
polaiteoirí muiníneach go
leor le bheith ran-
npháirteach i ndíospóireach-
taí. Is deis dochreidte é an Lá
Eolais chun rudaí a mhíniú
dóibh i suíomh ina bhfuil
siad in ann mothú compor-
dach. Ina dhiaidh bíonn níos
mó polaiteoirí oilte nó ar an

eolas faoi céard atá ag dul ar
aghaidh i saol na Gaeilge
agus is dóigh liom go
mbíonn siad níos toilteanaí
páirt a ghlacadh i
ndíospóireachtaí sa Dáil
agus sa Seanad ina dhiaidh,”
arsa de Spáinn.

Is léiriú é an Lá Eolais ar an
bhforbairt atá ag teacht ar an
dlúthpháirtíocht agus an
comhoibriú idir na hea-
graíochtaí Gaeilge. Bhí
Gaelscoileanna Teo, Forbairt
Naíonraí Teo, Comhluadar,
Fondúireacht na Gaeilge
agus Glór na nGael ina measc
siúd a bhí i láthair. 

Dar le hÉamonn Mac Nial-
lais, urlabhraí Ghuth na
Gaeltachta, “Tá dhá tháb-
hacht ag baint leis an Lá
Eolais. Ar dtús tá sé i bhfad
níos éasca comhrá cúig
nóiméad a bheith agat le
daoine in áit a bheith ag
dréim leo a bheith ag léamh
doiciméid mhóra fhada. Tá
sé an-tábhachtach an repoire
sin a bheith againn go leanú-
nach leis na polaiteoirí agus
go bhfeicfidh siad go bhfuil
lobby anseo an t-am ar fad.
An t-aiseolas atá faighte
againn uathu ná go mbíonn
an Lá Eolais éifeachtach.”

“An dara rud ó thaobh
muid féin, muintir na

Gaeltachta agus na hea-
graíochtaí Gaeilge, ná go
dtuigeann muid gur ar scáth
a chéile a mhaireann muid
agus go dtagann muid le
chéile ar mhaithe le clár
oibre a thabhairt i gcrích. Tá
sé tábhachtach go bhfuil
muid ag comhoibriú le
chéile ní hamháin ar
mhaithe linn féin ach go
bhfuil muid ag léiriú do na
polaiteoirí go bhfuil muid in
ann oibriú le chéile,” arsa an
tUasal Mac Niallais.

An Bhfuil an Straitéis 20 Bliain Caite i dTraipisí?
Éamonn Mac Niallais : 

Níl muid ach cúpla mí
isteach i réimse Fhine Gael
agus an Lucht Oibre agus
caithfidh muid seans a thab-
hairt dóibh. Tá sé ráite ag
Dinny McGinley, an tAire
Stáit, an duine is mó a bheidh
ag tiomáint na straitéise don
chúpla bliain atá amach
romhainn, go bhfuil reach-
taíocht agus Bille Gaeltachta
le foilsiú roimh an samhradh.
Is mór an dul chun cinn é sin,
cinnte gur mhaith linn é a
bheith déanta níos tapúla. Ag
deireadh an lae tá an próiseas
seo an-fhada agus tá sé ag dul
ar aghaidh ar feadh deich
mbliana. Tá muid uilig ag iar-
raidh aicsean a fheiceáil
anois. 

Deirtear sa straitéis go
mbeadh Aonad na Straitéise
le dul i gcomhar leis na hea-
graíochtaí deonacha agus
pobail. Anois tá plean fei-
dhmiúcháin réitithe acu a deir
siad. Ach an cheist atá againn,
cé na páirtithe leasmhara a
ndeachaigh siad i gcomhar
leo? Ní raibh siad i dteagmháil

linne agus ní heol dúinn an
raibh siad i dteagmháil le páir-
tithe leasmhara eile. Is cuma
liom i ndáiríre fad is go
gcuirtear san áireamh na héil-
imh atá againn anseo. Caith-
fidh muid fanacht le feiceáil
céard atá sa phlean seo má
fhoilsítear é. 

Éamon Ó Cuív TD : 
Bheadh an-iontas orm dá

mbeadh [an Straitéis caite i
dtraipisí] mar gur thacaigh
siad go láidir léi nuair a
chuaigh muid chuig an
gCoiste Oireachtais d’aon
turas. Seachas go bhfoilseodh
an rialtas í, is chuig an gCoiste
Oireachtais a chuaigh muid le
go mbeadh tacaíocht tras-
pháirtí ann ar fhaitíos go
mbeadh athrú rialtais ann
agus bhí athrú rialtais.
Glacaim leis go seasfaidh Fine
Gael leis an méid a dúirt siad
roimh an toghchán agus leis
an tacaíocht a thug siad don
Straitéis istigh ag coiste rial-
tais.

Dar ndóigh bhí na chéad trí

mhí den bhliain seo thar a
bheith corraithe agus níor
tháinig an rialtas i bhfeidhm
go dtí an t-ochtú lá de mhí an
Mhárta. Tá níos lú ná trí mhí i
gceist ansin. Caithfear seans a
thabhairt dóibh cé go bhfuil
go leor leor rudaí a dúirt siad
go ndéanfaidís sa gcéad lá
nach bhfuil déanta. Ach is é
an rud is mó atá ina ábhar
imní ná an chaint seo ón Aire
Stáit go gcuirfear na píosaí
indéanta sa Straitéis i bhfei-
dhm ach tá gach rud sa
Straitéis indéanta agus riach-
tanach.

Pearse Doherty TD : 
Níl tiomantas Fhine Gael

againn don Straitéis agus tá
sin soiléir ón méid atá ráite
acu i gClár an Rialtais, nach
bhfuil siad ach chun páirt den
straitéis a chur i bhfeidhm.
Ceann de na fadhbanna a bhí
leis an Straitéis ón tús ná nach
bhfuair an rialtas aontú ó gach
páirtí chun an straitéis a chur i
bhfeidhm. Sílim gurb é an
bunús ar cheart dúinn a bhei-

th ag obair as ná go mbeadh
an straitéis neamhpholaitiúil
le gach páirtí ag tacú léi.
B’fhéidir dá mbeadh páirtí sa
rialtas go gceadófaí cur léi ach
nach mbeadh cead acu baint
di agus tá muid ag feiceáil go
soiléir go bhfuil Fine Gael ag
baint di.

Dá mbeadh an Straitéis ag
tabhairt ar bord na moltaí a
rinneadh ag an gCoiste
Oireachtais a phléigh an
Dréacht-Straitéis bheadh sí i
bhfad níos láidre agus bheadh
muid ag dul i ngleic leis an
ngéarchéim theangeolaíoch
atá luaite sa Staidéar Cuim-
sitheach Teangeolaíoch ar
Úsáid na Gaeilge sa
Ghaeltacht. Mar sin féin tá tús
maith sa Straitéis agus tá súil
agam amach anseo go mbeidh
muid in ann a chinntiú go
gcuirfidh an rialtas an
Straitéis ina hiomláine i bhfei-
dhm agus go mbeidh muid
ábalta coinneáil orainn i
mbun stocaireachta ag iar-
raidh na moltaí a rinneadh ag
an Choiste Oireachtais a chur i
bhfeidhm. 

(ó chlé go deas) Julian de Spáinn, Conradh na Gaeilge; Peadar Mac Fhlannchadha, Conradh na
Gaeilge; an tAire Stáit do Ghnóthaí  Gaeltachta Dinny McGinley TD; Éamonn Mac Niallais, Guth na
Gaeltachta; agus Dónall Ó Cnáimhsí ag an lá eolais do pholaiteoirí in Óstán Buswells sa
phíomhchathair inniu, Dé Céadaoin, 01 Meitheamh 2011, arna eagrú ag Conradh na Gaeilge agus
Guth na Gaeltachta. Thug an lá deis do Theachtaí Dála agus do Sheanadóirí bualadh le hionadaithe
óna ndáilcheantar féin chun cúrsaí Gaeilge agus Gaeltachta a phlé don tríú bliain as a chéile.

Príomhfheidhmeannach nua á lorg
ag Comhairle na Gaelscolaíochta
Agus Seán Ó Coinn le bheith mar leas-Phríomhfheidhmeannach nua Fhoras na Gaeilge

Meadhbh Ní Eadhra

Ó
BUNAÍODH Comhairle
na Gaelscolaíochta ó
thuaidh sa bhliain 2000,
bhí Príomhfheidhmean-
nach amháin acu, is é sin

Seán Ó Coinn. Tá sé fógartha anois
go mbeidh an tUasal Ó Coinn ag éirí
as a phost i ndiaidh deich mbliana,
agus tá post nua faighte aige mar
Leas-Phríomhfheidhmeannach Fho-
ras na Gaeilge, agus Stiúrthóir Seirb-
hís Oideachais. Uaidh seo go dtí mí
Mheán Fómhair, beidh sé ag obair le
Comhairle na Gaelscolaíochta, fad is
atá an próiseas ceapacháin ar siúl.

An bhfuil an tUasal Ó Coinn ag súil
lena phost nua? Ní bogadh mór tíre-
olaíochta a bheidh i gceist, mar go
mbeidh sé lonnaithe i mBéal Feirste
go fóill, ach beidh réimse iomlán
gnóthaí oideachais faoina chúram
anois, cúrsaí Gaelscolaíochta san
áireamh. Den chéad uair riamh,
beidh sé ag plé le cúrsaí oideachais
sna 32 contae.

“Tá dúshlán mór i gceist, go
háirithe le cuid mhór de na
hathruithe atá ag tarlú ó dheas leis
an Ardteist agus an Teastas Sóisear-
ach. Maidir leis na moltaí a rinneadh
sa Straitéis 20 Bliain, baineann siad
sin leis an Ghaeilge mar ábhar scrú-
daithe, ach baineann siad le forbairt
an tumoideachais sa ghnáthchóras
oideachais chomh maith, agus le for-

bairt na Gaelscolaíochta inti féin.Tá
mé ag dúil go mór leis an dúshlán,”
ar sé.

Deir sé go mbeidh ‘an-mhórán le
baint amach’ sa Phoblacht i dtaca le
cur chun cinn na Gaeilge faoin
Straitéis 20 Bliain sa tréimhse amach
romhainn, agus gur mhaith leis a
bheith páirteach ann.

“Beidh mé ag plé le forbairt na
teanga agus an oideachais ar bhonn
uile-Éireann,” ar sé. “Tá an obair atá
muid a dhéanamh ó thuaidh an-táb-
hachtach, ach ó thaobh fhorbairt na
teanga mar theanga phobail in
Éirinn, tá an méid gur féidir a
dhéanamh ó thuaidh, tá sé teoranta
agus imeallach do lárnú na Gaeilge.”

Cad é an rud is mó atá bainte
amach ag Comhairle na Gaelsco-
laíochta ó bunaíodh é?

“Tá cur chuige i bhfad níos córasaí
agus i bhfad níos straitéisí againn
anois,” a deir Ó Coinn. “Athrú sun-
tasach eile fosta ná go bhfuil
dearcadh i bhfad níos dearfaí ag an
Roinn (oideachais) le deich mbliana
anuas, ó chomhaontú Aoine an
Chéasta ar aghaidh. Tá méadú ag
teacht air sin bliain ar bhliain. Le
deireanas, le linn Caitríona Ruane a
bheith ina hAire Oideachais, rinne
siad athbhreithniú, leag siad amach
moltaí agus beidh siad sin á gcur i
bhfeidhm go ceann ceithre bliana
eile.”

Agus cérbh é an dúshlán ba mhó a
bhí aige agus é mar Phríomhfhei-
dhmeannach?

“Ord agus eagar a chur ar an
chóras agus an dóigh a raibh forbairt
na Gaelscolaíochta á cur chun cinn,
le bheith cinnte go mbeadh
tacaíocht agus maoiniú ón Roinn

Oideachais ag na scoileanna. É sin
agus a chinntiú go raibh ard-
chaighdeán sna scoileanna nuair a
bunaíodh iad, ar achan dóigh.”

Cé nach bhfuil ach iarbhunscoil
lán-Ghaeilge amháin ann ó thuaidh,
Coláiste Feirste i mBéal Feirste,
síleann Ó Coinn go mbeidh dhá
cheann eile ann sna blianta amach
romhainn.

“An straitéis atá againn ná cnua-
saigh de bhunscoileanna a thabhairt
le chéile agus ansin ceantair a aimsiú
a bheadh ina gceantar forbartha iarb-
hunscoileanna, cosúil le Béal Feirste,
Ard Mhacha, lár Thír Eoghain agus
deisceart an Dúin. Níor éirigh linn
soláthar a chur ar fáil i ndeisceart
Dhoire ná i gCathair Dhoire go fóill,
agus sin an dá áit a bhfuil an iarb-
hunscolaíocht le forbairt go fóill.”

Ó thaobh aonaid Ghaeilge i
scoileanna Béarla, deir Ó Coinn go
bhfuil siad sin níos fearr ná soláthar
scoite a bheith sna ceantair sin.

“In go leor ceantar, tá líon na
bpáistí an-bheag agus líon na múin-
teoirí an-bheag freisin. Dá mbeadh
scoileanna scoite ann, ní thabhar-
fadh sin muinín do thuismitheoirí a
gcuid páistí a chur chucu. Táimid ag
iarraidh na haonaid sna scoileanna
Béarla a fhorbairt ina scoileanna
scoite amach anseo, de réir mar a
fhásann líon na ndaltaí,” a mhíníonn
sé.

Creideann Ó Coinn go bhfuil siad i
ndiaidh freastal ar ‘an chéad tonn
den éileamh’ a bhí ann ó thuaidh
don Ghaelscolaíocht, agus go
gcaithfear freastal ar an dara tonn
anois. 

“B’fhéidir go bhfuil rud beag níos
mó spreagtha le déanamh ar
dhaoine,” ar sé.

Rinne an Chomhairle staidéar le
déanaí i gcomhar le hÁisíneacht
Staidrimh Thuaisceart Éireann agus
fuair siad torthaí an-dearfach i dtaca
leis an Ghaeilge agus an Ghaelsco-
laíocht de. Dúirt os cionn 10% den
phobal Phrotastúnach go mbeadh
siad sásta a gcuid páistí a chur chuig
Gaelscoil. Beidh na torthaí sin á
bhfoilsiú an tseachtain seo
chugainn.

Maidir le maoiniú, deir Ó Coinn
gurb é ceann de na bacanna is mó
atá ar fhorbairt na Gaelscolaíochta ó
thuaidh agus ó dheas ná aithean-
tas/maoiniú do thionscadail úra
Ghaelscolaíochta.

“Tá an t-aitheantas ceangailte leis
an mhaoiniú. De ghnáth, an fáth
nach dtugtar aitheantas do scoilean-

na ná nach bhfuil maoiniú ann. Anu-
raidh, bhí dhá naíonra nach dtioc-
fadh linn a bhunú de bharr nach
raibh airgead againn, agus seans go
mbeidh an scéal amhlaidh i mbliana
arís.”

Tá airgead an-ghann in Iontaobhas
na Gaelscolaíochta freisin.

“Airgead ar bith atá ag an Iontaob-
has, tá dhá lipéad air – tá sé cean-
gailte suas le scoileanna cheana féin
agus airgead ar bith eile atá fágtha
acu, is airgead sin atá ainmnithe do
rud ar leith. Níl saoirse ag an Ion-
taobhas a gcuid airgid a chaitheamh
ar a rogha rud,” arsa Ó Coinn.

Tá cúpla difríocht ann idir an
Tuaisceart agus an Deisceart maidir
leis an gcur chuige atá ag an rialtas i
dtaobh cúrsaí oideachais de.

“Ó dheas, má tá scoil amháin in áit
ar leith níl siad ag iarraidh scoil eile a
chur ann,” a deir an tUasal Ó Coinn.
“Tá siad ag iarraidh é sin a thabhairt i
bhfeidhm ó thuaidh ach níor éirigh
leo go fóill. I láthair na huaire, a fhad
is go dtig linn a chruthú go bhfuil
éileamh ann don Ghaelscolaíocht, is
féidir linn scoil a bhunú.”

Cé nach múinteoir é Ó Coinn,
chaith sé sealanna gairide mar
mhúinteoir agus smaoinigh sé ag am
amháin gur múinteoir a bheadh ann.

“Bhí suim agam i gcónaí i gcúrsaí
oideachais. Bogadh nádúrtha a bhí
ann dul ag obair le Comhairle na
Gaelscolaíochta agus anois Foras na
Gaeilge. Má tá tú ag iarraidh dul chun
cinn suntasach a dhéanamh ó thaobh
na Gaeilge de, is tríd an oideachas a
dhéanfaidh tú sin. Is tríd an oideachas
a dhéanann muid sochaí a athrú. Sin
agus cúrsaí airgeadais, ach fágaimse
sin ag daoine eile!” ar sé. 

Treasa Bhreathnach 

REÁCHTÁLADH an dara seisiún
eolais idir Foras na Gaeilge agus na
19 eagraíocht bhunmhaoinithe
inné.  Is ar an 30 Márta a bhí an
chéad seisiún eolais acu agus bhí an
dara ceann ceaptha a bheith ar siúl
ag tús mhí Aibreáin.  

Cé gur fógraíodh go mbeadh 7
bpunann scéimeanna i gceist le
hathstruchtúrú maoinithe na n-
eagraíochtaí bunmhaoinithe,
tugadh le fios roimh an dara seisiún
eolais gur 10 scéim atá i gceist anois
sa phunann.  

Deir Aontaine Ó Coileáin,
príomhfheidhmeannach Gael-Linn,
agus é ag labhairt ó láthair an

seisiúin eolais,“Tá na heagrais uile
an-míshásta leis an leagan amach
atá ar na scéimeanna faoi láthair.  Ní
bhfuair muid aon aiseolas ón chéad
seisiún eolais go fóill.  An cheist is
mó atá á chur ná, an mbeadh sé níos
fearr cloí leis an sean-chóras bun-
mhaoinithe ná an punann
scéimeanna, agus ag an bpointe seo
aontaíonn gach duine go mbeadh.
Tá an iomad riosca i gceist leis an
punann scéimeanna mar atá sé faoi
láthair.  

Tá sé molta go mbeidh an scéim
‘Oideachais’ briste suas ina ceithre
chuid agus anois gurb iad na
scéimeanna a bheidh i gceist ná:
Scéim Tacaíochta Oideachais,
Scéim Oideachas Fadsaoil, Scéim

Áiseanna Foghlama agus Scéim
Réamhscolaíochta.  Is é an t-ord gnó
a bhí acu don chruinniú ná: ‘Plé a
dhéanamh ar chúlra agus ar phrion-
sabal na scéimeanna agus cuirfear
fáilte roimh ionchur ó na heagrais ar
chritéir agus réimsí oibre na
scéimeanna’.  Is iad na scéimeanna
eile a bhí á bplé acu ná: Cumasú
Pobail; Tacaíocht don Teaghlach;
agus an Óige. Tá sé i gceist go mair-
fidh an maoiniú do na scéimeanna
ar feadh trí bliana, ach gach bliain
maoinithe a bheith ag brath ar dhul
chun cinn sa bhliain roimhe sin. 

Tá próiseas comhairliúcháin
phoiblí ar bun ag Foras na Gaeilge
faoi láthair agus iad fós ag lorg aigh-
neachtaí ón bpobal. Ní chríochnófar

an próiseas comhairliúcháin
phoiblí seo go ceann coicís eile,
an 14 Meitheamh.  

Is de bharr toraidh ar threoir
d’Fhoras na Gaeilge ón gComhairle
Aireachta Thuaidh Theas (CATT) ag
deireadh 2009 atá an t-ath-
struchtúrú maoinithe seo á
dhéanamh ar na heagraíochtaí
bunmhaoinithe.  Foil-
síodh an tSamhail
Nua Maoinithe i mí
na Bealtaine 2010
agus is féidir é a
léamh ar shuíomh
idirlín Fhoras na
Gaeilge ag
www.forasna-
gaeilge.ie

“Tá na heagraíochtaí bunmhaoinithe an-mhíshásta”:
Antoine Ó Coileáin

Lá Iarúsailéim 
‘Ceiliúradh bréagach’ i gcathair a bhfuil leithcheal go smior ann
Ar lean ó leathanach a hoan

Tá na lonnaitheoirí ina gcónaí in
Beit Yonatan, foirgneamh sé stór a
tógadh go mídhleathach i gceartlár
na comharsanachta Arabaí. 

Cé gur thug an Ard-Chúirt brei-
thiúnas in 2007 gur chóir na daoine
atá ina gcónaí in Beit Yonatan a
aistriú agus an áit a leagan níl sé seo
déanta fós ag údaráis na cathrach. 

Tógadh go leor áiteanna cónaithe
faoi choinne Arabach go
mídhleathach fosta i gceantar Silwan
thar na blianta. Tá sluma áirithe ann
ina bhfuil 120 teaghlach ina gcónaí
agus tá plean conspóideach ar na
bacáin na teaghlaigh seo a thabhairt
amach as a gcuid tithíochta, atá ar
dhroch-chaighdeán, iad a chur ina
gcónaí áit inteacht eile, agus spás
áineasa a fhorbairt, Al Bustan in
Araibis, Gan Hamelekh in Eabhrais
nó Gairdín an Rí. 

Tá plean ag méara Iarúsailéim, Nir
Barkat le dul i ngleic le ceist na
bhfoirgneamh mídhleathach trí
chéile, bíodh Arabaigh nó Giúdaigh
ag baint fúthu iontu. Is mian leis iad
a chóiriú le go mbeidh siad ag teacht
le dlíthe cead pleanála. 

Deir lucht a cháinte, áfach, gur
plean dalba é a dhéanann beag is fiú
de bhreithiúnas na hArd-Chúirte
agus gur cur i gcéill atá ann lena
chinntiú nach leagfar Beit Yonatan.

Tá lonnaíocht Shíomóin Chóir i
gceantar Sheikh Jarrah á leathnú i
rith an ama agus teaghlaigh
Phailistíneacha á ndíbirt as a dtithe.

Agus é ag caint ag cruinniú
speisialta den Knesset, parlaimint
Iosrael, Lá Iarúsailéim leag an
Príomh-Aire Binyamin Netanyahu

béim ar an chathair a bheith aon-
taithe. Ar ndóigh, nocht sé a thuair-
im go láidir ar na mallaibh agus é ar
cuairt ar Theach na Comhdhála i
Stáit Aontaithe Mheiriceá “nár chóir
Iarúsailéim a scoilt riamh agus go
gcaithfidh sé a bheith mar

phríomhchathair aontaithe Iosrael i
gcónaí". 

Níl na Palaistínigh ag teacht leis
sin nó tá siadsan ag iarraidh go
mbeadh oirthear Iarúsailéim mar
phríomhchathair ar stát nua
Palaistíneach.

Ar na forbairtí in Iarúsailéim le
déanaí a luaigh Netanyahu tá líne
nua traenach, ionad biteicneo-
laíochta agus scoileanna nua agus
scoileanna nua i gceantair Arabacha
atá de dhíth go géar.

Ach ina cholún leis an nuachtán

Haaretz an tseachtain seo, dúirt an
tráchtaire Yossi Sarid, a bhíodh ina
pholaiteoir den eite chlé tráth, go
bhfuil rud éigin lofa i gcroílár Iarú-
sailéim, is é sin an leithcheal, agus
nach féidir é a choinneáil faoi cheilt
beag beann ar an cheiliúradh.

Is áit naofa í Cathair Iarúsailéim do thrí mhór-chreideamh, an tIoslamachas, an Giúdachas agus an Chríostaíocht.

Berlusconi Buailte gach
Bealach a bhféachann tú
Giuseppina Siriu, san Iodáil.

Ó THUAIDH agus ó dheas, tá teach-
taireacht shoiléir seolta ag torthaí
Thoghcháin Riaracháin na hIodáile
chuig an rialtas reatha faoi riail Sil-
vio Berlusconi. 

Fiú más náirithe í mar náisiún -
ba mhaith leis an Iodáil tús úr. 

Greadadh pearsanta a tugadh do
Berlusconi, ní bhfuair sé ach leath
na vótaí a raibh sé ag súil leo agus
ba bhuille é do na hiarrthóirí ar
thug sé tacaíocht dóibh. 

Ba dheireadh lena “eachtra” pho-
laitiúil é. 

Sa bhomaite is measa seo i measc
na n-eachtraí is measa de Berlus-
coni-achas – na scannail ghnéis, a
chogadh leis na breithiúna, an
ghéarchéim airgeadais.

Tá formhór na nIodálach ag
briseadh amach ó cheannaire atá i
ndiaidh é féin a scoitheadh amach ó
na hinstitiúidí ar cheart dó ion-
adaíocht a dhéanamh orthu, chomh
maith le ceannasaíocht. Tar éis do
Berlusconi an lámh in uachtar a
chailleadh, shílfeá go n-éireodh sé
as, ach ag tabhairt a charachtair san
áireamh, ní tharlóidh sé sin go
ceann tamall maith eile. 

Tá Milano, cathair ina mbíodh an-
tacaíocht ar fáil do Berlusconi, tar
éis Pisapia, an t-iarrthóir den eite
chlé, a roghnú, i ndiaidh fiche bliain
de cheannasaíocht na heite deise.
Tá iarrthóirí ón eite chlé roghnaithe
i mórán cathracha agus cúigí eile,
cosúil le Napoli, Bologna, Torino,
Trieste, Novara, Pordenone agus
Cagliari, sa chéad agus dara ballóid.

Ar feadh na mblianta, in ainneoin
na ngéarchéimeanna, tugadh vótaí
do Berlusconi. Bhí dífhostaíocht
ann, bhí dlíthe ‘personam’ ann, bhí
uilechumhacht ann, bhí trialacha
ag dul ina choinne, bhí monaplacht
teilifíse ann, bhí ‘gaffes’
idirnáisiúnta ach bhí daoine fós ag
vótáil do Berlusconi, ba chuma cad
a bhí ag tarlú. 

Ach scrios na scannail ghnéis, na
cóisirí ‘bunga bunga’, an nós a bhí
aige magadh gnéasach a
dhéanamh, agus an t-uirísliú ar
dhomhan na mban, mhaslaigh siad
sin go léir cuid mhór dá
dtoghthóirí.

Ar an 13 Feabhra, d’eagraigh mná
agóid inar ghlac milliún duine
páirt. Agus is dócha gur comhartha
a bhí ansin de ré dhímheasa.



Scéalta Chonamara 

Ceiliúradh agus
Bronnadh 
Teastais Pastime
Chonamara
Máirtín Davy Ó Coistealbha 

NÍOR cheap an grúpa beag daoine a
thug Pastime Chonamara ar an saol
go mbeadh fás agus forbairt agus
meas pobail na heagraíochta chomh
láidir agus atá deich mbliana ina
dhiaidh sin agus iad ag ceiliúradh
Bliain na Ceardaíochta i mbliana. 

Mar cheiliúradh ar an méid sin ar
fad, bhí teacht le chéile agus tais-
peántas mór ag an eagraíocht sa
bPoitín Stil, Indreabhán le gairid.
Bronnadh Teastais Chleachtais
Ceardaíochta Pastime Chonamara ar
ós cionn leathchéad duine idir
shean agus óg as Conamara Theas,
Cill Mheáin, Co. Mhaigh Eo agus
Gaeltacht Thuar Mhic Éadaigh a
d'fhreastail ar chúrsaí ina gceantair
féin. Ba iad Seosamh Mac Don-
nachadha, Príomhfheidhmeannach
Choiste Gairmoideachais Chontae
na Gaillimhe, agus Máirtín Ó Cong-
haile, Bainisteór Réigiúnda Údarás
na Gaeltachta, a bhronn na Teastais.
Dúirt Seosamh Mac Donnachadha
gur líon Pastime Chonamara an
mant a bhí fágtha i gcúrsaí cear-
daíochta agus gur thug siad "rogha
imeachtaí pobail"  le deich mbliana
anuas do chuile dhuine agus go
raibh ríméad air go raibh Coiste
Gairmoideachais Chontae na Gail-
imhe in ann roinnt cúnaimh a thab-
hairt do Pastime Chonamara i réimsí
áirithe in imeachtaí na heagraíochta. 

Dúirt Máirtín Ó Congháile go
raibh sé tráthúil go raibh Pastime
Chonamara ag ceiliúradh a
mbunaithe i mbliana agus muid i lár
Bhliain na Ceardaíochta agus go

raibh ríméad air go raibh lámh
chúnta le fáil ag Pastime Chonama-
ra  ón Údarás. I láthair freisin bhí
Feidhmeannach Teanga Údarás na
Gaeltachta, Peadar Ó Maoláin agus
Feidhmeannach Oideachais Pobail
Choiste Gairmoideachais Chontae
na Gaillimhe, Máire Uí hÉanaigh.

Bhí oíche cheoil, dhamhsa agus
amhránaíochta ann freisin le Beart-
la Ó Dómhnaill agus Ceann Gólam
agus pobal an cheantair.

Tá ionadaí comhairleach ag Pas-
time Chonamara anois i mbeagnach
chuile cheantar i gConamara Theas
agus ó thaobh imeachtaí de, taobh

amuigh d’eagraiochtaí spóirt, tá
Pastime Chonamara ar an
eagraíocht is mó i gConamara agus
tá seanfhocal nua a thagann as seo
ar fad: "stuaim láimhe doras na
teanga." Tá folúntais fós ar an
gCoiste Comhairleach idir Bearna
agus Carna agus tá fáilte roimh

éinne gur spéis leo a bheith ar an
gcoiste sin.

Ghlac Pastime Chonamara buío-
chas faoi leith le Peadar Ó Maoláin,
Máire Uí hÉanaigh agus Meitheal
Forbartha na Gaeltachta as ucht a
ndúthrachta don eagraíocht le
blianta anuas. 

Gach seans nach mbeidh an obair forbartha ar fiú
€95,500, á dhéanamh ar an tSeanchéibh
Treasa Bhreathnach

DHIÚLTAIGH roinnt bádóirí sa
Spidéal páirt a ghlacadh i gcruinniú
inar pléadh obair forbartha ar an
tSeanchéibh mar nach raibh an cruin-
niú oscailte don phobal uile (féach an
litir a scríobh siad ag déanamh cur
síos ar na fáthanna ar dhiúltaigh siad
páirt a ghlacadh ann).  

Bhí an cruinniú eagraithe idir
innealtóirí sinsearacha na Comhairle
Contae agus toscaireacht d’iascairí,
lucht gnó agus ionadaithe ó Chomh-
lacht Forbartha an Spidéil Teoranta.  

Is é Kevin Finn an t-innealtóir fei-
dhmeannach sa Rannóg Muirí i Ran-
nóg Iompair agus Bóithre i gComhair-
le Contae na Gaillimhe.  

Is é an t-aon duine é atá ag obair sa
rannóg sin agus é freagrach as 700 cil-
iméadar de chósta agus 250 de na
struchtúir seo ar an gcósta. 

Deir Kevin, “Bhí deis acu [na
bádóirí] suí síos linn agus comhrá a
bheith acu linn faoi na fadhbanna a
bhí acu, ach ní dhearna. Mar gheall ar
an mionlach glórach seo, ní cheapaim
go mbeidh na hoibreacha forbartha
seo ag dul ar aghaidh. Sílim go mbei-
dh orainn dul ar ais chuig Údarás
Fuinnimh Inmharthana na hÉireann
lena rá nach féidir linn glacadh leis an
maoiniú.”  

Tá maoiniú de €95,500, curtha ar
fáil d’obair forbartha ar an
tSeanchéibh. “Thóg sé beagnach dhá
bhliain go leith orainn an t-airgead
seo a fháil ceadaithe,” a deir Kevin. “Is
ar mhaithe le húsáideoirí na cé a bhí
an obair seo á déanamh; tá €30,000
caite againn ar an gcé nua le déanaí
agus muid ag iarraidh go mbeadh an
dá ché sábháilte do dhaoine.” 

Dar le hAodán Mac Donncha, bain-
isteoir Chomhlacht Forbartha an
Spidéil, “Is é an trua é nár tháinig
lucht úsáidte na mbád pléisiúir chuig
an gcruinniú leis an deis a thapú a
gcuid tuairimí, moltaí agus smaointe
a bheith san áireamh ag an gComhair-
le Contae.

“Beidh próiseas poiblí ann ach tioc-
faidh muid chuige ar bhonn
céimnithe.  Chríochnaigh an cruinniú
seo ar bhealach sásúil agus cuireadh
in iúl d’innealtóirí na Comhairle Con-
tae nach nglacfadh an pobal le clú-
dach coincréite ar an tSeanchéibh.”  

Dar le Aodán, dúradh ag an gcruin-
niú go mbeadh pleananna na
Comhairle Contae don tSeanchéibh
réidh acu faoi 9 Meitheamh agus go
gcuirfeadh siad iad ar fáil do Chomh-
lacht Forbartha an Spidéil ag an
bpointe sin.  Níorbh fhéidir le Kevin
Finn déarbhú le Gaelscéal go
mbeadh pleannanna réitithe ag an
gComhairle Contae faoin am sin.

Ina dhiaidh sin, tá sé i gceist ag an
gComhlacht Forbartha iad a scrúdú
agus iad a chur os comhair an
phobail.  Iarradh ar innealtóirí na
Comhairle Contae teacht chuig cru-
inniú poiblí, agus cé nár dhiúltaigh
siad freastal ar chruinniú poiblí níor

ghlac siad leis an gcuireadh ach
oiread. 

Dar le hAodán Mac Donncha,
“Caithfidh muid cumarsáid mhaith a
bheith againn leis an gComhairle
Contae agus comhoibriú leo mar tá
neart tograí eile idir lámha againn a
mbíonn muid ag comhoibriú leo
orthu, Scéim Athnuachan an Bhaile
Ard (cosán an Bhaile Ard) agus Baile
Slachtmhar an Spidéil. 

Tugadh le fios ag an gcruinniú ar
an gCéadaoin gurb iad na moltaí atá
á ndéanamh ag an gComhairle Con-
tae maidir leis an obair forbartha seo
ná fad 10m a chur leis an sleamhnán
atá ann cheana féin, solas a chur ar

bharr na céibhe, soilse treorach do
bháid agus postaí marcála a chur ar
an mbealach isteach chuig an gcé le
go mbeadh báid in ann teacht isteach
ann san oíche. 

Glanfar an cainéal amach, déanfar
cúram de na clocha contúirteacha
atá ann faoi láthair agus glanfar an
dramhaíl de chlocha beaga atá ó
thuaidh den ché. Cuirfear caoi ar na
céimeanna agus cuirfear fo-thaca
(underpinning) leis na clocha atá ag
barr na céibhe (áit a bhfuil na ráillí
cosanta.) Ní bheidh aon tochailt
mhór le déanamh; tá an bhéim uilig
ar chóiriú agus ar ghlanadh.

Tuigtear do Ghaelscéal má bhíonn
tochailt mhór le déanamh go mbeidh
ar an gComhairle Contae ceadúnas
urthrá (foreshore licence) a fháil, rud
a mbeadh drogall ar an gComhairle
Contae a dhéanamh.  

Chuirfeadh sé seo moill mhór ar
an obair agus bheadh i bhfad níos
mó oibre i gceist leis an togra.  Deir
Kevin, “Go stairiúil thug an Roinn
Comhshaoil cead do na húdaráis
áitiúla obair forbartha a dhéanamh
ar chéibheanna beaga gan ceadúnas
urthrá.  Sa chás seo tá deontas de
€95,500 tugtha dúinn don obair for-
bartha agus níl an maoiniú ann chun
iarratas ar cheadúnas urthrá le
pleananna, suirbhéanna srl a
dhéanamh. Tá sé leis an Roinn
Comhshaoil faoi láthair agus sílim
féin, mar gheall go bhfuil gearán
déanta agus raic déanta, go ndéar-
faidh an Roinn linn go gcaithfidh
muid na rialacha uile den Acht a chur
i bhfeidhm agus go gcaillfidh muid
an maoiniú sin.”  

Tá sé i gceist go mbeidh méadar
snámha curtha leis an tSeanchéibh
agus chuirfí dhá uair an chloig breise
le gach uile thaoide.  

Tá Údarás Fuinnimh Inmharthana
na hÉireann ag iarraidh go mbeidh
oibrithe ar an gcóras Wavebob in ann
an tSeanchéibh a úsáid 24 uair in
aghaidh an lae.  

Cé go ndúradh go láidir ag an gcru-
inniú ar an Déardaoin le hinnealtóirí
na Comhairle Contae nach nglacfadh
pobal an Spidéil le clúdach concréite
ar aghaidh chlochair na céibhe, tá sé
molta acu beagán concréite a chur ar
bharr na céibhe agus ar na céimean-
na, ar mhaithe le sábháilteacht. 

An Rialtas ag 
díbirt daoine as
scéimeanna ar 
ais ar an ‘dole’ 
“CAITHFIDH an Rialtas gníomhú
chun poist a chruthú don dream
atá siad a dhíbirt as scéimeanna
FÁS, sin nó ba chóir dóibh ligean
dóibh fanacht ar na scéimeanna
níos faide, go dtí go mbeidh jaban-
na feiliúnacha ar fáil,” a deir an
Seanadóir Trevor Ó Clochartaigh
as an Cheathrú Rua. 

Tá sé tugtha le fios don
Seanadóir go bhfuil treoir tugtha
ag FÁS go gcuirfí na teorainneacha
ama maidir leis an méid blianta
gur féidir le daoine fanacht ar
Scéim Fostaíochta Pobail i bhfei-

dhm go docht daingean as seo
amach, gan dóthain deiseanna fos-
taíochta a bheith curtha ar fáil do
dhaoine a  bheadh ag fágáil na
scéimeanna. Ciallaíonn sé seo go
bhfuil daoine a bhfuil fonn orthu
fanacht ar scéim, atá ag déanamh
scoth na hoibre sa bpobal, dhá
gcur ar ais sa chóras leasa
shóisialaigh, agus go bhfuiltear ag
tógáil dream nua ón gclár beo ar na
scéimeanna le cur ina n-áit. “Níl
ann ach malartú daoine thart, gan
aon dul chun cinn a dhéanamh ar
líon na ndaoine dífhostaithe sa tír,”
a deir an Seanadóir. 

Go dtí seo is tréimhse trí bliana a
bheadh ag duine ar scéim ach
bheadh discréid ann bliain nó dhó
eile a thabhairt do dhaoine faoi 55
agus breis air sin dá mbeidís os a
chionn. Tá treoir tugtha anois ag
FÁS gan aon solúbthacht a bheith

ann faoin riail trí bliana seo. “Ar an
lámh eile tá polasaithe an rialtais
seo ag crapadh na heacna-
maíochta, ag baint airgid as pócaí
daoine agus ag méadú na scuainí
dífhostaíochta,” a deir Ó Clochar-
taigh. 

“Léirigh an ‘Tionscnamh Fos-
taíochta’ nach bhfuil aon smaointe
dearfacha ag an rialtas seo le
hinfheistíocht a dhéanamh i
gcruthú post do dhaoine cosúil leis
an dream ar na scéimeanna seo. Tá
siad ag úsáid mhaoin na tíre le híoc
as fiacha baincéireachta nach
mbaineann linn mar shaoránaigh
agus is mór an náire dóibh é,” a
deir an Seanadóir. 

Beidh Teachtaí agus Seanadóirí
Shinn Féin ag ardú na ceiste seo
arís leis an rialtas féachaint le cur
ina luí orthu gníomhú air sna
seachtainí atá romhainn.

Feachtas fir óig amháin 
as Conamara chun 
fanacht in Éirinn

Caroline Ní Chualáin

TÁ feachtas ar siúl ag Feilim Mac
an Iomaire as Indreabhán, Co. na
Gaillimhe darb ainm “ Save me
from Emigration” chun post a
fháil in Éirinn mar go bhfuil sé ag
iarradh fanacht sa tír. 

Thóg an céimí margaíochta
fógra mór amach ar chlár
fógraíochta chun iarracht a
dhéanamh post a fháil. Tá €2,000
caite ag Feilim ar an chlár
fógraíochta atá suite ar Bhóthar
Mhuirfean i mBaile Átha Cliath.
Tá leathanach Facebook agus
Twitter ag Feilim dar teideal “job-
less paddy”. 

Tá an fear óg dífhostaithe le
hocht mí tar éis bliain a
chaitheamh ag obair thar sáile san

Astráil. Deir Feilim ar a
leathanach Facebook:

“Tar éis a bheith ag déanamh
iarracht agus ag teipeadh agus ag
baint úsáid as an bhealach traidis-
únta chun post a fháil, tá sé rogh-
naithe agam an dílsithe a chaith
uair amháin eile chun fanacht in
Éirinn sula mbeidh gá dom obair a
chuardach áit éigin eile agus mé
fhéin a fhorbairt go proifisiúnta.
Tá taithí faighte agam ar dhiúltú
agus frustrachas a bhaineann le
bheith dífhostaithe, mothaím
teoranta de bharr nach bhfuil
agam ach litir clúdach agus
doiciméid dhá leathanach chun
mo chuid cumais a léiriú agus
táim ag súil taithí a fháil arís ar an
dínit a bhaineann le bheith ag
obair.

Liosta Imeachtaí i gConnachta
• Is Leor Beirt nó maidin na
Gaeilge ar siúl gach Céadaoin 11-
12in an chéad Chéadaoin sa mhí i
gCaife Tara in ionad siopadóireach-
ta Chaisleán an Bharraigh agus
gach Céadaoin as sin amach sa
Linenhall, Caisleán an Bharraigh 11-
12in. Bhí an chéad mhaidin
Ghaeilge ar siúl Dé Céadaoin seo
caite. Más mian leat breis eolais a
fháil téigh i dteagmháil le Brídín Ní
Cheallaigh ag 90-22444

• Féile Ceoil Thraidisiúnta Chill
Íomair 3-5 Meitheamh:

-  Dé hAoine 3 Meitheamh,
7.30in, Aifreann na Féile, Séipéal
Naomh Iosaef

- Dé hAoine 3 Meitheamh, 8.15in,
Oscailt oifigiúil i gcearnóg Chill
Íomair, ceol le Ned Colman agus
ceoltóirí áitiúla

- Dé hAoine 3 Meitheamh, 10in,
Seisiúin Cheoil go dtí go mall i
dTeach Duffy, sa Nevins Village
Inn, i dTeach Kirwan, sa Hurlers
Rest agus i dTeach Treacy.

- Dé Sathairn 4 Meitheamh, 12-
4in, Aonach Ealaíon agus Cear-
daíochta  in Ionad Oidhreachta
Chill Íomair

- Dé Sathairn 4 Meitheamh, 4in,
Ceol na nÓg amuigh faoin aer

- Dé Sathairn 4 Meitheamh 6in
Ceol amuigh faoin aer

- Dé Sathairn 4 Meitheamh, 10in,
Seisiúin Cheoil go dtí go mall

- Dé Domhnaigh 5 Meitheamh, 2-
5in, Lá Spraoi do Theaghlaigh

- Dé Domhnaigh 5 Meitheamh,
5in, Ceol amuigh faoin aer

- Dé Domhnaigh 5 Meitheamh,
10in, Seisiúin Cheoil go dtí go
mall.

• Féile na gCuracha sa Spidéal, an
Domhnach 5 Meitheamh ar ché an
Spidéil. Cuirfear tús leis na rásaí ag
2.30.

• Imeacht Oscailte Náisiúnta do
Sheachtain na Rothaíochta 2011 á
reáchtáil i gcathair na Gaillimhe Dé
Sathairn, 18 Meitheamh. Le haghaidh
breis eolais téigh i dteagmháil le
Cathy Joyce, Aonad Iompair na Gail-
limhe, Comhairle Cathrach na Gail-
limhe, Teil: (091) 894332, Ríomh-
phost: cathy.joyce@galwaycity.ie

• Féile Havána Beag, 3-5
Meitheamh. Féile ceoil spreagtha
ag ceol, damhsa agus siamsaíocht
Chúbach. Clár imeachtaí trí lá ar
shráideanna chathair na Gaillimhe
atá i gceist agus na himeachtaí saor
in aisce.

Ó chlé: Séan Ó Labhraí,
Príomh-fheidhmeannach,
Údarás na
Gaeltachta, Rory McCartha,
Bainisteoir Stiúrtha, Sid-
heán Teo, Dónal Ó Liatháin,
Údarás na Gaeltachta agus
John Allen, Western
Development Commission,
ag Aerfort Chonamara ag
seoladh inneall dóiteáin
nua-dheartha ag Sidheán
Teo, atá tógtha go speisialta
don margadheitlíochta. 
Tá an t-inneall dóiteáin seo
deartha go speisialta d’Aer-
fort Mhanchain.  Déanann
SidheánTeo, atá lonnaithe
ar an Spidéal, dearadh agus
táirgeadh ar réimse de
fheithiclí inneall dóiteáin
do mhargadh na hÉireann
agus na Breataine. Tá 28
duine fostaithe ag an
gcomhlacht faoi láthair
agus tá súil acu go dtioc-
faidhfás ar an margadh atá
acu sa Bhreatain.

Ceatharlach
Bríde de Róiste

Comharthaí i
gCeatharlach
TÁ Glór Cheatharlach ag fógairt do
lucht gnó an bhaile go bhfuil an
Scéim um Chomharthaíocht
Dhátheangach ag feidhmiú fós i
mbliana. Tugann an scéim seo deis
d’úinéirí gnó maoiniú a fháil chun
comharthaí nua dátheangacha a
chur ar a gcuid siopaí nó gnólach-
taí. 

Faoin scéim tá maoiniú meait-
seála á chur ar fáil ag Foras na
Gaeilge chun cuidiú le fiontair
bheaga agus mheánmhéide
comharthaíocht dhátheangach nó
comharthaíocht Ghaeilge a chur in

airde lasmuigh den ionad gnó ar
bhonn deontais aon uaire. Tá roin-
nt mhaith comharthaí nua
dátheangacha le feiceáil lasmuigh
de ghnólachtaí éagsúla thart ar
Cheatharlach cheana féin de bharr
na scéime. Ní hamháin go léiríonn
an chomharthaíocht seo go bhfuil
tacaíocht á tabhairt ag an ngnólacht
don Ghaeilge sa cheantar ach
cabhraíonn sé leis an ngnólacht
féin seasamh amach ón slua tríd an
teanga a úsáid go poiblí.

Is í aidhm na scéime ná branda an
ghnólachta a fheabhsú tríd an
Ghaeilge a úsáid go comhlánach. Is
é an cineál comharthaíochta atá i
gceist ná leagan dátheangach nó
leagan iomlán Gaeilge d’ainm an
fhiontair nó an cineál gnó.

Chun cur isteach ar an scéim
caithfidh na comharthaí nua a bhei-
th le feiceáil lasmuigh den
fhoirgneamh. Ní gá ainm branda an
ghnólachta a aistriú áfach. Is leor
go mbeidh an chuid eile den
chomhartha dátheangach. Ba chóir
go mbeadh an téacs Béarla agus an
téacs Gaeilge ar cóimhéid. Is féidir
éifeacht an téacs a fheabhsú ach cló
agus dathanna éagsúla a úsáid. Tá
Glór Cheatharlach ar fáil chun
treoir agus cabhair a thabhairt leis
an aistriúchán.

Tá an maoiniú ar fáil ar bhonn
50/50 leis an iarrthóir. Tá uasmhéid
€1,500 le fáil faoin scéim d’aon
ghnólacht amháin. Is é 5 Deireadh
Fómhair 2011 an spriocdháta  d’iar-
ratais ach moltar cur isteach ar an
scéim gan mhoill mar tabharfar tús
áite do na hiarratais de réir mar a
thiocfaidh siad isteach. Tá gach
eolas faoin scéim ar fáil ar
www.gaeilge.ie nó trí ghlaoch a
chur ar oifig Ghlór Cheatharlach ar
(059) 9158105 nó (085) 1340047. 

LAIGHIN
NUACHT

Seoltar scéalta chuig:
nuacht@gaelsceal.ie

Gaeilge le 
Chéile na Míosa
CUIRFEAR fáilte roimh chách ag
Gaeilge le Chéile, oíche shóisialta trí
Ghaeilge ar an Déardaoin, 2
Meitheamh ag 9.00in i dteach táb-
hairne Reddy. Tagann daoine a
bhfuil suim sa Ghaeilge acu le chéile
an chéad Déardaoin i ngach mí le
linn na bliana chun an Ghaeilge a
labhairt go sóisialta. Beidh fáilte go
háirithe roimh dhaoine atá ag freast-
al ar Chúrsaí Ghaelchultúir i láthair
na huaire. Is deis atá ann do dhaoine
bualadh le daoine eile a labhraíonn
Gaeilge. Cead isteach saor in aisce.

Baile Átha Cliath

Barcó lena gcéad
cheolchoirm mhór
a chasadh i mBÁC
Meadhbh Ní Eadhra

BEIDH an banna ceoil Barcó, is iad
sin na deartháireacha Cormac,
Fionán agus Éamonn de Barra, ag
casadh beo in Óstán an Harcourt ar
Shráid Fhearchair i mBaile Átha
Cliath ar an Luan 6 Meitheamh ag
9.30in. Beidh sé seo mar an chéad
uair do mhuintir de Barra a bheith
ag cur ceolchoirm thraidisiúnta ar
siúl mar chuid den tsraith Seisiúin
Samhraidh. 

Beidh idir cheol agus amhrá-
naíocht ag Barcó le Cormac ar an
gcláirseach, Fionán ar an ngiotár
agus Éamonn ar an bhfliúit, fead-
óga, pianó agus bodhrán. Tá an
triúr deartháir seo tar éis a bheith
ar stáitsí móra an domhain lena lei-
théidí Moya Brennan, Clannad,
Damien Dempsey, Slide agus Hazel
O’Connor agus bhí sé i ndán dóibh

teacht le chéile mar ghrúpa teagh-
laigh. Beidh an triúr deartháir eile,
Ruairí, Mánus agus Dónal ina
dteannta sa Harcourt don oíche
cheoil speisialta seo. Sheinn siad le
chéile mar Barcó sa Ghearmáin, in
Albain, ag féile Idircheilteach Lori-
ent agus sna Stáit Aontaithe, agus
tá coirm nó dhó déanta acu sa
bhaile freisin. Seo a gcéad cheol-
choirm mhór i mBÁC. 

I measc na n-aíonna a bheidh ag
déanamh roinntín ceoil leo ar an
oíche beidh Máire Breatnach,
Anne-Marie O’Farrell agus Moya
Brennan. Ní fios cé eile a bheidh sa
teach ar an oíche chomh maith. 

Féile 
Chluain Dolcáin
Meadhbh Ní Eadhra

CUIRFEAR tús le Féile Chluain Dol-
cáin i mBaile Átha Cliath Dé Máirt
seo chugainn (4 Meitheamh) agus
beidh an fhéile ar siúl go dtí an dara
lá déag den mhí seo. Is in Ionad
Cultúrtha Áras Chrónáin a reáchtál-
far an fhéile agus beidh maidin
oscailte ann ar an Máirt óna naoi a
chlog ar maidin go meán lae, le tae
agus caife ar fáil saor in aisce.
Tosóidh Seisiúin na Féile ag a
leathuair tar éis a naoi oíche Déar-
daoin agus beidh neart ceoil agus
craic ann san Áras. Má tá suim agat
sa damhsa, nó más mian leat beagán
aclaíochta a fháil, beidh rang rince
seite ar siúl ó 7.30 go 9.15in oíche Dé
hAoine. Is é Jim Monaghan a bheidh
ag stiúradh an ranga agus ní bheidh
costas ar bith ann do na rannpháir-
tithe. Tar éis an ranga damhsa,
tosóidh Seisiúin na Féile i gClub
Chrónáin, ag 9.30in. Oíche mhór de
cheol, rince agus amhránaíocht a
bheidh ann, agus beidh sé ar siúl ag
an am céanna oíche Dé Sathairn
agus oíche Dé Domhnaigh chomh

maith. 
Ar an Domhnach 12 Meitheamh,

an lá deireanach den fhéile, beidh
taispeántas mór ar siúl ar an stáitse
cultúrtha i gcarrchlós Ionad
Siopadóireachta Bhóthar an Túir.

Cuirfidh Ceoltóirí Chrónáin tús le
himeachtaí an lae ag a dó a chlog
tráthnóna, agus beidh seisiúin na
nÓg ann ar 2.30in. Beidh Scoil
Damhsa Kavanagh ar an stáitse ag a
trí a chlog agus seinnfidh Compán-
tas na nÓg agus ‘The Hunters’ ag
staideanna éagsúla i rith an lae
freisin. Tá fáilte roimh chách freastal
ar Fhéile Chluain Dolcáin agus is
féidir tuilleadh eolais a fháil ar
www.araschronain.ie.

Culturefox.ie
Treasa Bhreathnach 

TÁ app úr seolta ag an Aire Gnóthaí
Ealaíon, Oidhreachta agus Gaeltach-
ta, Jimmy Deenihan an tseachtain
seo a chuirtear síos air mar ‘sat-nav’
do na healaíona.  Is app é ‘Culture-
fox’ atá saor in aisce agus cuireann sé
liosta de na himeachtaí cultúrtha,
ealaíon, amharclannaíochta,
ceolmhara agus turais ar fáil duit.  Is
féidir leis an app seo do shuíomh a
úsáid chun liosta d’imeachtaí i ngar
duit a chur ar fáil duit.  Is féidir le
healaíontóirí agus bainisteoirí
amharclann a gcuid liostaí féin a
chruthú ar an app úr seo.  Deir an
Chomhairle Ealaíon gur cruthaíodh
os cionn 500 ionad agus 1,000 ócáid
éagsúil le linn an tseolta.  Bhí costas
de €82,000 i gceist leis an app seo
agus é maoinithe ag an Roinn
Ealaíon.  Is iad an comhlacht ‘Origin
Design and Fusio’ i mBaile Átha
Cliath a rinne an app a dhearadh.  Tá
an app seo ar fáil i gcomhair an
iPhone, Android agus na bhfón
Blackberry nó is féidir dul chuig an
suíomh idirlín www.culturefox.ie
chun tuilleadh eolais a fháil. 

Corn Ghlór na nGael 2011
Bríde de Róiste

REÁCHTÁLFAR Corn Peile Ghlór
na nGael 2011 ar 8 agus 9
Meitheamh. Is éard atá i gceist leis
na comórtais áirithe seo ná
blitzeanna peile do pháistí bun-
scoile idir bhuachaillí agus chailíní.
Coiste Ghlór Cheatharlach a
eagraíonn an comórtas le tacaíocht
na múinteoirí a chuireann na
cluichí chun cinn ina gcuid
scoileanna féin.

Rud suimiúil faoi Chorn Ghlór
na nGael ná go bhfuil an comórtas
teoranta d’imreoirí i rang a cúig
agus níos óige. Ní cheadaítear dal-
taí sinsearacha ar an bpainéal. Tá
na comórtais ag dul ó neart go
neart le níos mó scoileanna san
áireamh bliain i ndiaidh bliana.
Imrítear na cluichí ag deireadh na
scoilbhliana agus tugtar cuireadh
do bhunscoileanna uile an chean-
tair a bheith páirteach. 

Le roinnt foirne láidir go leor
agus roinnt eile le himreoirí ar an
bpáirc imeartha den chéad uair

riamh b’fhéidir, baineann an-
éagsúlacht leis na cluichí. Pé scéal
é déanann na páistí go léir a seacht
ndícheall agus baineann siad tait-
neamh agus spraoi as na cluichí a
imrítear ar pháirceanna gleoite
Éire Óg.

Cuirfidh Glór Cheatharlach fáilte
roimh scoileanna a bheith san
iomaíocht arís i mbliana. Gach
eolas agus foirmeacha iontrála ar
fáil ón oifig ar Shráid an Choláiste
nó ar (059) 9158105.

Foireann Peile Bhaile an Chillín ag Corn Ghlór na nGael anuraidh.



Múscraí

Samhlaíocht
aosaigh Ghaeltacht
Mhúscraí chun
cinn san Ionad
Cultúrtha
Seán Ó Loingsigh

DO lean imeachtaí taispeántas
ealaíne an ghrúpa ealaíontóirí
Tacaois san Ionad Cultúrtha an
tseachtain seo caite mar chuid
d’fhéile na Bealtaine atá ag léiriú
samhlaíocht na n-aosach i gcúrsaí
ealaíne.

B’í Anne Labrosse ó MFG Meitheal
Mhúscraí a sheol an taispeántas le 14
ealíontóir ó Ghaeltacht Mhúscraí a
d’fhreastail ar cheardlanna a
reachtáladh le breis is bliain anuas
faoi stiúir an ealaíontóra phroifisiún-
ta Pauline Dodds Hyland sna hIon-
aid Lae i gCill na Martra agus i mBéal
Átha ’n Ghaorthaidh.

Léirigh an 21 saothar péinteála sa
taispeántas dar teideal ‘Trínár Súile’
na scileanna atá foghlamtha ag na
healaíontóirí. B’í seo an chéad uair
go raibh taispeántas ag an ngrúpa
seo de chuid an tionscadail Tacaois.
Bhí tasipeántais bhliantúla le seacht
mbliana anuas ag grúpa des na hao-
saigh a bhíonn ag freastail ar cheard-
lanna ealaíne faoi stiúir an ealaíon-
tóra phroifisiúnta Bernadette Cotter
san Ionad Cultúrtha.

B’í stiúrthóir an Ionaid Chultúrtha
Bríd Cranitch a bhunaigh an tion-
scadal Tacaois i 2003. Bhí taispeán-
tas leis an ngrúpa eile de chuid
Tacaois san Ionad i rith na míosa seo
caite chomh maith. Tá suas le 30
duine ag freastail ar cheardlanna
ealaíne faoi choimirce an tionscadail
faoi láthair.

Ag labhairt di ag an ócáid oscailte,
ghabh Bríd Cranitch buíochas leis an
ealaíontóir Pauline Dodds Hyland
agus lena a hiníon Laoise a chuir na
frámaí ar na pictiúir, chomh maith
leis na fóirne oibre sna hIonaid Lae
Cois Cille agus Cuan Barra, agus le
hEalaín na Gaeltachta agus Fei-
dhmeannacht na Seirbhíse Sláinte a
thugann tacaíocht don dtionscadal
chomh maith.

Scéalta 
Chorca Dhuibhne

Breandán Mac Gearailt

Clinic Cois Abhann
le dúnadh
SCÉAL mór na seachtaine seo ná go
bhfuil Clinic Cois Abhann, a bhí á
reáchtáil ag an Dr. Peadar Ó Fionnáin
ó fuair a athair Mícheál bás um Nol-
laig, le dúnadh sara fada. 

Ag caint dó le Gaelscéal dúirt an
Fionnánach gur dhein sé iarratas ar
cheadúnas a fháil ach nach bhfuair,
“rud a chiallaíonn go mbeidh orm an
Clinic a iamh agus bóthar éigin eile a
thabhairt orm féin.” 

Caillfidh ceathrar a bhí ag obair leis
a bpoist chomh maith.

Cuid acu siúd gur labhraíos leo, bhí
idir ionadh, alltacht agus fearg orthu. 

Dúirt Peadar nach raibh sé i gceist
aige dada a rá, mar go gcruthódh sé
sin achrann, rud nach raibh ag teast-
áil i bpobal beag.

Tá dhá aonad leighis ar an mbaile le
tamall, Aonad Leighis an Daingin a
bheadh anois ag obair i gcomhar le
South Doc agus Clinic Cois Abhann ar
an tsráid chéanna, an Meal sa
Daingean, clinic a bhunaigh an Dr
Mícheál Ó Fionnáin. Is córas pobail
sláinte 24 uair an chloig nach mbeadh
ceangailte le South Doc a bhí uaidh
siúd. Tá scata acu siúd a bhí in
aghaidh South Doc ag cur a gcos
uathu ag agairt gur bailíodh breis
agus trí mhíle síniúchán le córas
pobail sláinte a bheadh eagraithe mar
a bhí ag athair Pheadair a bhunú, ach
gurbh léir, dar leo, gur cuma leis na
húdaráis sláinte. Bhí Peadar ag ainliú
i dtreo an córas sin a athnuachan dar
leo, ach ní bheadh aon rogha ag
daoine anois, a deir siad. 

Is aisteach é mar scéal, mar go
raibh sé ar cheann de phríomhscéal-
ta ar nuachtán Domhnaigh go raibh
sé i ceist ag an Aire Sláinte córas
oscailte a bheith ann do dhochtúirí
teaghlaigh chomh luath agus a
d’fhéadfadh sé a leithéid a chur i
bhfeidhm. Sa chás sin bheadh
deireadh leis na ceadúnais agus

bheadh cead a gcinn ag leithéidí
Pheadair Uí Fhionnáin. 

Ní Leac Oighir le
fáil sa Daingean
TÁ líonrith ar iascairí áirithe sa
cheantar faoi láthair mar go bhféad-
fadh nach mbeadh aon leac oighir ar
fáil d’iascairí a úsáideann Cuan an
Daingin ón 30ú lá den mhí seo ar
aghaidh. Tá sé curtha in iúl ag Bord
Iascaigh Mhara (BIM) go mbeidh an t-
aonad leac oighir atá ar Ché an Dain-
gin á iamh ar an 30ú lá. Le tamall tá
an Bord ag lorg tairiscintí ón rannóg
phríobháideach, ach más fíor, níl aon
tairiscint oifigiúil fachta go dtí seo.

Ag cruinniú de choiste áitiúil
Chuan an Daingin an tseachtain seo,
go raibh triúr ó Roinn na Mara i
láthair, moladh go dtógfadh an Roinn
an t-aonad faoina scáth féin ar feadh
cúpla bliain ag súil go dtiocfaí ar
réiteach buan.

Ní raibh le rá ag oifigigh na Roinne
ach go ndéanfaidís a ndícheall.
Dúradh ag an gcruinniú gur ábhar
mór díomá go mbeadh aonad leac
oighir nua-aimseartha, a cuireadh i
bhfearas roinnt blianta ó shin, á dhú-
nadh. Dúradh gur 980 tonna leac
oighir a ceannaíodh anuraidh, ach go
raibh cailliúint de €13,000 ann. 

Tuigeadh gur €62 an tonna a bhí ar
an leac oighir. Luadh go raibh treoir
ag BIM ciorrú ar an bhfoireann ó 138
go dtí 115 agus bheadh an bheirt fhear
atá ag obair go páirtaimseartha in
aonad an Daingin san áireamh sa
chiorrú sin, rud nach dtaitníonn leis
an gcoiste.

Dúirt Padraig Ó Flannúra atá ag ias-
cach le blianta gur beart míthuis-
ceanach an t-aonad a dhúnadh. “Tá
sé nua-aimseartha, baintear úsáid
áitiúil as agus tagann scata bád Spáin-
neach isteach chun an Daingin dá
bharr.” 

Thabharfadh na Spáinnigh cuan
éigin eile orthu féin dá dteipfí ar an
Daingean, dar leis. Bhí Pádraig den
tuairim gur cheart do thoscaireacht a
bheith á réiteach féin le aghaidh a
thabhairt ar Bhaile Átha Cliath. Mhol
sé agus baill eile den choiste ‘an tsár-

obair’ a bhí déanta ag Roinn na Mara
sa chuan agus i gcomharsanacht na
Muiríne ansin le déanaí. 

Mheas an coiste áitiúil go gcaithfí
ar shlí éigin soláthar leac oighir a
bheith ar fáil agus ba chuma conas,
nó cé hé, mar go mbeadh sé díchéillí
go mbeadh baile agus cuan ias-
caireachta gan fáil ann ar leac oighir.
Meastar go mbeidh scéala ag an
gcoiste sara fada ó Roinn na Mara.

San idirlinn beidh an Roinn, meast-
ar, sásta féachaint go báúil le ‘Solas’ a
lonnú ar an Túirín Beag mar go
mbíonn deacrachtaí ag báid iasachta
ag teacht isteach trí bhéal an chuain
ar uairibh. 

Grúdlann 
an Daingin
TÁ cuma na maitheasa tugtha ar
sheanfhoirgneamh Uachtarlann an
Daingin. Tá sé ar an bioráin go mbei-
dh grúdlann lonnaithe sa
bhfoirgneamh sara fada. Is fear gnó a
tháinig chun an Daingin roinnt
blianta ó shin, Jerry O’Sullivan agus
beirt chairde dó ó Chill Dara, a bheidh
i mbun na grúdlainne. Deir siad go
mbeidh ‘Lágar Tom Crean’ mar
phríomhdheoch acu agus táid ag súil
go mbeidh sé ar an margadh faoi
dheireadh na míosa. Tá an comh-
lacht, Grúdlann an Daingin, ag
réiteach músaeim ina mbeidh, tá súil
acu, stair na sean-Uachtarlainne agus
an saol sa chomharsanacht ríofa.Tá
fáilte roimh phictiúir a thiocfadh le
stair na hUachtarlainne. 

Beidh an chéad deoch dá gcuid
agus an seoladh i dtábhairne an
South Pole Inn, in Abhainn na Scáil in
onóir do Tom Crean, an taiscéalaí
agus tábhairneoir go bhfuil a ainm
anairde. Bhaist Crean an South Pole
Inn ar a thábhairne a bhunaigh sé tar
éis a chuid taistil. 

Caid is Capaill
TÁ súil anairde ag cách go mbeidh an
deireadh seachtaine fada seo ina
shamhradh. Tá sé ar na bioráin ag
scata maith taisteal go Comórtas Peile

na Gaeltachta i gCloich Cheann Fhao-
la an deireadh seachtaine seo, ach
beidh scata eile ag freastal ar Fhéile
Chultúrtha Rásanna Thrá Bhéal Bán a
bheidh ar bun ó thráthnóna Dé
hAoine go dtí tráthnóna Dé Luain.
Beidh seacht rás capall ar an Satharn
agus naoi gcinn ar an Domhnach.
Déanfar gach iarracht coimeád leis an
sprioc gan thar fiche nóiméad a bhei-
th idir aon dhá rás, dúradh linn.
Beidh tráthnóna don óige ag tosnú ar
a trí a chlog Dé Luain agus comórtas
‘an chic glic’ tráthnóna Dé hAoine. 

Ní fios fós cé chomh láidir d’fhoire-
ann a bheidh ag taisteal ó thuaidh.
Níor bhuaigh an Ghaeltacht an
comórtas le dhá bhliain déag. An
bhfuil an toil, an fhoireann, an
dúthracht ar bord acu? Deir a lucht
tacaíochta go bhfuil. Cad eile a déar-
faidís!

Duais Gaeleagras
Bronnta ar
Chomhairle Contae
an Chláir

Meadhbh Ní Eadhra

BHRONN Seán Ó Ceallaigh, Cathaoir-
leach ar An Clár as Gaeilge Teo, duais
Gaeleagras na Seirbhísí Poiblí i
gComórtas Ghlór na nGael 2010 ar
Mhéara an Chláir, an Comhairleoir
Críostóir Mac Cruitín, in Áras Contae
an Chláir an tseachtain seo caite. Ag
labhairt ag an mbronnadh, dúirt an
tUasal Ó Ceallaigh gur mhaith leis
buíochas a ghabháil leis an
gComhairle as ucht an chomhoib-
rithe atá déanta acu thar na blianta. 

“Gan tacaíocht áitiúil cá mbeadh ár
bhféilte?” ar sé.

“Tá moladh ar leith ag dul go Emer
Ní Fhlaitheartaigh, Oifigeach Gaeilge
na Comhairle. Le tamall maith anois,
tá a fhios ag éinne atá ag lorg eolais
nó cabhrach ó thaobh na Gaeilge de
gur féidir scairteadh ar Emer. Is iomaí
imeacht atá forbartha agus feabh-
saithe aici, ina measc Seachtain na
Gaeilge (an ceann is mó taobh
amuigh den phríomhchathair),
Coiste Logainmneacha, Fóram
Gaeilge an Chláir, Filí an Chláir,
Fleadh Nua, Ciorcal Cainte,  Fóram
Óige an Chláir. Bíonn ranganna ar siúl
aici go rialta.”

Tugann scéim deontas na
Comhairle deis imeachtaí d’ard-
chaighdeán don aos óg a chur ar fáil
trí Ghaeilge sa Chontae ag leithéidí
Féile na hInse, na Féile Scoildrá-
maíochta agus Scléip an tSamhraidh. 

“D’éirigh thar barr le Baile na hInse
i gComórtas Ghlór na nGael le roinnt
blianta agus táim cinnte gur aithin na
moltóirí  an  nasc láidir idir An Clár as
Gaeilge agus Comhairle Contae an
Chláir,” a dúirt Seán Ó Ceallaigh.

Dúirt an Méara mar fhreagra go
raibh gradaim mar seo an-táb-
hachtach don Chomhairle agus do na
daoine a bhí ag obair inti. Tá an-chuid
oibre ar siúl ag an gComhairle ó
thaobh cur chun cinn na Gaeilge de,
agus is aitheantas é an gradam seo ar
an obair seo. Beidh an gradam á
dtaispeáint go poiblí i bhForhalla
Áras Chontae an Chláir anois.

Seán Ó Ceallaigh, Cathaoirleach “An Clár as Gaeilge Teo.” ag bronnadh Gradam Gaeleagras na Seirbhísí Poiblí i
gComórtas Ghlór na nGael ar Mhéara an Chláir Criostóir Mac Cruitín i éineacht le Clr. Padraigín Mac Cárthaigh; Emer
Ní Fhlaitheartaigh, Oifigeach Gaeilge Comhairle Contae an Chláir agus Tom Coughlan, An Bainisteoir Contae.



12 • RÉIGIÚNACH GAELSCÉAL 
Dé hAoine, 3 Meitheamh, 2011

Gaelscoil Aogáin
Oileán Chiarraí
mar churaidh i
bhFéile Peile na
Mumhan
Seán Ó Loingsigh

GHLAC deich gcinn de
Ghaelscoileanna agus bunscoilean-
na Gaeltachta i gcontaetha Chorcaí
agus Chiarraí páirt i bhFéile Peile na
Mumhan a reáchtáil Gael Linn ar
feadh dhá lá i mBaile Bhúirne an
tseachtain seo caite.

B'í Gaelscoil Aogáin Oileán Chiar-
raí a bhuaigh an comórtas peile ach
bhí níos mó ná comórtas i gceist sa
bhféile seo, an dara ceann a
reáchtáladh i mBaile Bhúirne ó bhí
an fhéile ann cheana in 2005.

B'iad na scoileanna a ghlac páirt
sa bhféile ná na bunscoileanna
áitiúla i mBaile Bhúirne agus i gCúil
Aodha, Scoil Fhionnbarra Bhéal
Átha an Ghaorthaidh, scoileanna
náisiúnta Naomh Eirc agus an
Ghleanna agus Scoil Naomh Eoin
Baiste Lios Póil ó Chorca Dhuibhne,
Gaelscoil Faithleann Chill Áirne,
Scoil Mhic Easmuinn Thrá Lí,
Gaelscoil Thomáis Dáibhís Mhala,
agus Gaelscoil Aogáin Oileán Chiar-
raí.

Ocht gcinn d'fhoirne a d'imir sa
chomórtas peile a reáchtáladh ar
Pháirc Naomh Abán nó an Portach
Rua mar a thugtar ar an ngort i
mBaile Bhúirne. Bhí dhá
chomhfhoireann ag iomaíocht thar
ceann Scoil Abán Bhaile Bhúirne
agus Scoil Náisiúnta Chúil Aodha,
chomh maith le bunscoileanna
Naomh Eirc agus an Ghleanna ó
Chorca Dhuibhne.

Tar éis do na foirne go léir trí
chluiche a imirt in aghaidh a chéile
tráthnóna Dé Céadaoin agus maidin
Déardaoin chuaigh ceithre fhoire-
ann ar aghaidh go dtí na babhtaí
leathchraoibhe. Bhuaigh Scoil Eoin
Baiste Lios Póil ar Scoil Mhic Eas-
muinn Thrá Lí chun dul ar aghaidh
go dtí an cluiche ceannais in
aghaidh Ghaelscoil Aogáin a fuair an
ceann ab fhearr ar na Corcaígh ó
Ghaelscoil Thomáis Dáibhís sa
chluiche leathcheannais eile.

Cé go raibh an aimsir go dona,

léirigh na buachaillí agus na cailíní
ar an dá fhoireann ardscileanna
peile sa chluiche ceannais. Chuir
foireann Lios Póil tús maith leis an
gcluiche le cúl agus cúilín go luath
san imirt ach b'iad imreoirí Oileán
Chiarraí a bhi i gceannas ina dhiaidh
sin de thoradh cheithre chúl a
scóráladar sa chéad leath. Rinne
foireann Lios Póil an-iarracht teacht
aniar sa dara leath le sár-thaispeán-
tas peile ó Éilís Ní Chíobháin go
háirithe, ach dhúbail foireann
Ghaelscoil Aogáin an méid cúl a bhí
fachta acu sa chéad leath chun an
cluiche a bhuachan leis an scór 8-8
in aghaidh 3-6.

B'é bainisteoir scéimeanna
náisiúnta Gael Linn, Seán Ó Ceal-
laigh, a bhronn Corn Gael Linn ar
chaptean fhoireann Ghaelscoil
Aogáin, Adam Ó Donnchú, agus na
boinn ar na himreoirí. Bronnadh
boinn thánaisteacha ar bhaill fhoire-
ann Lios Póil chomh maith.

B'é an réiteoir aitheanta Domhnall
Ó Murchadha ón Rinn a bhí i
bhfeighil an chluiche ceannais, agus
i mbun maoirseachta don chomór-
tas chomh maith le linn na féile
peile bhí Caoimhín Maidhc Ó Cong-
haile agus Mánus Ó Conghaile ó
Chumann Micheál Breatnach
Chonamara agus Jamie Ó Tuama ón
eagraíocht Gael Linn.

Ghabh Seán Ó Ceallaigh buíochas
le lucht Scoil Abán Naofa Bhaile
Bhúirne agus le muintir na háite a
chabhraigh leis an gcomórtas a
reáchtáil agus le lucht na dtithe
lóistín mar ar fhan roinnt de na
foirne a ghlac páirt sa bhféile. 

Cuirtear béim ar an ran-
npháirtíocht agus ar an gcaidreamh
sóisialta trí mheán na Gaeilge sna
féilte peile seo atá á reáchtáil ag
Gael-Linn ó 1999 i leith, agus bhain
na buachaillí agus na cailíní a ghlac
páirt sa bhféile i mBaile Bhúirne

taitneamh as imeachtaí eile
siamsaíochta - tráth na gceist, ceol-
choirm agus céilí - a d'eagraigh Gael
Linn in Óstán Gobnatan.

Dea-thorthaí ar
chúrsaí
breisoideachais
agus oiliúna MFG
Meitheal Mhúscraí
Seán Ó Loingsigh

TÁ teastais bhreisoideachais agus
oiliúna FETAC bainte ag 50 duine ó
Ghaeltacht Mhúscraí go bhfuil
cáilíochtaí éagsúla bainte amach acu
trí chúrsaí a chuireadar i gcrích in
Ionad Áise Réidh na nDoirí faoi
scáth MFG Meitheal Mhúscraí.

Ag ócáid bhronnta in Ionad Áise
Réidh na nDoirí bronnadh teastais
FETAC Leibhéal a 6 ar dheichniúr a
chuir cúrsa ‘Oil an tOiliúnóir’ i
gcrích san Ionad Áise anuraidh.

Meastar teastas FETAC Leibhéal 6
a bheith ar aon chéim leis an dara
bliain de chúrsa céime ollscoile a
bheith curtha i gcrích agus ba í seo
an chéad uair gur bronnadh teastais
ard-leibhéil dá leithéid faoi scáth
MFG Meitheal Mhúscraí.

Céim mhór chun cinn chomh
maith a bhí ann do sheisear ban gur
bronnadh teastais iomlána FETAC
Leibhéal a 5 orthu de bharr na
gcáilíochtaí a bhaineadar amach trí
ocht modúil de chúrsa cúram leanaí.
Dúirt a dteagascóir Pat Murphy go
raibh na cáilíochtaí tábhachtach
agus riachtanach dóibh siúd a
bhíonn ag obair san earnáil chúram
leanaí.

Bronnadh breis is leathchéad

teastas eile orthu siúd a bhain
cáilíochtaí ar leibhéil éagsúla amach
i réimsí cumarsáide, luath-
oideachais, agus ríomhaireachta.

Ba í Máire Uí Thuama ó MFG
Meitheal Mhúscraí a bhronn na teas-
tais agus bhí ball foirne de chuid
Ionad Áise Réidh na nDoirí, Cáit Uí
Laighin, mar bhean an tí don ócáid.

Thréaslaigh ionadaí Choiste Gair-
moideachais Chontae Chorcaí ar
choiste MFG Meitheal Mhúscraí,
Breandán Ó Lionáird, leis na daoine
fásta a ghlac páirt sna cúrsaí
breisoideachais agus oiliúna, agus le
foireann Ionad Áise Réidh na nDoirí
a d’eagraigh na cúrsaí.

“Tá ana-ádh linn anso go bhfuil an
tIonad Áise againn agus go bhfuil
foireann ann atá dírithe ar an obair
so chun oideachas a chur ar fáil arís
do dhaoine go mb’fhéidir ná fuair an
seans nó an seans ceart ar an gcéad
dul síos,” a dúirt Breandán Ó
Lionáird.

Tá béim á cur san obair atá ar bun
ag MFG Meitheal Mhúscraí faoi
láthair ar chúrsaí agus imeachtaí
eolais a chur ar fáil do dhaoine chun
a gcáilíochtaí d'fheabhsú le
haghaidh deiseanna fostaíochta.

Reachtáladh ceardlann san Ionad
Áise le déanaí chun cabhrú le daoine
a scileanna cuardach fostaíochta
d'fheabhsú maidir le hullmhú iar-
ratas poist agus curriculum vitae,
agus ghlac 14 duine páirt i gcúrsa
aon lae d’oibrithe tógála go raibh oil-
iúint á cur orthu chun cáilíocht Pas
Shábháilte a bhaint amach. Tá an
Pas Sábháilte agus an cárta a
bhaineann leis riachtanach d'oib-
rithe a bhíonn ag obair ar
shuíomhanna tógála ó thaobh
rialacha sláinte agus sábháilteachta
de.

Idir an dá linn leanann na cúrsaí
oiliúna agus breisoideachais in
Ionad Áise Réidh na nDoiri. Tá 20

duine ag freastal ar chúrsa tacaíocht
chúram sláinte faoi láthair, cúrsa a
leanfaidh ar aghaidh go dtí an dtráth
so den bhliain seo chugainn.

Nótaí na Rinne 

Ócáid Líonrú Gnó 
D’ÉIRIGH thar cinn leis an Ócáid
Líonrú Gnó a bhí ar siúl i Nemeton
TV, an Rinn Déardaoin seo caite. Bhí
breis agus 45 duine i láthair, lucht
gnólachtaí na Gaeltachta agus Dhún
Garbhán, ionadaithe ó Údarás na
Gaeltachta, ón gComhairle Contae
agus ón gCumann Tráchtála ina
measc. Ba é Cumann Tráchtála Dhún
Garbhán agus Iarthar Phort Láirge a
d’eagraigh an ócáid seo i gcomhar le
Comhlacht Forbartha na nDéise Teo-
ranta agus Nemeton TV. 

Cumann Staire
Agus Oidhreachta
Na Ndéise 
BEIDH Cruinniú Cinn Bliana ag an
gCumann Staire agus Oidhreachta ar
8 Meitheamh ag 8in i Halla Pobail na
Rinne. Fáilte mhór roimh bhaill nua. 

Spraoi
TÁ SPRAOI ag tógáil brisidh don
samhradh agus beidh siad ag teacht
ar ais le chéile arís i mí Mheán
Fómhair i Halla Pobail na Rinne.
Beidh roinnt daoine ag teacht le
chéile sa pháirc i nDún na Main-
istreach gach Déardaoin i rith an
tsamhraidh má tá na laethanta go
deas. Bí linn! Má tá spéis ag éinne
maidin nó tráthnóna caife a bheith
acu i rith an bhrisidh, téigh i
dteagmháil le Mary Corby ar 087-
6977426 chun an scéal a scaipeadh.

Grupa ‘Le Chéile’
Do Mhná Sa
Ghaeltacht
GNÍOMHAÍOCHTAÍ le teacht:  an
Mháirt 7 Meitheamh, Cóisir Tupper-
ware; an Aoine 17 Meitheamh, BBQ.
Beimid ag briseadh don samhradh
tar éis an BBQ agus beimid ar ais arís
i Meán Fómhair 2011. Coimeádaigí
súil ar nuacht an ghrúpa ar
leathanach ‘Le Chéile’ ar Facebook.
Téigh i dteagmháil le Ger (087
6700569) nó Yvonne (087 6884688).

Comhlacht 
Forbartha Na
Ndéise Teoranta
CUIREANN Comhlacht Forbartha na
nDéise Teo na nótaí seo ar fáil ar
mhaithe le pobal agus cairde na
Gaeltachta. Bí i dteagmháil le Cabríní
ar 087-6532044 / 058-46664 / cabri-
ni@o2.ie má tá aon rud agat chun
chur sna nótaí.

MUMHAIN
NUACHT

Seoltar scéalta chuig:
nuacht@gaelsceal.ie

An t-ealaíontóir Pauline Dodds agus ball de ghrúpa ealaíontóirí Chuan Barra Bhéal Átha 'n Ghaorthaidh, Máirtín Mac
Suibhne, ag oscailt an taispeántais 'Trínár Súile' san Ionad Cultúrtha i mBaile Bhúirne. PIC: Ó LOINGSIGH

Ros Goill
‘An Teach 
Bán’ ar díol 
Anton Mac Cába

TÁ leachtaitheoir le ceapadh ar lári-
onad síochána i nGaeltacht Dhún na
Gall. Tá creidiúnaithe an Tigh Bháin
ar na Dúnaibh chun teacht le chéile
chun é seo a dhéanamh.

Tá an Teach Bán ann ó 1986 i leith.
Ba é an cuspóir a bhí leis tearmann a
chur ar fáil do dhaoine le linn na
dTrioblóidí sa tuaisceart. Baineadh
úsáid go háirithe as modh ar a dtug-
tar leigheas trí chuimhneachán.

Bhí caillteanas glan €87,048 ag an
chomhlacht sa bhliain dar críoch
Meán Fómhair 2009, de réir na gcun-
tas is deireanaí a cuireadh ar fáil. Ag
an am bhí dliteanas €104,344 thar a
chuid acmhainní aige. Scríobh an
cuntasóir Patrick McGroarty sna
cuntais go raibh “doubt about the
company’s ability to continue as a
going concern.”

Is iad na stiúrthóirí ar an Teach
Bán ná Maura McClafferty, gníomhaí
pobail as na Dúnaibh, Susan Gibson
agus Marie Dunne, go bhfuil seoltaí i
nDoire acu agus Ian McCracken,
gníomhaí pobail as Baile Suingean i
nDún na nGall. 

Tá an Teach Bán féin ar díol,
praghas €420,000 á iarraidh. Tá 10
seomra leapa agus 14 seomra folctha
san fhoirgneamh. De réir na
ngníomhairí eastáit Douglas New-
man Good, bheadh sé iontach
fóirsteanach mar theach lóistín
leaba agus bricfeasta nó mar bhrú.

€3,827,452 Caillte
ag Comhlacht
Conallach 
le hAnton Mac Cába

CHAILL an comhlacht tógála Conal-
lach Patrick J Doherty & Son
€3,827,452 sa bhliain dar críoch 30
Meitheamh 2010, de réir na gcuntas
is déanaí a cláraíodh san Oifig um
Chlárú Cuideachtaí. Is leis an tógálaí,
forbróir agus óstóir PJ Doherty as
Gaoth Dobhair an comhlacht.

Ba mhéadú an caillteanas sin ó
€3,696,928 an bhliain roimhe. Bhí
fiacha glana de €45,484,448 ar an
chomhlacht. Is iad PJ Doherty,
Philomena Doherty agus Hugh Mar-
tin Doherty na stiúrthoirí ar Patrick J
Doherty & Son.

Tá PJ Doherty ar dhuine de na fir
ghnó is mó fá Ghaeltacht Dhún na
nGall. Is leis óstán An Chúirt i
nGaoth Dobhair. Tá sé ina stiúrthóir
ar ocht gcomhlacht san iomlán.

Campaí
Samhraidh
BEIDH cúig champa samhraidh á
n-eagrú ag Club Óige Rann na

Feirsde ó 4 Iúil go dtí 12 Lúnasa in
Áislann Rann na Feirsde. Tá na
campaí á n-eagrú le tacaíocht ón
Roinn Gnóthaí Pobail, Comhio-
nannais agus Gaeltachta agus Óige
na Gaeltachta. Is do pháistí idir
ceithre bliana agus dhá bhliain
déag d’aois atá na campaí á
reáchtáil. Is iad na dátaí ná 4-8 Iúil
don ghrúpa ceithre bliana go
hocht mbliana, 11-15 Iúil don ghrú-
pa ocht mbliana go dhá bhliain
déag, 18-22 Iúil don ghrúpa ceithre
bliana go hocht mbliana, 1-5
Lúnasa don ghrúpa ocht mbliana
go dhá bhliain déag, 8-12 Lúnasa
don ghrúpa ceithre bliana go
hocht mbliana. Beidh ealaín,
dánta, tionscnamh ceoil, spórt,
siúlóidí agus drámaíocht ar siúl i
rith na seachtaine. Le tuilleadh
eolais a fháil agus clárú a
dhéanamh déan teagmháil le Club
Óige Rann na Feirsde ar (087)
9158205.

Ard Mhacha
Dianchúrsa
Gaeilge in Ard
Mhacha
Meadhbh Ní Eadhra

BEIDH Dianchúrsa Gaeilge ar siúl Dé
Sathairn seo chugainn, 11
Meitheamh, i bPáirc na nGael in Ard
Mhacha. Reáchtálfar an cúrsa ó 11 ar
maidin go 4 sa tráthnóna. Tá táille
£10 ar an gcúrsa, le lón san áireamh.
Is iad CAIRDE Teo atá i mbun an
chúrsa a eagrú agus a reáchtáil agus
beidh leibhéil éagsúla ann d’fhogh-
laimeoirí, is é sin bunrang, meán-
rang agus ardrang. Is féidir dul i
dteagmháil le Seán ar 028 3751 5229
nó sean@cairdeteo.com má tá suim
agat freastal ar an gcúrsa. Tuilleadh
eolais ar www.cairdeteo.com, nó is
féidir CAIRDE Teo a chuardach ar
Facebook.

Coláiste Shliabh
gCuilinn
Meadhbh Ní Eadhra

BEIDH Coláiste Shliabh gCuilinn ar
siúl i CLG Dhromainn Tí arís an
samhradh seo ón 25 Iúil go dtí an 5
Lúnasa. Is scéim samhraidh trí
mheán na Gaeilge é seo do pháistí
agus beidh sé ar siúl ó 9.30rn go 2in ó
Luan go hAoine. Glacfaidh na páistí
páirt i ranganna Gaeilge, ceoil agus
damhsa, chomh maith le cluichí
agus spórt. Cuireadh tús leis an
gcoláiste samhraidh seo seacht
mbliana ó shin agus tá an-rath ar fad
air. Is féidir le páistí ó seacht mbliana
d’aois go dhá bhliain déag d’aois
freastal ar an gcoláiste, agus tá
costas £50 ann do gach páiste. Le
tuilleadh eolais a fháil, is féidir scairt
a chur ar Edel ar 077 4552 1428 nó
cuairt a thabhairt ar www.colais-
teshliabhgcuilinn.weebly.com nó
www.facebook.com/Colaisteshliab-
hgcuilinn.

ULAIDH
NUACHT

Seoltar scéalta chuig:
nuacht@gaelsceal.ie

The newly selected Gaeltacht 'Mary' Maria Ni Dhonaill pictured at the selection event in Leo's on Saturday night with
host Denis Sweeney and Carol Kieran of the festival committee. (PHOTO: EOIN MC GARVEY)

Aisteoir Ros na Rún Niall Mac Eamharcaigh nó 'John Joe Daly' as Rann na
Feirsde i gcuideachta a iníne Deirdre a phós Breandán Forker i dTeach Pobail
Réalt na Mara, Anagaire ag deireadh na seachtaine. (PIC: BRÍD NIC SUIBHNE)

Daltaí ó Scoil Eoin Pól, Loch an Iúir i nGaeltacht Thír Chonaill amach fá
choinne siúlóidín mar chuid de Sheachtain Siúil Dhún na nGall. 

PIC: EOIN MCGARVEY

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Seoladh Scolaireachtaí na Gaeltachta ag Staid Semple, Durlas Éile. Sa phictiúr tá Liam Ó Rinn (Cathaoirleach, Coiste Cultúrtha, Comhairle na Mumhan), Pádraig Feirtéir (Coláistí Chorca Dhuibhne),
Mathún Ó Caoimh (Coláiste na Rinne), Tadhg Ó Gealbháin (Coláiste na Mumhan), Seán Breathnach (Cathaoirleach, Comhairle na Mumhan), Diarmuid Ó Murchú (Runaí, Coiste Cultúrtha, Comhairle
na Mumhan), Ed Donnelly (Oifigeach Caidrimh Phoiblí, Comhairle na Mumhan). PIC: GEORGE HATCHELL

Sa ghrianghraf tá an tAthair Ciarán de Bláca, Sagart Pobail an Chillín, Gharumna agus Leitir Meal-
láin agus Sailín Ní Fhlatharta,Áras Mhic Dara agus baill ó Ógras na Ceathrún Rua leis an seic
€2,070 ón bhfeachtas bailiúcháin airgid agus cailleadh meáchain "Carghas Croí" a d'eagraigh
Áras Mhic Dara i rith an Charghais 2011.

Ionadaí as Pobail Thuar Mhic Éadaigh a ghlac páirt i gcleachtas ceardaíochta le Pastime Chona-
mara agus a bhain teastas amach.

Daltaí ó Scoil Eoin Phóil, Loch an Iúir, agus iad ag réiteach dá shiúlóid le linn Sheachtain Siúlóide Dhún na
nGall an deireadh seachtaine seo caite. 

Ag ócáid bhronnta teastas iomlán FETAC Leibhéal a 5 i gCúram Leanaí in Ionad Áise
Réidh na nDoirí bhí Máire Uí Shuibhne, Cúil Aodha; Máire Uí Thuama, MFG, Meitheal
Mhúscraí; Rósie  Uí Bhuachalla, Cill na Martra; Helen Uí Shuibhne, Cúil Aodha; an tea-
gascóir Pat Murphy; agus Siobhán Uí Lochlainn, Réidh na nDoirí. PIC: Ó LOINGSIGH

TRÁCHTAIREACHT

An féidir leis?
Aindrias Ó Cathasaigh

TÁ Poncán an bhéil bhinn
ar ais sa Teach Bán agus
cuairt na hEorpa curtha
de. Chuir a chuid cainte
draíocht ar a lán in Éirinn,

is léir, cé gur beag a bhí le rá aige —
nó de bharr gur beag a bhí le rá aige,
b’fhéidir.

Níl sé chomh fada sin ó mhúscail
sé an dóchas céanna sna Stáit Aon-
taithe. Níl sé ach glúin nó dhó ó
bhíodh ar an bpobal dubh thall suí i
gcúl an bhus, agus ba sheo anois
duine díobh féin mar uachtarán na
tire. Agus gnáthmhuintir Mheireacá
cráite ag cúlú eacnamaíochta, gheall
Obama athrú mór dóibh, rialtas a
rachadh i ngleic lena gcruachás.

Thabharfadh sé faoin
dífhostaíocht, a dúirt sé. Bhí 6.5%
den phobal gan obair go hoifigiúil
nuair a toghadh é. Ach anois tá 9%
dífhostaithe.

Bhí sé le múineadh a chur ar na
gnólachtaí móra ba chúis leis an
ngéarchéim. Ach an clár tarrthála
$700 billiún a chuir Bush ar fáil
dóibh, tá sé ag cloí leis go dílis. Chuir
Bush poill éalaithe do dhaoine
saibhre sa gcóras cánach freisin, rud
a tharraing fraoch Obama air, ach i
mbliana chuir Obama síneadh leo.

Is eiseamláir de chur chuige
Obama an bhail atá ar chúrsaí
sláinte. Tá duine as gach seisear gan
clúdach sláinte, agus mhaithfí a lán
dó dá ndéanfadh sé beart de réir a
bhriathair agus deireadh a chur leis
an scannal seo. Nuair a cuireadh a
bhille tríd ar deireadh, áfach, ba
bheag má rinne sé rud ar bith le
córas sláinte uilíoch a thabhairt i
gcrích, ach rinne sé cuid mhaith le
tuilleadh d’airgead na ndaoine a
chur i bpócaí na gcomhlachtaí
árachais.

Ba chomhartha láidir é toghchán
2008 go raibh fonn ar go leor
Meireacánach cúl a thabhairt leis an
gciníochas atá fite fuaite i stair na
tire. Ach fágann feall Obama go
maireann a dhrochiarsmaí go láidir.
Faigheann AfraMheireacánaigh bás
cúig nó sé bliana níos túisce ná
daoine geala, agus tá an
dífhostaíocht dhá uair níos airde ina
measc.

Cibé scéal faoina chuid polasaithe
sa mbaile, bhí dóchas ag an saol go

gcuirfeadh Obama feabhas ar ról
idirnaisiúnta na Stát Aontaithe. Ar
fud an domhain, áfach, is mó go mór
an chosúlacht ná an difríocht idir
polasaithe Obama is polasaithe
Bush.

Tá athbhrandáil déanta ar ghab-
háil na hIaráice, agus tugtar
comhairleoirí ar na mílte saighdiúirí
aige ansin. Tá an cogadh san
Afganastáin géaraithe agus leath-
naithe go dtí an Phacastáin, áit a
bhfuil an t-uafás sibhialach maraithe
ag a chuid buamaí. Seachas ionad
céasta Chuan Guantánamo a dhú-
nadh mar a mhóidigh sé, tá cead
tugtha aige trialacha maide a chur ar
siúl ansin aríst, agus daoine a choin-
neáil ann gan triail.

Bhí réiteach sa meánoirthear ar na
clocha ba mhó ar phaidrín Obama,
go mbeadh sé ina idirghabhálaí
cothrom idir Iosraelaigh is

Palaistínigh. Cé go mbíonn argóintí
idir é agus príomh-aire Iosrael,
labhraíonn sparán SAM go neamhb-
halbh. Tugann siad $2.75 billiún sa
mbliain de chúnamh míleata d’Ios-
rael, le cinntiú go mbíonn na hairm
is marfaí aige leis na Palaistínigh a
choinneáil faoi chois.

Cén fáth nach bhfuil Obama ag
déanamh leas na ngnáthMheireacá-
nach, na mílte úd ar fad a thug
suimeanna beaga airgid uathu len é
a thoghadh? Bhuel, bhí dreamanna
eile a thug airgead don fheachtas sin,
dreamanna a bhíonn i bhfad níos
éifeachtaí ag fáil luach a gcuid
infheistíochta.

Thug comhlacht Morgan Stanley
$514,881 don fheachtas i 2008:
cheap Obama a bpríomhoifigeach
Thomas Nides mar leas-aire rialtais.
Thug J P Morgan Chase $695,132 don
fheachtas: cheap Obama ball dá

mbord, Bill Daley, mar cheann
foirne. Thug General Electric
$499,130: ainneoin nár íoc an comh-
lacht cáin ar bith ar an mbrabach
$14.2 billiún a bhain sé anuraidh,
cheap Obama a bpríomhoifigeach
feidhmiúcháin Jeff Immelt mar ard-
chomhairleoir ar pholasaí eacna-
maíochta.

Níor bhris Obama múnla
polaitíochta na Stát Aontaithe:
tháinig sé i dtír air go cliste. Tá an
múnla sin bunaithe ar dhlúthchean-
gal le lucht an airgid, agus claonta in
aghaidh na cosmhuintire. Tuigeann
go leor den chosmhuintir sin go
dóite anois gur baineadh mealladh
astu. Go deimhin, sin ceann de na
fáthanna ar thug Obama sciuird ar
Éirinn, ait a bhfaigheadh sé
poiblíocht bhog dá fheachtas atofa,
agus cosc ag na gardaí is formhór na
meán ar aon tuairim nach bhfáil-

teodh roimhe.
Agus beidh buntáiste mhór eile

aige i dtoghchán 2012: a chéilí
comhraic. Cuireann amaidí sceon-
mhar na heite deise an oiread sin
faitís ar dhaoine go vótálfaidh siad
go drogallach d’Obama lena gcoin-
neáil amach. Ach is bocht é rogha an
dá dhíogha, agus beidh ar
chosmhuintir Mheireacá fórsa
polaitiúil dá gcuid féin a thógáil mar
mhalairt orthu araon. Ní fhuasclóidh
Obama iad, ach is feidir leo féin é.

Maidir leis na Gaeil, is rófhurasta
cuid againn a shásamh. Ríméad atá
orthu gur tháinig cupla focal Gaeilge
ón mbéal a d’ordaigh an chogaíocht
a mharaigh dosaen páistí san
Afganastáin seachtain ó shin. Cá
fhad go dtuigfidh muid gur mó an
comhartha dóchais dár dteanga go
bhfuil glórtha in aghaidh drochobair
Obama le cloisteáil inti?

Bhí réiteach sa meánoirthear
ar na clocha ba mhó ar
phaidrín Obama, go mbeadh
sé ina idirghabhálaí cothrom
idir Iosraelaigh is
Palaistínigh. Cé go mbíonn
argóintí idir é agus
príomh-aire Iosrael,
labhraíonn sparán SAM
go neamhbhalbh.
Tugann siad $2.75 billiún
sa mbliain de chúnamh
míleata d’Iosrael, le cinnt iú
go mbíonn na hairm is
marfaí aige leis na
Palaistínigh a choinneáil
faoi chois.



16 • TRÁCHTAIREACHT GAELSCÉAL 
Dé hAoine, 3 Meitheamh, 2011

Go raibh maith agaibh!
Eoghan Ó Néill

“LÉIM d’alt gach seachtain agus bain-
im sult mór as.”

Bhí an fear gan aithne a dúirt sin
liom ag Gradaim Chumarsáide an
Oireachtais imithe sula raibh faill
agam buíochas a ghabháil leis. 

Ach d’fhág sé aoibh an gháire orm
nár imigh go fóill. 

Níl aon rud is mó liom ná daoine
mo chuid altanna a léamh.

Bónas atá in aon rud eile. 
Tá súil agam go mbeidh an fear

céanna inár gcuideachta lá éigin
amach anseo agus Gradaim Chu-
marsáide an Oireachtais ar siúl i
mBéal Feirste.

Nó dar liom go bhfuil sé in am cuid
den Oireachtas a thabhairt ar ais go
Béal Feirste. 

Bhí misneach ag an Oireachtas
teacht in 1997 nuair a bhí cúrsaí cor-
rach go maith in ainneoin sos cogaidh
a bheith ann. 

Tionóladh Oireachtas 2006 i nDoire
agus táthar ag caint faoi go fóill. 

Ach ba sméar mhullaigh ar an iom-
lán é dá dtiocfadh an tOireachtas ar
ais go Béal Feirste agus é anois ar
phríomhchathair na hathbheochana.  

Tá Ard-Mhéara againn a fuair iom-
lán a chuid oideachais sa chóras
Gaelscolaíochta.

Tá an Ceathrú Gaeltachta agus
Raidió Fáilte agus Nuacht24 agus An
Droichead ann.

Tá Gaeltacht Bhóthar Seoighe agus
na Gaelscoileanna agus fiche rud eile
faoi bhláth.

An deireadh seachtaine seo tá
foireann Laochra Loch Lao ag
glacadh páirte i gComórtas Peile na
Gaeltachta. 

Agus i mí Mheán Fómhair osclóidh
Máire Mhic Ghiolla Íosa, Uachtarán
na hÉireann, an Chultúrlann nua, atá
á hathchóiriú ar luach £1.9m. 

Tá súil as agam nach fada go bhfill-
fidh an tOireachtas ar Bhéal Feirste nó
is mór liom an borradh iontach, an t-
ardú stádais agus an chraic is cultúr is
spraoi sin a thagann i gcuideachta an
Oireachtais. 

Ní raibh i mbualadh leis an fhear
san Ostán Meyrick ach buaicphointe
amháin ar an iomaí buaicphointe
oíche Aoine seo caite. 

Cinnte le Dia gur buaicphointe a
bhí ann nuair a sheas Ronán Mac
Aodha Bhuí, a sciathán clé sínte in
airde san aer aige i modh Black Pan-
thers na 1960í, go ndearna sé a
Ghradam a thíolacadh do spiorad
lucht Saor Raidió Conamara. 

Buaicphointe eile ba ea é an tAire
Dinny McGinley Gradam Iriseoir na
Bliana a bhronnadh orm féin.

Aitheantas do gach duine a
chuidigh liom i saol na hiriseoireach-
ta, go háirithe mo leathbhádóir
Gearóid Ó Cairealláin.

Bhí Gearóid sa ‘Group of Death’ le
Micheál Ó Muircheartaigh, Cathal
Goan agus Cathal Poirtéir agus cé nár
thóg sé gradam leis an iarraidh seo ba
mhór leis an t- ainmniúchán agus na
teachtaireachtaí dea-mhéine a fuair
sé. 

Chaith mé an oíche i gcuideachta
Ciarán Dunbar is Treasa Bhreatnach,
Meadhbh Ní Eadhra agus Patricia Ní
Chonghaile. 

Foireann Ghaelscéal. 
Atá i ndiaidh éachtaí a dhéanamh. 
Bhuail mé le hOrla Bradshaw agus

chonaic uaim Emer Ní Chéidigh, beirt
atá ag brú amach theorainneacha na
hiriseoireachta Gaeilge le Foinse. 

Bhí Tomaí Ó Conghaile ann – ní
bheinn féin ann gan é nó chlis ar an
charr ar an mhótarbhealach go Baile
Átha Cliath agus tháinig athair Tomaí
i dtarrtháil orainn!

Mura raibh déanta ag Tomaí ach an
iris ‘Nós’ a bhunú, iris slachtmhar do
dhéagóirí a bhris na múnlaí ar fad
d’iris Ghaeilge, bheadh neart déanta
aige.

Ach bhí oiread páirte ag Tomaí is ag
Milene Fegan i dtreisiú Nuacht24 is a
bhí agam féin. 

Agus chaith Tomaí sealanna lena
chois ag Lá Nua, ag Raidió Uladh, ag
Raidió Fáilte, ina láithreoir ar an
tsraith theilifíse Imeall Geal, agus
fiche rud eile.

Oiread sin déanta aige, oiread sin le
déanamh. 

Bhí Blathnáid agus Seán Ó
Bradaigh ann, Pádraig agus Mairéad
Mac Donncha ó Ráth Chairn, agus go
leor leor eile d’fíréin na Gaeilge. 

Agus Liam is Máirín is Loretta agus
na daoine siúd a choinníonn gach rud
ag dul go seoigh. 

Thig feabhas a chur ar an uile rud
agus chuala mé go leor moltaí suim-
iúla roimh, le linn agus i ndiaidh na
hócáide.

Go mba cheart go mbeadh an córas
vótála níos trédhearcaí.

Go mba cheart painéal a bheith ann
chun buaiteoir a roghnú seachas vóta
ag an phobal agus ag iriseoirí is
craoltóirí. 

Go mba cheart breathnú ar shlí go
gcuirfí leithéidí Raidió na Life, Raidió
Fáilte, Blas, srl san áireamh gach bli-
ain.

Go mba cheart gradam ar leith a
bheith ann do na nua-mheáin agus
gradam ar leith don iriseoir cló is fearr
a bhfuil gealladh faoi nó fúithi. 

Tá mise i bhfách le gach ceann acu
sin.

Ach é a fhágáil fúm bheadh fiche
gradam ann. 

Ní fúm atá sé áfach agus fágfaidh
mé é faoi lucht eagair an Oireachtais
socrú ar cad iad na moltaí a d’fhéad-
fadh cur leis an chomórtas. 

Ní miste díospóireacht a bheith ann
nó san am a d’imigh tháinig athruithe
suntasacha mar gheall ar phlé mar
seo a chuaigh go mór ar leas an
Oireachtais. 

Idir an dá linn tréaslaím a mbua leo
sin a thug Gradam abhaile agus a n-
ainmniúchán leo siúd nach bhfuair
gradam an iarraidh seo.

Gach duine acu ina bhuaiteoir ar
bhealach. 

Go mba cheart go mbeadh
an córas vótála níos tréd-
hearcaí. Go mba cheart
painéal a bheith ann chun
buaiteoir a roghnú
seachas vóta ag an phobal
agus ag iriseoirí is
craoltóirí.  Go mba cheart
breathnú ar shlí go gcuirfí
leithéidí Raidió na Life,
Raidió Fáilte, Blas, srl san
áireamh gach bliain. Go
mba cheart gradam ar
leith a bheith ann do na
nua-mheáin agus gradam
ar leith don iriseoir cló is
fearr a bhfuil gealladh faoi
nó fúithi. 

Eoghan Ó Néill a bhain an duais d’Iriseoir Cló na Bliana dá chuid obair le Nuacht 24 ag Gradaim Cumarsáide an Oireachtais i nGaillimh Dé hAoine seo caite. Sa
phictiúir leis, tá Liam Ó Maolaodha ó Oireachtas na Gaeilge agus Gary Desmond, Príomhfheidhmeannach Gala a thug urraíocht do na Gradaim. 

[PIC: ANDREW DOWNES]

Neart turasóirí - ach cá bhfuil na seirbhísí?

Bernie Ní Fhlatharta 

BHÍ mé san nGréig an tseachtain seo
caite, ar oileán Crete, áit nach raibh
mé le 23 bliain. 

Leis an fhírinne a insint, imní a bhí
orm nach mbeadh sé chomh deas
agus a cheap mé a bhí sé na blianta

fada ó shin.
Go deimhin níor ghá dom aon imní

a bheith orm mar níl mórán athraithe
ar an áit ar chor ar bith.

Ní amháin go bhfuil an áit iargúlta,
níl aon chruthúnas go bhfuil aon
airgead caite ar infreastruchtúr. Má tá
an tír sa mbád céanna linne, ar a
laghad tá bóithre s’againne thar barr
anois den chuid is mó, agus tá corás
uisce agus séarachais againn atá sách
maith. 

Dár ndóigh ní féidir an rud céanna
a rá faoi chúrsaí leighis s’againne agus
buíochas le Dia ní fhaca mé aon

ospidéal in Crete. 
Ach b’fhéidir go bhfuil seans maith

gur chaith siad an t-airgead ar an
chóras leighis agus go ndearna siad
feall ar na bóithre agus gach uile shórt
eile.

An rud a chuir iontas orm, is dóigh,
ná go bhfuil an oiread turasóirí ag tar-
raingt ar an oileán agus nach bhfuil
aon bhéim curtha ar sheirbhísí poiblí.

Mar shampla, níl aon athchúrsáil ar
an oileán, ní féidir aon pháipéar a
chur síos sa leithreas agus tá na
bóithre fós go dona, fiú an mótarb-
healach ó chósta go cósta.

Agus maidir leis na comharthaí
bóthair, ní raibh mórán acu le feiceáil,
ach b’fhéidir nach bhfaca muid iad
mar ní raibh aon soilsiú ach oiread.

Ach é sin ar fad ráite, tá anam san
oileán seo. Níl sé sin caillte acu fós. Tá
nádúr sna daoine seo. 

Tá a gcultúr agus a dteanga fós
láidir. Buíochas le Dia tá neart fós
nach bhfuil aon Bhéarla acu!

Agus tá gach uile sheans ann gurb é
easpa an dul chun cinn an rud a
choinníonn an tír agus na daoine
chomh fíor agus atá siad, má
thuigeann sibh mé.

Ní hé go bhfuil mise ag fáil lochta ar
an tír ar chor ar bith. Mar thurasóir
bhí mise an-sásta nach raibh mórán
athraithe ar an áit ach go raibh trua
agam do mhuintir na háite. Tá an tír
seo sa gComhphobal Eorpach ach cén
fáth nach bhfuil siad ar
comhchaighdeán leis an gcuid eile
againn?

An bhfuil feall á dhéanamh orthu
nó an bhfuil siad sona sásta an chaoi a
bhfuil siad. 

Tá rud amháin cinnte, ní fheicim go
bhfuil sé ag cur mórán imní ar mhuin-
tir an bhaile bhig inar fhan muidne.

i-Pad agus i-deachas
Paidí Ó Lionáird 

INNIU agus mé istigh sa sabhna,
bhí beirt ógfhear mar chomhluadar
agam – duine acu ar aon taobh
liom. Duine áitiúil agus fear eile as
Baile Chaisleáin Bhéarra in iard-
heisceart Chorcaí. An bheirt acu ag
obair in earnáil na hiascaireachta,
áfach. Nó bhí, ba chirte dom a rá. 

Leagadh an fear óg áitiúil as a
chuid oibre i mí Feabhra – é oilte i
ngnéithe éagsúla na hearnála ón
gcladach isteach – ceird an
fhilléadaithe éisc ar a thoil aige mar
aon le scil deataithe éisc agus fios
aige ar gach sórt éisc fóthoinn. Bhí
trua agam dó, é nuaphósta agus
garsúinín amháin acu. 

An fear eile, singil agus saor ó
aon cheangal nó laincis dhaonna.
Bíonn seisean ag obair seal,
díomhaoin seal eile – de réir mar a
oireann dó féin. 

I ndiaidh cúrsaí aimsire a phlé –
is cosúil go bhfaca an triúr againn
an feasachán aimsire céanna le
Evelyn Cusack an oíche faoi
dheireadh – Dé Domhnaigh sílim,
nuair d’fhógair sí brú ard agus
scoth na haimsire ar fud na tíre ón
Mháirt ar aghaidh – brú nár shroich
an t-iarthar go dtí an Déardaoin ar a
laghad. 

I ndiaidh dúinn triúr gáire, bhí
tost cúpla soicind ann.

“An bhfuil tú féin ag obair?” a
d’iarr m’fhear óg áitiúil orm.
“Táim,” A d’fhreagraíos. “Ó is
duine neamhghnách tú mar sin.” A
dúirt sé. “Cad leis a mbíonn tú ag
plé?” a d’iarr sé ar lean. Tost gairid
eile agus caithfidh mé admháil go
rabhas go hiomlán míchompor-
dach anois – ciontach agus blas
náire orm fiú – go rabhas ag obair in
aon chor agus leis an oiread san
jabanna éagsúla agam!

Is ansan a bhuail sé mé - go
bhfuil an t-ádh dearg liom.
B’fhéidir nach bhfuil
buanseasmhacht mo chomhghlea-
caithe san earnáil phoiblí agam ach
tá slí bheatha an-mhaith agam féin
is mo chlann. 

De réir nádúr mo chuid oibre ní
bhíonn sé ar mo chumas uaireanta
rialta a choimeád. Leis sin áirím
nach oibrí mé ar a mbíonn dualgas
na hoibre óna 9 ar maidin go dtína
5 sa tráthnóna. Bíonn, ach ní ar an
mbonn sin gach uile lá den tseach-
tain. Uaireanta bíonn seachtainí
ann a bhíonn orm os cionn seasca
uair an chloig a obair – tiomáint as
an áireamh. Uaireanta eile ní
bhíonn an scór féin le déanamh ach
déanaim gach iarracht a bheith
chomh rialta agus is féidir liom
d’fhonn saol réasúnta clainne a
chaitheamh. 

Bíonn mo bhliain lán le hiliomad
taithí – é iomlán fíor le rá nach
mbíonn oiread is dhá lá comh-
chosúil lena chéile in aon chor
agam. 

Bíonn mo chuid oibre séasúrach.
Ó Fhómhar go Samhradh, bíonn
dialann sheachtainiúil cúrsaí reatha
le TG4. Ag deireadh an Earraigh
ansan, bíonn roinnt stiúrthóireach-
ta teilifíse – gné iomlán difriúil agus
é go deas a bheith taobh thiar den
cheamara in áit a bheith os a
chomhair. 

Ansan sa Samhradh, gné iomlán
difriúil eile, tráchtaireacht ar feadh
tréimhse trí seachtaine in Iúil don
Tour De France. Cad a d’fhéadfadh
a bheith níos deise – suí siar ag
féachaint ar thírdhreach álainn na
Fraince agus spórt iontach pósta
leis an dúlra – saol iomlán éagsúil,
ilghnéitheach é mo shaol-sa ó

thaobh na teilifíse de. Admhaím go
bhfuil an t-ádh dearg liom leis na
deiseanna éagsúla a fhaighim. 

Bíonn go leor eile ar bun freisin.
Athghuthú ar iliomad sraitheanna
cartúin, sraitheanna spóirt, cláracha
faisnéise nó cláracha aonair. 

Bíonn roinnt oibre raidió – níos lú
ná mar a bhíodh ach bíonn corr-rud
gach bliain agus, mar shalann is pio-
bar ar an mbéile bíonn cúpla téarma
teagaisc in Ollscoil Chathair Bhleá
Cliath. 

Chomh maith le bheith ag tea-
gasc, thugas an bhliain seo ag
saothrú d’fhonn céim mháistreach-
ta a bhaint amach, dualgas atá nach
mór curtha i gcrích. 

Ar aon nós, agus mé ag léamh siar
ar an méid seo atá scríofa go dtí seo
agam, cím nach bhfuil ach saothar
amháin rialta i mo shaol - scríobh an
cholúin seo. Seo an t-aon saothar a
bhíonn orm gach seachtain, 52
ceann sa bhliain. 

Nuair a d’insíos dó, faoi
dheireadh an tosta go mbím ag plé
le cúrsaí craoltóireachta dhíríomar
ar a thodhchaí féin. 

“Ba bhreá liom a bheith i mo
dhalta sa scoil sin i Maigh Eo.” A
dúirt sé…”tá’s agat, an ceann leis na
iPads in áit leabhair scoile acu.”
“Tá’s agam,”arsa mé féin leis. “Cén
fáth san?” a d’iarr fear iarthar Chor-
caí air. “Bhuel, cím anois an luach
atá le hoideachas agus le bheith in
ann plé leis an nuatheicneolaíocht.
Ní hé nach bhfuilim in ann
ríomhaire a úsáid nó go bhfuil
faitíos orm. Níl, ach ba bhreá liom
dá mbeadh an féinmhuinín a bhei-
dh acusan agam. É sin agus go
mbeadh ‘fhios agam conas fogh-
laim. An dtuigeann tú?” 

“Tuigim go maith.” A dúrt. 
Sin an t-am i láthair agus an tod-

hchaí. 
Foghlaim conas foghlaim. 
Ní maith liom meath an leabhair

ach tá an dul chun cinn seo le
moladh. Muna bhfágaimid aon ní
eile le huacht ag an aos óg ach
cumas foghlamtha, ní baol don
gcine daonna. 

“Ba bhreá liom a bheith i
mo dhalta sa scoil sin i
Maigh Eo.” A dúirt sé…”tá’s
agat, an ceann leis na
iPads in áit leabhair scoile
acu.” “Tá’s agam,”arsa mé
féin leis. “Cén fáth san?” a
d’iarr fear iarthar Chorcaí
air.

An Spidéal, 
Co. na Gaillimhe

Eagarfhocal

CEIST na Seachtaine

90% agaibh i gcoinne foirne gan Ghaeilge a bheith
páirteach i gComórtas Peile na Gaeltachta 
CHUIR muid an cheist
oraibh an tseachtain seo
caite: Ar cheart go mbeadh
foirne nach labhraíonn ach
an Béarla ar an pháirc
imeartha ag glacadh páirte i
gComórtas Peile na
Gaeltachta?

Cé go dtuigtear go for-
leathan gur iomaí foireann a
ghlacann páirt sa chomórtas
atá ar bheagán Gaeilge – gan
trácht ar úsáid na teanga -
bhí 89.5% agaibh i gcoinne
an chleachtais seo. 

“Níor cheart – is é úsáid na

Gaeilge an rud is táb-
hachtaí,” an freagra a
tugadh.

Is é an ‘stádas Gaeltachta’
an t-aon chritéar a úsáidtear
don chomórtas áfach, agus
baineann an ‘stádas’ sin leis
na clubanna amháin, .i. má
tá siad cláraithe mar chlub
Gaeltachta seachas aon stá-
das oifigiúil de chuid an
stáit. 

D’fhreagair 10.5% agaibh,
“Ba cheart – is é an stádas
Gaeltachta an rud is táb-
hachtaí.” 

89.5%

10.5%

Níor cheart
89.5%

Ba cheart
10.5%

Ceist na 
Seachtaine seo:
An bhfuil sé 
tábhachtach go 
mbeadh bord 
Údarás na 
Gaeltachta tofa? 

Gutháin Phóca
DEIRTEAR go bhfuil níos mó fóin
phóca in Iamáice ná mar atá
daoine. Tá siad gach áit ar an
domhan anois, ní féidir éalú
uathu, ach amháin i gcorrcheantar
iargúlta in Éirinn nár éirigh leis na
comhlachtaí fóin a chlúdach go
fóill.

Déanta na fírinne, is dócha
nárbh fhéidir leis an chuid is mó
againn ár saolta a shamhlú gan
fóin phóca. Is minic a fheiceann
muid fón póca ag páistí an-óg ar

fad chomh maith.
Uime sin uile go léir, is ábhar

buairimh dúinn go léir go
measann saineolaithe go bhfuil ár
ngutháin phóca ag déanamh
dochair dúinn agus go bhfuil siad
carcanaigineach.

Ba cheart do rialtais dul i mbun
feachtais eolais ag míniú do
dhaoine na contúirtí a bhaineann
le húsáid fóin phóca agus cén
dóigh iad a úsáid go sláintiúil.
Caithfear an feachtas seo a dhíriú

ar an aos óg go háirithe. 
Nuair a smaoinítear ar an mhéid

fóin phóca atá in úsáid, cé chomh
minic is a bhaintear úsáid astu
agus cé chomh fada agus a
mhaireann ár scairteanna, táthar
ag súil go ndéanfar cibé taighde is
riachtanach ar ghutháin phóca le
cinntiú go bhfuil siad slán sáb-
háilte. 

Nuair a smaoinítear ar an
mbrabús atá saothraithe ag na
comhlachtaí móra fóin le 20 bliain

anuas, ní amháin in Éirinn ach ar
fud an domhain, bheadh sé
cothrom go mbeadh orthu sin íoc
as an taighde seo. 

Gradaim Chumarsáide 
an Oireachtais
Comhghairdeas le gach duine a
bhain duais agus a bhí ainmnithe
do Ghradaim Chumarsáide an
Oireachtais.

Todhchaí an Údaráis
NÍORBH fhéidir aon chur síos eile
a dhéanamh ar an chinneadh, más
beacht go hiomlán gach tuairisc,
chun feidhmeanna fiontraíochta
an Údaráis a bhaint de ach mar
chúlú.  

Agus é ag teacht salach ar an
Straitéis Fiche Bliain don Ghaeilge
ar bhealach chomh díreach lom
sin, caitheann an cinneadh seo
an-amhras ar thodhchaí na
Straitéise ar fad faraor. 

Tuigtear go mbeidh cúramaí
fiontraíochta an Údaráis ag dul
chuig an IDA agus chuig Fion-

traíocht Éireann – eagraíocht gan
taithí i bhFiontraíocht Tuaithe.  

Caithfidh muid a bheith go mór
in amhras faoi cén aird a thabhar-
faidh an dá dhream seo ar chúrsaí
Gaeilge, bhí sé sin deacair go leor
don Údarás fiú. 

Cén spreagadh a bheas acu chun
aird ar leith a thabhairt do na
ceantair Ghaeltachta? Nach
ionann an gníomh seo agus cibé
idirdhealú a bhí fágtha idir phola-
saithe an Stáit i leith na Gaeltach-
ta agus na Galltachta a chur ar
ceal? 

Ní soiléir ag an phointe seo an
mbeidh toghcháin ann do bhord
an Údaráis amach anseo ach caith-
fear a bheith go mór in amhras
faoi sin. 

Níor chóras foirfe é toghcháin an
Údaráis; mar shampla, bhí an
toghlach céanna i gceantair báite
leis an Bhéarla le fada is a bhí ag
na fíor-Ghaeltachtaí.

Ach b’fhearr é ná bord ceaptha
ag an Stát, idir pholaiteoirí agus
státseirbhísí, mar caitear tioman-
tas an dá dhream seo i leith na
Gaeilge a cheistiú faraor. 

Ba cheart go leanfaí leis an
daonlathas seachas é a mhaolú, ba
cheart cumhachtaí agus údarás an
Údaráis a neartú seachas iad a
mhaolú. 

Is é an cheist ba cheart dúinn a
chur ná seo: nár cheart go mbeadh
bord Fhoras na Gaeilge tofa
seachas deireadh a chur le
toghchán an Údaráis? 

Cad faoi chlárú a dhéanamh ar
Ghaeilgeoirí ar fud na tíre agus
ligean dúinn Bord an Fhorais a
roghnú go daonlathach dúinn
féin? 

Is féidir linn foghlaim ón
mhéid a tharla sa tír seo
le deich mbliana anuas
Conall Ó Móráin

Fiche bliain ag fás
D’FHÁG mise RTÉ in 1987, tar éis
dom seacht mbliana dhearfacha a
chaitheamh mar iriseoir sa stáisiún
craolta. Is cuimhin liom go maith
céard a thug orm bogadh ó phost gur
thaitin liom go mór. Airgead. Dhúbail
mé m’ioncam an lá a d’fhág mé chun
ocht mbliana a chaitheamh ag
stocbhróicéireacht. Ba seo mí na
Samhna agus ní raibh aon cheist faoi
ach go raibh an Nollaig tagtha luath
an bhliain sin.

Gach pingin caillte
THOSAIGH mé ag obair ar an 5ú lá de
mhí na Samhna agus gan tuairim
agam céard a bhí ar siúl agam,
gnáthrud agus tú ag tosú ar shórt
obair nua. Mí ina dhiaidh sin, agus
mé ag tnúth go mór le mo phá
míosúil, thug mo chomhghleacaithe
cuireadh dom, ar an Aoine go bhfuair

mé an chéad seic ó m’fhostóir (comh-
pháirtíocht a bhí sa chomhlacht), dul
go dtí an seomra boird agus cluiche
tapa cártaí d’imirt leo, rud a tharla go
rialta mar a thuig mé é. 

Bhí mé óg. Bhí mé sotalach. Tar éis
trí huaire an chloig bhí mé briste. 

Chaill mé gach pingin den chéad
tuarastal sin. Níor imir mé cártaí
riamh leo ina dhiaidh sin agus fiú
anois, 25 bliain ina dhiaidh, is
cuimhin liom go géar an ceacht a
d’fhoghlaim mé.  Ach sin mar a thar-
laíonn.  Sin, is dóigh liom freisin,
ceacht gur féidir linn foghlaim ón
mhéid a tharla sa tír seo le deich
mbliana anuas. 

Den chéad uair riamh bhí airgead
go forleathan ag muintir na tíre agus
ní raibh siad cúthaileach ar dhul go
dtí an casino. Féach an tseachtain seo
clann Seán Quinn agus iad sna
cúirteanna ag gearán gur thug an
Banc Angla-Éireannach airgead ar
iasacht dóibh ar bhonn mídhleathach
mar gur chun gníomh mídhleathach
a tugadh a t-airgead dóibh dar leo,
b’shin chun praghas scaireanna an
bhainc a choimeád ard sa mhargadh.
€2,300 milliún atá faoi chaibidil ag
muintir Quinn, b’fhéidir an cluiche is
mó riamh a imríodh i aon casino ar
domhan. 

Fiche bliain ag trá
TÁ orainn, mar thír agus mar phobal
tíre, glacadh leis go bhfuil ceachtanna
le foghlaim againn ar fad as an méid a
tharla. Is féidir a rá gur dream fíorb-
heag a fuair na buntáistí móra i rith
an Tíogair Cheiltigh agus gur fágadh
an-chuid daoine ar leataobh. Ach ní
fíor sin. Tá líon na ndaoine gan obair
anois os cionn 14%, gan na mílte,
mílte duine atá tar éis dul ar eisimirce
arís a chur san áireamh. Ag an uas-

phointe eacnamaíochta bhí an figiúr
sin chomh híseal le 4%, pointe ag a
nglactar leis go raibh post ar fáil d’aon
duine a bhí ag lorg oibre. 

B’shin an buntáiste ba mhó agus ba
shuntasaí do chách. Bhí obair acu.
Agus níorbh iad na forbróirí móra
amháin, na Quinns, na Quinlans agus
na Ronans amháin, a bhí ag ceannach
gach a raibh os a gcomhair thar lear.
B’fhéidir nach raibh siad ag glacadh
seilbhe ar Óstán an Connaught i
Londain ach bhí an-chuid ‘gnáthd-
haoine’ ag ceannach árasán sa Bhul-
gáir agus sa Tuirc. Mura raibh, bhí
carr nua ar an gcabhsa acu. Tá
formhór a gcuid airgid caillte ag na
daoine seo freisin, caillteanas atá
chomh pianmhar céanna is cuma an
iad na céadta míle nó na céadta mil-
liún atá i gceist.

Fiche 
bliain faoi bhláth
NÍ nach ionadh, agus iad go hiomlán
mícheart leis na blianta faoi chúrsaí
geilleagair na tíre, tá tráchtairí eacna-
maíochta an-airdeallach a gcuid
tuairimí a nochtadh, go mór mór má
bhíonn rud éigin dearfach le rá acu.
Ach sin a chonaic mé an tseachtain
seo ó pheann Alan McQuaid, eacna-
maí le Stocbhróicéir Bloxham. Ag
glacadh leis an gcúlra, mar a scríobh
mé faoi an tseachtain seo caite i
nGaelscéal, go bhfuil an Ghréig ar tí
titim as a chéile, bhí Alan, den chéad
uair le cúpla bliain, dearfach. Ní raibh
sé flúirseach leis an dearfachas. Ní
raibh ann ach píosa bídeach solais,
ach fiú i mBrú na Bóinne athraíonn

grianstad an gheimhridh le blúirín
beag solais.  

Tá bliain ghránna gheilleagair eile
os ár gcomhair amach ach tá an
chuma air go bhfuil stop tagtha ar

líon na bpost atá dá gcailliúint sa tír.
Ní athróidh mórán eile go dtí go
mbeidh teacht ag comhlachtaí beaga
ar chreidmheas agus ní tharlóidh sé
sin go dtí deireadh na míosa seo nuair
a thiocfaidh Mdm. Lagarde i gcean-
nas ar an IMF, más í a thoghfar, agus
nuair a thabharfar pacáiste mór cab-
hair eacnamaíochta don Ghréig.
Ansin feicfidh na margaí airgeadais
nach scaoilfear chun srutha muidne
agus na tíortha beaga eile. Ní in aisce
a thiocfaidh an t-airgead ar ndóigh
ach ar a laghad ní bháfar sinn. Tá a
thuilleadh cruatan cánach ag teacht i
bhfoirm táillí uisce agus tí chun díol
as cuid den airgead seo.

Tá an casadh ag teacht agus nuair a
thagann sé ní dóigh liom go ndéan-
faidh aon rialtas, ná an pobal
coitianta, dearmad go cionn cúig
bliana fichead ar a laghad, ar an
gceacht uafásach atá foghlamtha
againn maidir le saint. Beidh muid
níos aibí i gcúrsaí geilleagair as seo
amach agus d’fhéadfadh sé go bhfeic-
fidh muid, i gceann bliain nó dhó, an
tír faoi bhláth arís go cionn fiche bli-
ain eile. 

Mí ina dhiaidh sin, agus mé
ag tnúth go mór le mo phá
míosúil, thug mo
chomhghleacaithe
cuireadh dom, ar an Aoine
go bhfuair mé an chéad
seic ó m’fhostóir (comh-
pháirtíocht a bhí sa
chomhlacht), dul go dtí an
seomra boird agus cluiche
tapa cártaí d’imirt leo, rud
a tharla go rialta mar a
thuig mé é. Bhí mé óg. Bhí
mé sotalach. Tar éis trí
huaire an chloig bhí mé
briste. 

CÚRSAÍ SAOIL

Níl Béarla Uainn!
PÓRTÓ RÍCE FAOI SMACHT S.A.M

Tomás Mac Síomóin

INSÍONN Spáinnis agus Béarla
an phlaic atá crochtha ar an
mballa i nDúnfort Naomh
Críostóir, San Juan, Pórtó Ríce,
dom gurb iad an Marascal Ale-

jandro Ó Raghallaigh agus Tomás Ó
Dálaigh, oifigigh in Arm na Spáinne,
a tháinig anseo le córas cosanta na
cathrach seo a fheabhsú.

Ba é Tomás Ó Dálaigh, as Cluain
Brosca, Contae na Gaillimhe, i dtu-
airim a lán, an t-ailtire míleata ab
fhearr de chuid an 18ú céad, a thóg
an dúnfort seo. Is i Spáinnis amháin
is dual do chomharthaí oifigiúla i
bPórtó Ríce a bheith, áfach. Ach, mar
a mhíníonn an treoraí dúinn, tá lea-
gan Béarla de theachtaireacht na
plaice ar fáil mar áis do chuairteoirí
le cúlra Éireannach a chuirfeadh
spéis i scéal na nGéanna Fiáine seo... 

Is rí-annamh a fheictear nó a
chloistear Béarla ar bith i bPórtó
Rice, áfach, ainneoin go bhfuil an t-
oileán faoi smacht S.A.M. ó 1898 i
leith. Mar sin, cuireann sé ionadh ar
a lán gur oileán aonteangach, i dtéar-
maí praiticiúla, é Pórtó Ríce an lae
inniu. Meabhraím na focail a chuala
mé ar maidin, le tuin láidir Brooklyn
orthu: “Doesn't anybody speak Eng-
lish in this goddam place? Isn't this
supposed to be America?”

Ní hé nach ndearnadh tréaniar-
rachtaí Béarla a bhrú ar mhuintir
Phórtó Ríce ó ghabh na Poncánaigh
an t-oileán ón Spáinn in 1898. Theip
ar na hiarrachtaí seo uilig. 

Dar leis an rialtas míleata a
chuaigh i mbun riaradh an oileáin in

th mar mheán trína bhféadfaí luacha

amháin a bheadh mar mhúinteoirí
agus gur trí Bhéarla amháin a

Poncánacha” seo. 

Phórtó Ríce do na húdaráis mar

na Spáinnise agus trí Bhéarla sna

nis amháin a reáchtálfaí oideachas

faoin tuath. Nuair nár ghlacadh leis
na moltaí seo, cuireadh dlús leis an
gcogadh teanga. Bhreathnófaí feasta
ar an mionlach a bhí ar shon an

Nuair nár éirigh le bille eile i 1915,

á húsáid i gcúrsaí oideachais agus

Chuaigh an chéad Ghobharnóir de
Phórtó Ríce, a tháinig i dtír ar vóta an

den chóras scolaíochta. Mhúinfí an
Béarla mar ábhar éigeantach. Ain-
neoin Béarla líofa a bheith ag

Muñoz, bhí drochmheas aige ar
dhátheangachas, a chothódh, dar
leis: “neither Puerto Ricans nor
Americans, but merely puppets of a
mongrel state of mind, susceptible
to American thinking...” 

Ina dhiaidh siúd, lean an Béarla ag
cúlú. Sa bhliain 1967, rialaigh Cúirt

agus 95% foirmeacha oifigiúla a
bheith as Spáinnis. Tar éis 113 bliain
d'fhorlámhas S.A.M. ar ar an oileán,

agus iarrachtaí leanúnacha le húsáid
an Bhéarla a spreagadh, ní mhaíonn
ach 20.6% den phobal go bhfuil siad
dátheangach. Ní mheasann ach 25%
de na dátheangaigh seo go bhfuil
Béarla maith acu. Ach dá bhfógródh
S.A.M. go raibh an Béarla amháin le
bheith ina theanga oifigiúil feasta i
bPórtó Ríce? Spéisiúil go leor, ní
shíleann ach 15% den phobal go
gcuirfeadh sin feabhas ar eacna-
maíocht an oileáin. Maíonn 93%
nach n-éireoidís go brách as an
Spáinnis, dá dtarlódh a leithéid. Go
deimhin féin, síleann 91% gur Pórtó
Rícigh iad sa chéad áit agus saorá-
naigh de chuid S.A.M. iad ina dhi-
aidh sin.

Ach nach ndéanfaidh teacht éasca
ar theilifís digiteach treascairt ar áit
na Spáinnise i bPórtó Ríce? Baol air, a
deir Pórtó Rícigh liomsa. “Tuige a
mbreathnódh muid ar chláracha
Béarla nuair atá teacht againn anois
ar stáisiúin Spáinnise uilig Mheiriceá
Theas agus Thuaidh agus na
Spáinne? Dá mbeadh cúis ar leith
againn le breathnú ar chlár Béarla,
níor ghá dúinn ach cnaipe a bhrú le
fotheidil Spáinnise a chur ar an
scáileán. Mura mbeadh cúis ar leith
againn le Béarla a fhoghlaim, ní
ligfeadh an mórtas dúinn a mhalairt
a dhéanamh.” 

Is rí-annamh a fheictear
nó a chloistear Béarla ar
bith i bPórtó Rice, áfach,
ainneoin go bhfuil an t-
oileán faoi smacht S.A.M.
ó 1898 i leith. Mar sin,
cuireann sé ionadh ar a lán
gur oileán aonteangach, i
dtéarmaí praiticiúla, é
Pórtó Ríce an lae inniu.
Meabhraím na focail a
chuala mé ar maidin, le
tuin láidir Brooklyn orthu:
“Doesn't anybody speak
English in this goddam
place? Isn't this supposed
to be America?”

Ní in Éirinn amháin atá an an      
bhfuil fathach de theanga seo    

Béarla ag láidriú - An 
  ag cur smacht ar an Domhain?

An bhfuil an Ollainnis ar leaba a báis?
Alex Hijmans 

D’FHÉADFAÍ a mhearbhall a
mhaitheamh don té a thuirlingíonn
ag aerfort idirnáisiúnta Schiphol in
Amsterdam agus a dtagann amhras
air an bhfuil sé sa tír cheart ar chor ar
bith: Béarla amháin atá ar na
comharthaí san aerfort, níl oiread is
focal Ollainnise le feiceáil. 

Cinneadh gnó is ea é, bunaithe ar
an tuiscint nach í an Ísiltír an pointe
imeachta ná an ceann scríbe atá ag
mórchuid na bpaisinéirí a úsáideann
an t-aerfort. 

Má thugann an taistealaí céanna
cuairt ina dhiaidh sin ar oifig cheann
de mhórchomhlachtaí na tíre nach
labhraítear ann ach Béarla agus ina
dhiaidh sin ar cheann de na meán-
scoileanna nó cúrsaí ollscoile ina
dtugtar an oiliúint ar fad trí mheán an
Bhéarla, seans maith go gceapfaidh sé

go bhfuil an Ollainnis ar leaba a báis.
Ach má chuireann an taistealaí seo a

bhuairt faoi theanga na tíre in iúl do
dhuine de mhuintir na háite, ardófar
guaillí agus malaí súl agus seans mór
go ndéanfar gáire ard, mar tá a fhios ag
an Ísiltíreach – go fo-chomhfhiosach,
pé scéal é, mar ní sochtheangeolaí
gach uile dhuine – nach bhfuil rud ar
bith as an ngnáth ag tarlú.

Tírín beag bídeach í an Ísiltír atá
sáinnithe idir trí mhórchumhacht
Eorpacha: an Ghearmáin, an Fhrainc
agus Sasana. Riamh anall, bhí ar
mhuintir na hÍsiltíre teangacha na
gcomharsan a labhairt le go
saothróidís a gcuid mar thrádálaithe
na hEorpa. 

Ní san Ollainnis a scríobh mórfheal-
súnaithe na tíre, Erasmus agus Spin-
oza, a saothair, ach sa Laidin. 

Ní hionann agus na cumhachtaí
Eorpacha eile ar fad a raibh

coilíneachtaí acu, níor bhrúigh na
hOllannaigh a dteanga ar phobail a
gcoilíneachtaí (dá mbrúfadh, bheadh
Ollainnis á labhairt anois sa tír
Mhoslamach is mó ar domhan, an
Indinéis.) Teanga nó Criól mhuintir
na háite a labhair na hOllannaigh – fiú
leis na sclábhaithe a thug siad ón
Afraic go Meiriceá Theas agus an
Mhuir Chairib. Trádáil – ní ‘tógáil
náisiúin’ – an phríomhsprioc a bhí ag
muintir na hÍsiltíre riamh anall. 

Ach Ollainnis a labhair Erasmus
agus Spinoza ag bord na cistine, agus
is í a labhraítear ag boird chistine na
tíre i gcónaí (na boird siúd ag a bhfuil
Turcais, Arabais, nó teanga
inimirceach eile á labhairt as an
áireamh.) An é nach bhfuil san Ollain-
nis ach teanga teallaigh, mar sin? 

Ní hea; teanga rialtais, riaracháin,
ghnó agus chultúrtha í freisin. Go
domhanda tá isteach is amach le 22

milliún cainteoir dúchais den teanga
ann (6 mhilliún acu sin sa Bheilg); foil-
sítear 45,000 leabhar sa teanga in
aghaidh na bliana agus is í an naoú
teanga is mó ar Vicipéid í ó thaobh líon
na n-alt de. Staitisticí iad seo a bhréag-
naíonn pé tuairim go bhfuil an teanga
ar leaba a báis.

Ó shaoraigh trúpaí ón mBreatain, ó
Mheiriceá agus ó Cheanada an Ísiltír
(agus an Bheilg) ó ansmacht na Nait-
sithe, tá stádas ar leith ag an mBéarla
sna críocha ina labhraítear an Ollain-
nis agus tá go leor focal Béarla tagtha
isteach sa teanga. 

Níl sa rabharta seo, áfach, ach athrú
taoide. Bhí tréimhsí sa stair nuair a
bhí an Béarla go mór faoi anáil na hOl-
lainnise: ó na hOllannaigh a fuair
Béarlóirí an domhain focail chomh
héagsúil le pancake (ó pannenkoek),
steer (ó stuur) agus apartheid (arb
ionann í san Ollainnis). 

Agus níl sa mhéad sin, mar a déar-
fadh fear an Bhéarla, ach the tip of the
iceberg. Agus tomhais cá bhfuair fear
an Bhéarla a iceberg an chéad lá
riamh?

Tá gaol gairid ag an mBéarla leis an
Ollainnis; go deimhin, seachas an
Fhreaslainnis (mionteanga a
labhraítear i dtuaisceart na hÍsiltíre),
níl teanga ar domhan atá níos cosúla
leis an mBéarla ná an Ollainnis.
Réitíonn sé sin an bealach d’fhocail
iasachta atá ag iarraidh a mbealach a
dhéanamh ó theanga amháin go dtí
an teanga eile. 

Is beag an líon focal a dhéanann an
t-aistear siar trasna na Mara Thuaidh
sa lá atá inniu ann seachas soir, ach ní
chuireann sé sin as pioc d’fhormhór
mór chainteoirí na hOllainnise. Tá a
fhios acu gur spúinse í a dteanga, agus
gur gléas thar a bheith praiticiúil atá
sa spúinse.

Béarla ag neartú sa Danmhairg
Ach níl duine ar bith buartha faoi agus níl an Danmhairgis faoi bhagairt 

Scott de Buitléir 

TÁ Dansk Sprognævn, Comhairle na Dan-
mhairgise, i ndiaidh tuairisc a fhoilsiú a deir
gurb í an Danmhairg an tír is coimeádaí – as
an trí thír Nordacha – ó thaobh focail iasachta
a thabhairt isteach ón mBéarla. 

De réir na tuairisce, ba iad na hIoruaigh an
dream ba mhó a raibh sé de nós acu an-chuid
focal Béarla a ghlacadh, ach murab ionann
iadsan agus na Danmhargaigh, cuireann siad
cruth Ioruaise ar an bhfocal Béarla. 

Sampla oiriúnach is ea an focal Béarla
‘clutch’; cé go n-úsáideann na Danmhargaigh
é mar atá sé, tá ‘Ioruaisiú’ déanta air – kløtsj.
Is cinnte go bhfuil cosúlacht le feiceáil ann
idir cás na hIoruaise agus cás na Gaeilge.

I dtíortha Nordacha eile (an Íoslainn san
áireamh) múintear an-chuid cúrsaí ollscoile
trí Bhéarla, agus tá cúpla cúis leis sin. 

Go príomha, ach ag brath ar an ábhar,
déantar é ionas go mbeadh mic léinn in ann
oibriú – go hacadúil nó go proifisiúnta – le
daoine i dtíortha eile; ní fiú cúrsa réaltfhisice
a dhéanamh trí Dhanmhairgis má tá fonn ar

an mac léinn post a fháil le Gníomhaireacht
Spáis na hEorpa (GSE) nó NASA. 

Is iad an Béarla agus an Fhraincis tean-
gacha an GSE, agus Béarla mar theanga oibre
NASA, mar sin is ciallmhar a leithéid de chúr-
sa a mhúineadh trí Bhéarla. Cé nach bhfuil
ann ach cás faoi leith, is é seo fealsúnacht na
n-ollscoileanna trí chéile. Ach má tá Béarla ag
éirí níos forleithne, an olc an rud é sin? Dar le

léachtóir Béarla Niels Davidsen-Nielsen, is
olc an rud é muna bhfuil duine in ann an rud
atá ar a intinn a rá. Ina leabhar, ‘Moders
Stemme, Fars Hammer’ (Guth Máthar, Casúr
Athar), pléann Davidsen-Nielsen polaitíocht
theanga na Danmhairge agus tionchar an
Bhéarla uirthi, a rá go bhfuil buntáistí le baint
as an teanga idirnáisiúnta a bheith ag na
Danair, ach chomh fada agus a thuigeann
siad nach mbeidh líofacht an chainteora
dhúchais acu choíche. 

Mar sin, ní thuigfidh siad gach nath cainte,
agus is deacair eolas a chur ar aghaidh ó
dhuine go duine mar gheall air sin. 

Deir Pia Jarvad, a oibríonn ag Dansk
Sprognævn, “Éiríonn an mhúinteoireacht
níos righne muna bhfuil an léachtóir – ná an
mac léinn – in ann ach bunsmaoineamh a
chur i láthair trí Bhéarla, muna bhfuil leib-
héal maith na teanga acu.

“Is é an nós atá againn ná go mbíonn plé ar
siúl maidir le sláinte na hIoruaise agus na
Sualainnise agus conas iad a shábháil. 

“Ach sa Danmhairg, is é tuairim roinnt
mhaith daoine go bhfuil a saol féin ag gach

teanga agus gur cheart ligint di leanúint ar
aghaidh ar a bealach féin.”

I gcomparáid leis an nGaeilge, ina
gcruthaítear focail nua gach bliain (a leithéidí
‘podchraolta’, ‘ríomhghnó’ ‘atuít’ [retweet]),
ní bhíonn fonn ar Dhanmhargaigh focail nua
a chumadh má tá an téarma ann cheana féin
sa Bhéarla. “Ceapaim nach bhfuil muid sásta
glacadh le focail nua [sa Danmhairgis],” arsa
Jarvad, “mar bíonn siad greannmhar nó ais-
teach againn. Caithfear a choimeád ar intinn
go bhfuil aird na nDanmhargach dírithe ar an
domhan mór amuigh seachas orthu féin.”

Tá an t-aos óg ag aontú leis an gcoincheap
sin. Dar le Søren, mac léinn 16 bliana d’aois as
Hellerup i dtuaisceart Chóbanhávan, “Ní
cheapaim go dtuigeann Béarlóirí an t-ádh atá
leo, toisc cumhacht na teanga atá acu. Ní
maith linn ár dteanga féin; feiceann muid
mar bhac í ar chumarsáid leis an domhan. Sin
an fáth go bhfuil béim ar an mBéarla ar scoil;
go bhfoghlaimeoidh muid é le bheith in ann
dul timpeall an domhain agus dul chun cinn
a dhéanamh cibé áit is mian linn
maireachtáil.”

Scott de Buitléir 

I dtíortha Nordacha eile (an Íoslainn san

daoine i dtíortha eile; ní fiú cúrsa réaltfhisice
a dhéanamh trí Dhanmhairgis má tá fonn ar

an mac léinn post a fháil le Gníomhaireacht
Spáis na hEorpa (GSE) nó NASA. 

léachtóir Béarla Niels Davidsen-Nielsen, is

dhúchais acu choíche. 

teanga agus gur cheart ligint di leanúint ar

‘podchraolta’, ‘ríomhghnó’ ‘atuít’ [retweet]),

Jarvad, “mar bíonn siad greannmhar nó ais-
teach againn. Caithfear a choimeád ar intinn
go bhfuil aird na nDanmhargach dírithe ar an
domhan mór amuigh seachas orthu féin.”

Tá an t-aos óg ag aontú leis an gcoincheap
sin. Dar le Søren, mac léinn 16 bliana d’aois as
Hellerup i dtuaisceart Chóbanhávan, “Ní
cheapaim go dtuigeann Béarlóirí an t-ádh atá
leo, toisc cumhacht na teanga atá acu. Ní
maith linn ár dteanga féin; feiceann muid
mar bhac í ar chumarsáid leis an domhan. Sin
an fáth go bhfuil béim ar an mBéarla ar scoil;
go bhfoghlaimeoidh muid é le bheith in ann
dul timpeall an domhain agus dul chun cinn
a dhéanamh cibé áit is mian linn
maireachtáil.”

GRADAM CHUMARSÁIDE 
AN OIREACHTAIS

Micheál Ó Muircheartaigh a bhuaigh an Gradam Saoil ag Gradaim Chumarsáide an Oireachtais i
gcomhar le Gala. In éineacht leis sa phictiúr tá Liam Ó Maolaodha ó Oireachtas na Gaeilge agus
Gary Desmond, Príomhfheidhmeannach Gala, agus iad ag na gradaim bhliantúla a dhéanann
ceiliúradh ar ardchaighdeán feabhais i ngach réimse de na meáin Ghaeilge. PIC: ANDREW DOWNES

Tomaí Ó Conghaile ó Nós* agus Nuacht 24 & Meadhbh Ní
Eadhra, iriseoir le Gaelscéal agus iad ag Gradaim Chu-
marsáide an Oireachtais i gcomhar le Gala.  PIC: ANDREW DOWNES.

Ciarán Dunbar, Treasa Bhreathnach,Patricia Ní Chonghaile ó Gaelscéal, agus-
Máire Ní Thuathail ó EO Teilifís, agus iad ag Gradaim Chumarsáide an Oireach-
tais i gcomhar le Gala a bhí ar siúl in Óstán an Meyrick i nGaillimh.  
PIC: ANDREW DOWNES.

Ag bronnadh Gradaim Chumarsáide an Oireachtais i
gcomhar le Gala in Óstán an Meyrick bhí aisteoiri Ros na
Rún, ó chlé: Áine Ní Dhroighneáin,Brídín Nic Dhonncha
agus Máire Eilís Ní Fhlaithearta. PIC: SEÁN Ó MAINNÍN.

Rónán Mac Aodha Bhuí agus é leis an ngradam
do Chlár Raidió na Bliana, Rónán Beo@3, ag
Gradaim Chumarsáide an Oireachtais. 

Láithreoir RTÉ Raidió na Gaeltachta, Eibhlín Ní Chonghaile lena
gradam, Pearsa Raidió na Bliana, leis an Aire Stát Dinny McGinley.

Bhain an tsraith teilifíse "Corp agus Anam" dhá ghradam cumarsaíde ag ócaíd bhronnta an Oireachtais in Óstań
an Meyrick, Gaillimh, De ́hAoine.  Le gradam ina lámh acu ta ́Paddy Hayes, ar clé, léiritheoir Magmedia,  (do
shraith teilifíse na bliana) agus Diarmuid de Faoite (aisteoir na bliana). Sa phictiuŕ chomh maith táDarach Mac an
Iomaire, scríbhneoir scripte; Máiriń Nic Dhonnchadha, Oireachtas na Gaeilge agus, ar fíordheis, Gary Desmond,
PF Gala Retail, urrai na ngradam. PIC: SEAN O MAINNIN.

Maura Derrane ag Gradaim Chumarsáide an
Oireachtais i gcomhar le Gala a bhí ar siúl in
Óstán an Meyrick i nGaillimh, chun  ceiliúradh
a dhéanamh ar ardchaighdeán feabhais i
ngach réimse de na meáin  Ghaeilge

Ceist Dála ar Rabbitte faoi bhradáin anois 
Máirtín Ó Catháin 

TIOCFAIDH an cheist faoin gcosc atá
ar Údarás na Gaeltachta ó dheontais
a thabhairt d'fheilméaraí bradán faoi
bhráid na Dála aríst an tseachtain
seo chugainn.  

An iarraidh seo is ar an Aire
Cumarsáide agus Acmhainní
Nádúrtha Pat Rabbitte atá na ceis-
teanna curtha ag an Teachta Dála
Éamon Ó Cuív. 

Dúirt an tAire Stáit i Roinn na
Gaeltachta Donncha Mac Fhionng-
haile leis an Aire Ó Cuív coicís ó shin
nach bhféadfadh an tÚdarás deon-
tais a thabhairt d’fheilméaraí
bradán; tá seo amhlaidh, a dúradh,
de bharr coinníll atá sa gClár
Náisiúnta um Bia Mara. 

Tá ordú sa gClár sin gan airgead
Stáit a thabhairt d’fheilméaraí

bradán nó go mbeifear sásta go
bhfuil smacht ar mhíolta farraige.
Cruinníonn míolta farraige ar chliab-
háin feilméireachta bradán agus cea-
pann go leor go ndéanann siad
dochar do na bradáin fhiáine. 

Ach i bhfreagra Dála an tseachtain
seo dúirt an tAire Talmhaíochta agus
Iascaigh Simon Coveney gur thais-
peáin tuarascáil i mí na Nollag anu-
raidh – sé mhí ó shin – go raibh

smacht ar fhadhb na míolta i mórán
chuile áit a raibh feilméireacht
bradán ar bun ann.  Coiste
monatóireachta a bhunaigh an Rial-
tas in 2008 a réitigh an tuarascáil sin. 

Ina dhiaidh sin féin, a dúradh sa
bhfreagra Dála an tseachtain seo, ní
raibh Bord Iascaigh Intíre na hÉire-
ann ná an Roinn Cumarsáide, Fuin-
nimh agus Acmhainní Nádúrtha
sásta go raibh cúrsaí i gceart.  D’iarr

siad go mbeadh tuilleadh staidéir
agus suíocháin ar an scéal.  

Dá bharr sin, maireann an cosc ar
áisíneachtaí Stáit ó airgead a thab-
hairt d’fheilméarai bradán.  Ceist
mhór í seo d’Údarás na Gaeltachta; is
é an tÚdarás, agus Gaeltarra Éireann
a bhí ann roimhe sin, ba mhó a rinne
forbairt ar thionscal na feilméireach-
ta bradán sa tír seo.  

Is é iarthar Chonamara cliabhán
na feilméireachta bradán in Éirinn
agus tá sé mar pholasaí ag an Údarás
forbairt an athuair a dhéanamh ar an
tionscal sna Gaeltachtaí. 

Tá an tríú sraith ceisteanna Dála
curtha anois ag an Teachta Dála
Éamon Ó Cuív agus is ar chrann
an Aire Cumarsáide agus
Acmhainní Nádúrtha
Pat Rabbitte a thitfeas
sé an iarraidh seo frea-

gra a thabhairt; tá a gcosa i dtaca ag
lucht na Roinne sin faoi cheist na
míolta i gcónaí.   

Tá an Teachta Ó Cuív ag fiafraí den
Aire Rabbitte an ndéanfar athbhrei-
thniú ar an gcosc ar dheontais
feilméireachta bradán anois ó tharla
go raibh an coiste náisiúnta

monatóireachta
sásta go raibh

cúrsaí i gceart
sé mhí ó shin.  

EISIACH

COMHSHAOL

SCÉALTA
COMHSHAOIL

Cánacha breise i ndán dúinn
Dheimhnigh an rialtas inniu go mbei-
dh ar mhuintir na tíre dhá tháille
cánach éagsúla a íoc go luath: cáin ar
uisce agus cáin ar réadmhaoin.  Tá sé i
gceist acu go dtabharfar isteach bun-
ráta cánach idir an dá linn mar nach
mbeidh na rátaí nua tugtha isteach in
am.  Is é an bhliain seo chugainn a
dtabharfar isteach rátaí réamhaoine.
Tá sé i gceist go mbeidh méadair uisce
ag feidhmiú i ngach uile theach faoin
bhliain seo chugainn agus tógfaidh sé
trí bliana chun go mbeidh sé seo
críochnaithe.  Idir an dá linn is táille
€175 in aghaidh an tí a bheidh i gceist. 

Féile lomairí
caorach na
hÉireann agus
Idirnáisiúnta
Tá lomairí cao-
rach chun
páirt a ghla-
cadh i gCraobh
na hÉireann
agus comórtas
Idirnáisiúnta i
gCill Chain-
nigh an deireadh seachtaine seo.  Táthar ag
súil go ndéanfaidh suas le 30,000 duine
freastal ar an gcomórtas. Beidh os cionn 2,500
caora ag an gcomórtas i mbliana agus beidh
lomairí caorach i láthair ó ar fud na tíre seo, an
Bhreatain, an Astráil, an Eoraip agus Nua-
Shéalainn. Is i gCill Náile (Cillin Hill) i gCill
Channaigh a bheidh an fhéile ar siúl le neart
imeachtaí éagsúla d’fheirmeoirí, agus don
lucht gnó áitiúil agus níos faide i gcéin. 

Seoltar scéalta chuig:
nuacht@gaelsceal.ie

Lá
Domhanda
an Bhainne
Ba í an
Chéadaoin
seo caite,
‘Lá
Domhanda
an
Bhainne’
agus bhí an
Chomhairle Déiríochta i dTuaisceart
Éireann ag iarraidh a chur i luí ar
dhaoine an méid obair chrua a
dhéanann feirmeoirí déiríochta.  Deir
Dr Mike Johnston, príomhfhei-
dhmeannach Chomhairle Déiríochta
Thuaisceart Éireann, “In ainneoin na
géarchéime eacnamaíochta, tá ion-
cam reatha de £2 mhilliún in aghaidh
an lae ag an earnáil seo trí easpórtáil
go dtí níos mó ná 100 tír.”

Madraí uisce i mbun 
ceachtanna snámha
Tá beirt mhadraí uisce atá ina
ndílleachtaí (orphaned) in
Florida Mheiriceá i lár ceach-
tanna snámha a fháil. Go
hiondúil is í an mháthair a
mhúineann do na coileáin cén
chaoi le snámh a dhéanamh
agus sa chás seo tugadh
isteach go dtí an t-uisceadán
iad nuair a bhí siad ceithre mhí
d’aois.  Ní bheirtear madraí
uisce agus iad in ann snámh
ach caithfidh siad tabhairt
faoina fhoghlaim. 

Breis agus £800,000 caite ar shábháil ainmhithe sa
Tuaisceart
Chaith criúnna dóiteáin na Breataine suas le £3.5 mil-
liún chun ar a laghad 17,000 ainmhí a shábháil le trí
bliana anuas.  Táthar tar éis bó a bhaint as crann,
seilide a bhaint amach ó bhalla, agus éan lachan agus
a mháthair a thabhairt ar ais le chéile. Tháinig an t-
eolas seo de bharr fiosrúcháin a rinne an BBC.  Fuar-
thas amach gur caitheadh meall mór airgid ar shábháil
ainmhithe i dTuaisceart Éireann, le £813,485 caite ann
thar thrí bliana. Cé gurb iad ainmnithe coitianta don
chuid is mó a dhéantar iarracht a shábháil, glaoitear ar
na seirbhísí dóiteáin chun ainmhithe neamh-
choitianta a
shábháil
chomh maith
cosúil le sinsilí
(chinchillas),
ioguánaí (igua-
nas), agus
racúin (rac-
coon).



COMHSHAOL • 23GAELSCÉAL 
Dé hAoine, 3 Meitheamh, 2011

Ceist Dála ar Rabbitte faoi bhradáin anois 
Máirtín Ó Catháin 

TIOCFAIDH an cheist faoin gcosc atá
ar Údarás na Gaeltachta ó dheontais
a thabhairt d'fheilméaraí bradán faoi
bhráid na Dála aríst an tseachtain
seo chugainn.  

An iarraidh seo is ar an Aire
Cumarsáide agus Acmhainní
Nádúrtha Pat Rabbitte atá na ceis-
teanna curtha ag an Teachta Dála
Éamon Ó Cuív. 

Dúirt an tAire Stáit i Roinn na
Gaeltachta Donncha Mac Fhionng-
haile leis an Aire Ó Cuív coicís ó shin
nach bhféadfadh an tÚdarás deon-
tais a thabhairt d’fheilméaraí
bradán; tá seo amhlaidh, a dúradh,
de bharr coinníll atá sa gClár
Náisiúnta um Bia Mara. 

Tá ordú sa gClár sin gan airgead
Stáit a thabhairt d’fheilméaraí

bradán nó go mbeifear sásta go
bhfuil smacht ar mhíolta farraige.
Cruinníonn míolta farraige ar chliab-
háin feilméireachta bradán agus cea-
pann go leor go ndéanann siad
dochar do na bradáin fhiáine. 

Ach i bhfreagra Dála an tseachtain
seo dúirt an tAire Talmhaíochta agus
Iascaigh Simon Coveney gur thais-
peáin tuarascáil i mí na Nollag anu-
raidh – sé mhí ó shin – go raibh

smacht ar fhadhb na míolta i mórán
chuile áit a raibh feilméireacht
bradán ar bun ann.  Coiste
monatóireachta a bhunaigh an Rial-
tas in 2008 a réitigh an tuarascáil sin. 

Ina dhiaidh sin féin, a dúradh sa
bhfreagra Dála an tseachtain seo, ní
raibh Bord Iascaigh Intíre na hÉire-
ann ná an Roinn Cumarsáide, Fuin-
nimh agus Acmhainní Nádúrtha
sásta go raibh cúrsaí i gceart.  D’iarr

siad go mbeadh tuilleadh staidéir
agus suíocháin ar an scéal.  

Dá bharr sin, maireann an cosc ar
áisíneachtaí Stáit ó airgead a thab-
hairt d’fheilméarai bradán.  Ceist
mhór í seo d’Údarás na Gaeltachta; is
é an tÚdarás, agus Gaeltarra Éireann
a bhí ann roimhe sin, ba mhó a rinne
forbairt ar thionscal na feilméireach-
ta bradán sa tír seo.  

Is é iarthar Chonamara cliabhán
na feilméireachta bradán in Éirinn
agus tá sé mar pholasaí ag an Údarás
forbairt an athuair a dhéanamh ar an
tionscal sna Gaeltachtaí. 

Tá an tríú sraith ceisteanna Dála
curtha anois ag an Teachta Dála
Éamon Ó Cuív agus is ar chrann
an Aire Cumarsáide agus
Acmhainní Nádúrtha
Pat Rabbitte a thitfeas
sé an iarraidh seo frea-

gra a thabhairt; tá a gcosa i dtaca ag
lucht na Roinne sin faoi cheist na
míolta i gcónaí.   

Tá an Teachta Ó Cuív ag fiafraí den
Aire Rabbitte an ndéanfar athbhrei-
thniú ar an gcosc ar dheontais
feilméireachta bradán anois ó tharla
go raibh an coiste náisiúnta

monatóireachta
sásta go raibh

cúrsaí i gceart
sé mhí ó shin.  

EISIACH

COMHSHAOL

SCÉALTA
COMHSHAOIL

Cánacha breise i ndán dúinn
Dheimhnigh an rialtas inniu go mbei-
dh ar mhuintir na tíre dhá tháille
cánach éagsúla a íoc go luath: cáin ar
uisce agus cáin ar réadmhaoin.  Tá sé i
gceist acu go dtabharfar isteach bun-
ráta cánach idir an dá linn mar nach
mbeidh na rátaí nua tugtha isteach in
am.  Is é an bhliain seo chugainn a
dtabharfar isteach rátaí réamhaoine.
Tá sé i gceist go mbeidh méadair uisce
ag feidhmiú i ngach uile theach faoin
bhliain seo chugainn agus tógfaidh sé
trí bliana chun go mbeidh sé seo
críochnaithe.  Idir an dá linn is táille
€175 in aghaidh an tí a bheidh i gceist. 

Féile lomairí
caorach na
hÉireann agus
Idirnáisiúnta
Tá lomairí cao-
rach chun
páirt a ghla-
cadh i gCraobh
na hÉireann
agus comórtas
Idirnáisiúnta i
gCill Chain-
nigh an deireadh seachtaine seo.  Táthar ag
súil go ndéanfaidh suas le 30,000 duine
freastal ar an gcomórtas. Beidh os cionn 2,500
caora ag an gcomórtas i mbliana agus beidh
lomairí caorach i láthair ó ar fud na tíre seo, an
Bhreatain, an Astráil, an Eoraip agus Nua-
Shéalainn. Is i gCill Náile (Cillin Hill) i gCill
Channaigh a bheidh an fhéile ar siúl le neart
imeachtaí éagsúla d’fheirmeoirí, agus don
lucht gnó áitiúil agus níos faide i gcéin. 

Seoltar scéalta chuig:
nuacht@gaelsceal.ie

Lá
Domhanda
an Bhainne
Ba í an
Chéadaoin
seo caite,
‘Lá
Domhanda
an
Bhainne’
agus bhí an
Chomhairle Déiríochta i dTuaisceart
Éireann ag iarraidh a chur i luí ar
dhaoine an méid obair chrua a
dhéanann feirmeoirí déiríochta.  Deir
Dr Mike Johnston, príomhfhei-
dhmeannach Chomhairle Déiríochta
Thuaisceart Éireann, “In ainneoin na
géarchéime eacnamaíochta, tá ion-
cam reatha de £2 mhilliún in aghaidh
an lae ag an earnáil seo trí easpórtáil
go dtí níos mó ná 100 tír.”

Madraí uisce i mbun 
ceachtanna snámha
Tá beirt mhadraí uisce atá ina
ndílleachtaí (orphaned) in
Florida Mheiriceá i lár ceach-
tanna snámha a fháil. Go
hiondúil is í an mháthair a
mhúineann do na coileáin cén
chaoi le snámh a dhéanamh
agus sa chás seo tugadh
isteach go dtí an t-uisceadán
iad nuair a bhí siad ceithre mhí
d’aois.  Ní bheirtear madraí
uisce agus iad in ann snámh
ach caithfidh siad tabhairt
faoina fhoghlaim. 

Breis agus £800,000 caite ar shábháil ainmhithe sa
Tuaisceart
Chaith criúnna dóiteáin na Breataine suas le £3.5 mil-
liún chun ar a laghad 17,000 ainmhí a shábháil le trí
bliana anuas.  Táthar tar éis bó a bhaint as crann,
seilide a bhaint amach ó bhalla, agus éan lachan agus
a mháthair a thabhairt ar ais le chéile. Tháinig an t-
eolas seo de bharr fiosrúcháin a rinne an BBC.  Fuar-
thas amach gur caitheadh meall mór airgid ar shábháil
ainmhithe i dTuaisceart Éireann, le £813,485 caite ann
thar thrí bliana. Cé gurb iad ainmnithe coitianta don
chuid is mó a dhéantar iarracht a shábháil, glaoitear ar
na seirbhísí dóiteáin chun ainmhithe neamh-
choitianta a
shábháil
chomh maith
cosúil le sinsilí
(chinchillas),
ioguánaí (igua-
nas), agus
racúin (rac-
coon).



24 • GAELSCÉAL 
Dé hAoine, 3 Meitheamh, 2011

TEICNEOLAÍOCHT & GNÓ

Clampar Cruthaithe le
Cinneadh Google 
Deireadh á chur le API Google Translate

Ciarán Mac Fhearghusa 

Cruthaíodh clampar mór ar líne
an tseachtain seo nuair a fógraíodh
go bhfuil Google chun deireadh a
chur le cuid dá gComhéadain Fei-
dhmchláir (APIanna nó Application
Programming Interface) go luath. 

Is éard atá i gceist le API ná cnu-
asach cód gur féidir le forbróirí a
chomhtháthú in apanna (apps) nua
atá á bhforbairt acu.

I measc na APIanna a mbeidh
Google ag cur deireadh leo tá Video
Search API, Books Javascript API,
Image Search API agus roinnt eile.
Ach is é an cinneadh chun deireadh
a chur le API Google Translate i mí
Dheireadh Fómhair 2011 an cin-
neadh is conspóidí astu ar fad i
ngeall gurb é an API is mó a bhfuil
úsáid á bhaint as. 

Cruthófar deacrachtaí do
ríomhchláir atá comhtháite le
Google Translate ar nós Trados,
Wordfast agus DéjàVu a
mbaineann lucht an aistriúcháin go

háirithe úsáid astu. Ach chomh
maith leis sin tá na céadta apanna
smartphone forbartha leis an gclár
seo chun freastal ar mhórthean-
gacha an domhain.

Chuir Bainisteoir Táirgí API
Google, Adam Feldman, in iúl go
ndearnadh an cinneadh mar chuid
de “ghlantachán an earraigh”  agus
i ngeall ar na costais shuntasacha a
bhaineann leis an “mí-úsáid” atá
dreamanna áirithe ag baint as.

Dar le forbróir amháin ar bhlag
oifigiúil Google: “Beidh sé deacair
orm aon mhuinín a bheith agam in
aon API a chuirfidh Google ar fáil
amach anseo. Bheadh orm mo
mhachnamh a dhéanamh an fiú
dom an t-am agus an iarracht a
infheistiú i gcomhtháthú API lenár
gcórais féin. Cén fáth go mbeadh
forbróir ar bith, atá ag iarraidh
táirge luachmhar fadtéarmach a
fhorbairt sásta dul i muinín API
Google arís?

“Ghlacfainn leis dá mbeadh siad
chun API nua a bheadh níos

cumhachtaí agus níos iontaofa a
chur ina áit, óir téann muid mar
fhorbróirí sa seans go dtarlódh a
leithéid. Ach ní dhéanann sé ciall
gan API nua a chur ina áit. Bheinn
féin agus go leor eile sásta íoc as,”
ar sé. 

Dar le blagadóir eile, “Maíonn

Google go bhfuil siad ann chun
tacaíocht a thabhairt d’fhorbróirí
ach is léir anois nach mar sin a fhei-
dhmíonn siad a thuilleadh. Tá cin-
neadh coinsiasach déanta acu chun
na forbróirí a choimhthiú in ionad
an fhadhb atá ann a réiteach.”

Tuigtear go mbeidh Google

Translate fós ar fáil ar líne don
ghnáthdhuine ach ní raibh duine ar
bith ó Google Éireann ar fáil chun
an cheist seo a dhearbhú. 

Táthar anois ag éileamh go
gcoimeádfar an API le haghaidh
eagraíochtaí neamhbhrabúsacha
agus d’oideachasóirí. 

Cáin chorporáide 
le ciorrú ó thuaidh 
Anton Mac Cába

TÁ cáin chorporáide le ciorrú ó
thuaidh. Nuair a tharlóidh, beidh
an ráta céanna tríd an tír ar fad:
12.5%, malairt 26% mar atá sa
Ríocht Aontaithe. Beidh sé seo ar
an chéad uair riamh go raibh
cumhachtaí cánach ag rialtas
déabhlóidithe sa tuaisceart ó
bunaíodh an stát.  Táthar ag súil
reachtaíocht a thabhairt isteach sa
Tionól faoi dheireadh na bliana,
dar le Arlene Foster, an tAire Fion-
tar, Trádála agus Infheistíochta.
Meastear gur cúpla bliain a thóg-
faidh sé leis an chiorrú a chur i
bhfeidhm.

I dtús báire, b’iad na náisiúnaithe
a bhí ar son an chiorruithe. Tá na
haontachtaithe chomh láidir céan-

na ar a shon anois. Dar le Foster,
aire ón DUP, cruthófar 4,500 post
dá bharr.

Tá na ceardchumainn in éadan
an chiorruithe. Dúirt urlabhraí thar
cheann Chomhdháil na gCeard-
chumann nach bhfuil cruthúnas ar
bith ann go gcruthófar poist. “Níl
iachall ar chomhlachtaí oibrithe
breise a fhostú,” arsa an t-urlabhraí.
“Caithfidh gnólacht láimhdeachas
£1.5 milliún (€1,705,424.35) sa bhli-
ain bheith aige leis an ráta iomlán
cánach corporáide a dhíol. 

Na gnólachtaí a thiocfaidh go
maith as seo ná na bainc, agus tá
siadsan ag ligint na mílte chun
siúil. Leis, bainfidh an Státchiste an
t-airgead amach as an bhlocdeon-
tas a dhíolann sé leis an Fhei-
dhmeannas.” 

FOLÚNTAIS / CÚRSAÍ

Fáiltíonn Ionad na dTeangacha roimh iarratais ar an gcúrsa thuasluaite. Cúrsa páirtaimseartha 
ar líne é a mhaireann dhá bhliain. Tá caighdeán maith Gaeilge riachtanach mar aon le 
bunchéim ach ní gá go mbeadh an Ghaeilge mar chuid den bhunchéim seo. Déanfar scrúdú 
iontrála le caighdeán Gaeilge na n-iarrthóirí a mheas. Tá sonraí uile an chúrsa le fáil ag 
www.nuim.ie/language 

Ollscoil na hÉireann, Má Nuad

Dioplóma Iarchéime san
Aistriúchán agus san Eagarthóireacht (ar líne)

Spriocdháta d’iarratais: 10 Meitheamh           Scrúdú Iontrála: 18 Meitheamh

Costas: €2,000 sa bhliain        Tuilleadh eolais:  01-7086417 nó roisin.nidhushlaine@nuim.ie

Tá folúntas ag Comhchoiste Náisiúnta na gColáistí Samhraidh (CONCOS) 
do Fheidhmeannach Forbartha le plé le forbairt thionscail na gColáistí 
Samhraidh Gaeilge. Tá iarratais á lorg ó chéimithe le scileanna maithe i 
riaradh agus i mbainistiú tograí agus le taithí i réimse an oideachais agus 
an óige. Tá scileanna maithe tuairisciú agus Gaeilge riachtanach. Cuirfear 
tuarastal cuí ar fáil don té a cheapfar.

Critéir Riachtanacha

POST MAR
FHEIDHMEANNACH
FORBARTHA

Cuirtear iarratais, maraon le CV, roimh 5 i.n., an Aoine, 10 Meitheamh chuig:

An Cathaoirleach
CONCOS
f/ch Comharchumann Forbartha Chorca Dhuibhne Teoranta
Baile an Fheirtéaraigh
Trá Lí
Co Chiarraí

Is fostóir comhdheiseanna é CONCOS.

Tá leabharlann soghluaiste ag COGG i veain a thugann cuairt ar na bunscoileanna 
agus ar na hiarbhunscoileanna Gaeltachta & lán-Ghaeilge, chomh maith le cúrsaí 
Gaeilge do mhúinteoirí agus comhdhálacha. Tá taispeántas áiseanna teagaisc agus 
foghlama sa veain- téacsleabhair, DVDanna , cluichí agus, póstaeir ina measc, ach 
d’fhéadfaí an tseirbhís  a fhorbairt ar shlite éagsúla-  breis táirgí a thaispeáint, ábhar a 
dhíol nó orduithe a ghlacadh, mar shampla.

Is mian le COGG an tseirbhís seo a chur ar conradh le duine aonair, le heagras nó le 
comhlacht agus tugtar cuireadh tairiscint a dhéanamh ina ndéanfar cur síos ar phlean 
gnó don tionscadal reatha agus aon fhorbairtí a bheadh á moladh, mar aon leis an 
bplean maoinithe a chuirfeadh san áireamh aon fhóirdheontas ó COGG a bheadh 
riachtanach don tionscadal.

Tuilleadh eolais ar fáil ó eolas@cogg.ie

Glacfar le tairiscintí go dtí  5pm Dé Luain 13 Meitheamh 2011.

COGG
22 Plás Mhic Liam
Baile Átha Cliath 2
eolas@cogg.ie

CUIREADH CHUN TAIRISCEANA

www.oegaillimh.ie

Fáiltítear roimh iarratais ar an bpost seo: 

Coláiste an Leighis, an Altranais
agus na hEolaíochta Sláinte
Ollamh Bunaithe le Cnáimhseachas
Spriocdháta:  17 Meitheamh, 2011
Sonraí iarratais/nós imeachta: 
Tuilleadh eolais agus foirm iarratais don phost seo ar fáil ar
láithreán gréasáin na hOifige Acmhainní Daonna:
http://www.nuigalway.ie/about-us/jobs/
An Oifig Acmhainní Daonna, OÉ Gaillimh, Gaillimh
T:  353 91 492151; R:  hr@nuigalway.ie

Is fostóir comhdheiseanna é Ollscoil na hÉireann, 
Gaillimh. 

BEATHA

Scoth bhia na
mara le fáil ag
Féile Bia na Mara
Treasa Bhreathnach 

MAR a bhíonn in
Éirinn gach
samhradh, tá tús
curtha le sraith na
bhféilte samhraidh,

agus is ceann acu siúd í ‘Féile Bia na
Mara’ a bheidh á reáchtáil ar Acaill
an mhí seo chugainn.  Is ón 14 go dtí
an 17 Iúil a bheidh an fhéile ar siúl
agus deir Connie Hebs, ó
Thurasóireacht Acla, “Cinnte, tá sé
deacair féile a eagrú san eacna-
maíocht ina bhfuil muid, ach chona-
ic muid anuraidh gur tháinig ardú ar
líon na ndaoine a bhí ag freastal ar
an fhéile.  Tá sé cabhrach dúinne
chomh maith agus tarraingteach
don lucht freastail go mbíonn cócairí
cáiliúla againn gach bliain.”  

Tá an fhéile á reáchtáil in Acaill ó
1993, ón am a chríochnaigh an fhéile
slat iascaireachta Siorc  sna 80í.  Bhí
maoiniú á chur ar fáil ag Údarás na
Gaeltachta d’Fhéile Bia na Mara le trí
bliana anuas, ach i mbliana tháinig
deireadh leis an gconradh maoinithe
a bhí acu, agus dá bharr deireadh le
maoiniú an Údaráis ar an bhféile.  Is
iad Fáilte Ireland anois na

príomhmhaoinitheoirí ar an bhféile
ach cuireann comhlachtaí agus
gnólachtaí áitiúla éagsúla breis
cabhrach agus cúnaimh ar fáil
dóibh.  

Deir Connie, “Is as an áit 50% den

lucht freastail agus an 50% eile is
cuairteoirí den chuid is mó iad.  Tá
na daoine áitiúla ag cur i bhfad níos
mó suime ann le blianta beaga
anuas.  Mar shampla anuraidh bhí
taispeántais againn ón RNLI nuair a

tháinig fear ón eagraíocht sin go dtí
an fhéile agus thaispeáin sé do na
hiascairí áitiúla cén chaoi le seiceáil a
dhéanamh ar an seaicéad tarrthála.
Bhí os cionn 100 duine ar an gcé an
lá sin agus bheadh muid ag súil go

mbeadh grúpa den mhéid chéanna
ann i mbliana.”

Beidh éagsúlacht mhór imeachtaí
ar siúl le linn na féile, idir thaispeán-
tais chócaireachta, safari feamainne,
mhargaí bhia na mara, shiúlóidí
sléibhe agus sheónna tallainne.  An
bhfuil níos mó suime ag daoine i
bhféilte mar seo a bhaineann leas as
an nádúr leis an bhfás atá tagtha ar
dhaoine ag iarraidh a gcuid beatha a
fháil ón nádúr agus níos mó eolais a
fháil amach faoin nádúr atá thart
timpeall orthu?  Deir Connie, “Bíonn
a lán daoine ag freastal ar an safari
feamainne i gcónaí mar gheall go
bhfuil suim acu i bhfeamainn.  Is rud
an-sláintiúil í an fheamainn, tá sí
orgánach agus leigheas i roinnt
áirithe acu.  Chomh maith leis sin is
rud é atá an-difriúil.  Bíonn an-suim
ag daoine i gcónaí sna taispeántais
chócaireachta chomh maith.”

Is léir go bhfuil an fhéile seo ag dul
ó neart go neart agus é i gceist acu
“forbairt a dhéanamh uirthi an bhli-
ain seo chugainn, sa chaoi agus go
mbeidh muid in ann an fhéile a
reáchtáil ar feadh chúig lá in aghaidh
a chéile,” arsa Connie.  “Ba mhaith
linn nach mbeadh brú ar dhaoine atá
ag teacht anseo agus go mbeadh siad
in ann súp a bhaint as an fhéile.”

Tá an chuid is mó d’imeachtaí na
féile saor in aisce agus is féidir leat
blaiseadh a fháil díobh ar chlé, agus
oidis ó na cócairí cáiliúla ar
www.feilebianamara.ie 

Díomhaoin don deireadh seachtaine?
TÁ neart féilte eile ag tarlú fud fad
na tíre thar an deireadh seachtain
saoire bainc seo.  

I bPáirc an Fhionnuisce i mBaile
Átha Cliath beidh an taispeántas
ollmhór de ghairdíní agus gar-
raíodóireacht ar siúl mar chuid
d’Fhéile ‘Bloom’.  I measc na
mbláthanna, na gcrann agus na
ngarraíodóirí uile beidh taispeán-
tais de bhianna éagsúla agus ceol
beo den scoth i gceist chomh maith.

Tá os cionn 200,000 cuairteoir tar
éis freastal ar an bhféile seo ónar
cuireadh tús leis in 2007 agus beidh
sí á reáchtáil ar feadh cúig lá.  Tá
cead isteach saor in aisce ag páistí.  

I gCorcaigh beidh an fhéile
‘Ocean to City’ á reáchtáil, agus i
measc na n-imeachtaí beidh rás bád
15 mhíle i gceist do gach cineál bád
rámhaíochta.  Tosaíonn an cúrsa i
mBun an Tábhairne agus leanann
sé ar aghaidh go dtí an chríoch ag

Cé an Lapaigh i gCathair Chorcaí. Ar
thalamh tirim beidh neart
éagsúlacht imeachtaí ann dóibh
siúd ar mhaith leo a gcosa a choin-
neáil tirim, ceol, craic agus neart
margaí ceirde. 

Má tá fonn gáire ort, níl aon áit
níos fearr le dul ach an fhéile ‘Cat
Laughs Comedy’i gCill Chainnigh.
Thosaigh an fhéile seo inné agus
leanfaidh sí ar aghaidh go dtí an
Luan.  Le linn na féile beidh os

cionn 67 seó i gceist agus iad ar fad
lonnaithe thar 12 ionad éagsúla ar
fud na cathrach. I measc na bhfear
grinn, beidh Tommy Tiernan ar ais
arís ag an bhféile seo.  

Beidh neart ceoil le cloisteáil i
gCaisleán an Bharraigh an deireadh
seachtain seo mar chuid d’fhéile
‘Blues’ Chaisleán an Bharraigh.
Beidh ceol le cloisteáil saor in aisce i
dtithe tábhairne an bhaile agus na
bannaí móra ag seinm sa ‘Royal

Theatre’.  
Beidh neart ceoil le cloisteáil i

gCathair na Gaillimhe chomh
maith, mar chuid d’fhéile ‘Little
Havana’.  Beidh an ‘Cheathrú Lai-
dine’ á lasadh le ceol Laidine,
damhsa agus siamsaíocht sráide.
Beidh os cionn 60 imeacht saor in
aisce sa chathair agus na bannaí
móra, Cuba Libre chomh maith le
Sabor Cubano agus na Cuban All
Stars le cloisteáil ag an bhféile.  

Scoth bhia na
mara le fáil ag
Féile Bia na Mara
Treasa Bhreathnach 

MAR a bhíonn in
Éirinn gach
samhradh, tá tús
curtha le sraith na
bhféilte samhraidh,

agus is ceann acu siúd í ‘Féile Bia na
Mara’ a bheidh á reáchtáil ar Acaill
an mhí seo chugainn.  Is ón 14 go dtí
an 17 Iúil a bheidh an fhéile ar siúl
agus deir Connie Hebs, ó
Thurasóireacht Acla, “Cinnte, tá sé
deacair féile a eagrú san eacna-
maíocht ina bhfuil muid, ach chona-
ic muid anuraidh gur tháinig ardú ar
líon na ndaoine a bhí ag freastal ar
an fhéile.  Tá sé cabhrach dúinne
chomh maith agus tarraingteach
don lucht freastail go mbíonn cócairí
cáiliúla againn gach bliain.”  

Tá an fhéile á reáchtáil in Acaill ó
1993, ón am a chríochnaigh an fhéile
slat iascaireachta Siorc  sna 80í.  Bhí
maoiniú á chur ar fáil ag Údarás na
Gaeltachta d’Fhéile Bia na Mara le trí
bliana anuas, ach i mbliana tháinig
deireadh leis an gconradh maoinithe
a bhí acu, agus dá bharr deireadh le
maoiniú an Údaráis ar an bhféile.  Is
iad Fáilte Ireland anois na

príomhmhaoinitheoirí ar an bhféile
ach cuireann comhlachtaí agus
gnólachtaí áitiúla éagsúla breis
cabhrach agus cúnaimh ar fáil
dóibh.  

Deir Connie, “Is as an áit 50% den

lucht freastail agus an 50% eile is
cuairteoirí den chuid is mó iad.  Tá
na daoine áitiúla ag cur i bhfad níos
mó suime ann le blianta beaga
anuas.  Mar shampla anuraidh bhí
taispeántais againn ón RNLI nuair a

tháinig fear ón eagraíocht sin go dtí
an fhéile agus thaispeáin sé do na
hiascairí áitiúla cén chaoi le seiceáil a
dhéanamh ar an seaicéad tarrthála.
Bhí os cionn 100 duine ar an gcé an
lá sin agus bheadh muid ag súil go

mbeadh grúpa den mhéid chéanna
ann i mbliana.”

Beidh éagsúlacht mhór imeachtaí
ar siúl le linn na féile, idir thaispeán-
tais chócaireachta, safari feamainne,
mhargaí bhia na mara, shiúlóidí
sléibhe agus sheónna tallainne.  An
bhfuil níos mó suime ag daoine i
bhféilte mar seo a bhaineann leas as
an nádúr leis an bhfás atá tagtha ar
dhaoine ag iarraidh a gcuid beatha a
fháil ón nádúr agus níos mó eolais a
fháil amach faoin nádúr atá thart
timpeall orthu?  Deir Connie, “Bíonn
a lán daoine ag freastal ar an safari
feamainne i gcónaí mar gheall go
bhfuil suim acu i bhfeamainn.  Is rud
an-sláintiúil í an fheamainn, tá sí
orgánach agus leigheas i roinnt
áirithe acu.  Chomh maith leis sin is
rud é atá an-difriúil.  Bíonn an-suim
ag daoine i gcónaí sna taispeántais
chócaireachta chomh maith.”

Is léir go bhfuil an fhéile seo ag dul
ó neart go neart agus é i gceist acu
“forbairt a dhéanamh uirthi an bhli-
ain seo chugainn, sa chaoi agus go
mbeidh muid in ann an fhéile a
reáchtáil ar feadh chúig lá in aghaidh
a chéile,” arsa Connie.  “Ba mhaith
linn nach mbeadh brú ar dhaoine atá
ag teacht anseo agus go mbeadh siad
in ann súp a bhaint as an fhéile.”

Tá an chuid is mó d’imeachtaí na
féile saor in aisce agus is féidir leat
blaiseadh a fháil díobh ar chlé, agus
oidis ó na cócairí cáiliúla ar
www.feilebianamara.ie 

Díomhaoin don deireadh seachtaine?
TÁ neart féilte eile ag tarlú fud fad
na tíre thar an deireadh seachtain
saoire bainc seo.  

I bPáirc an Fhionnuisce i mBaile
Átha Cliath beidh an taispeántas
ollmhór de ghairdíní agus gar-
raíodóireacht ar siúl mar chuid
d’Fhéile ‘Bloom’.  I measc na
mbláthanna, na gcrann agus na
ngarraíodóirí uile beidh taispeán-
tais de bhianna éagsúla agus ceol
beo den scoth i gceist chomh maith.

Tá os cionn 200,000 cuairteoir tar
éis freastal ar an bhféile seo ónar
cuireadh tús leis in 2007 agus beidh
sí á reáchtáil ar feadh cúig lá.  Tá
cead isteach saor in aisce ag páistí.  

I gCorcaigh beidh an fhéile
‘Ocean to City’ á reáchtáil, agus i
measc na n-imeachtaí beidh rás bád
15 mhíle i gceist do gach cineál bád
rámhaíochta.  Tosaíonn an cúrsa i
mBun an Tábhairne agus leanann
sé ar aghaidh go dtí an chríoch ag

Cé an Lapaigh i gCathair Chorcaí. Ar
thalamh tirim beidh neart
éagsúlacht imeachtaí ann dóibh
siúd ar mhaith leo a gcosa a choin-
neáil tirim, ceol, craic agus neart
margaí ceirde. 

Má tá fonn gáire ort, níl aon áit
níos fearr le dul ach an fhéile ‘Cat
Laughs Comedy’i gCill Chainnigh.
Thosaigh an fhéile seo inné agus
leanfaidh sí ar aghaidh go dtí an
Luan.  Le linn na féile beidh os

cionn 67 seó i gceist agus iad ar fad
lonnaithe thar 12 ionad éagsúla ar
fud na cathrach. I measc na bhfear
grinn, beidh Tommy Tiernan ar ais
arís ag an bhféile seo.  

Beidh neart ceoil le cloisteáil i
gCaisleán an Bharraigh an deireadh
seachtain seo mar chuid d’fhéile
‘Blues’ Chaisleán an Bharraigh.
Beidh ceol le cloisteáil saor in aisce i
dtithe tábhairne an bhaile agus na
bannaí móra ag seinm sa ‘Royal

Theatre’.  
Beidh neart ceoil le cloisteáil i

gCathair na Gaillimhe chomh
maith, mar chuid d’fhéile ‘Little
Havana’.  Beidh an ‘Cheathrú Lai-
dine’ á lasadh le ceol Laidine,
damhsa agus siamsaíocht sráide.
Beidh os cionn 60 imeacht saor in
aisce sa chathair agus na bannaí
móra, Cuba Libre chomh maith le
Sabor Cubano agus na Cuban All
Stars le cloisteáil ag an bhféile.  

Dianchúrsa i Scríobh an Ghearrscéil agus
an Úrscéil á reáchtáil ag MÓINÍN arís

Meadhbh Ní Eadhra

CUIRFIDH an comhlacht foilsitheoireachta
MÓINíN cúrsa cuimsitheach 6 dheireadh
seachtaine i ‘Scríobh an Ghearrscéil agus an
Úrscéil’ ar fáil in An Scríobhlann, áras
traenála MhÓINÍN i mBaile Uí Bheacháin,
Contae an Chláir. Tá áit d’ochtar ar an gcúrsa.
Is é an scríbhneoir cáiliúil Ré Ó Laighléis a
bheidh mar stiúrthóir agus teagascóir ar an
gcúrsa agus cuirfear tús leis ar dheireadh
seachtaine 24/5 Meán Fómhair.

Tá ábhar agus gach costas teagaisc don
Dianchúrsa seo á n-íoc ag Foras na Gaeilge,
ach is faoi na rannpháirtithe féin a bheidh sé
íoc as a gcuid lóistín agus taistil. 

Cuirfidh MÓINÍN liosta de thithe lóistín
agus óstáin an cheantair ar fáil don ochtar a
roghnófar. Satharn 10rn go 12.30in agus

2.30rn go 4in, agus Domhnach 10.30rn go
12.30in a bheidh i gceist ar gach ceann de na
dátaí seo a leanas: 24/5 Meán Fómhair, 8/9
Deireadh Fómhair, 22/3 Deireadh Fómhair,
5/6 Samhain, 19/20 Samhain, agus 3/4 Nol-
laig.

Tá spásáil eadrannach idir na seisiúin
thuas chun deis a thabhairt do na rannpháir-
tithe an saothrú cruthaitheach is gá a
dhéanamh ar a scríbhinní a chur i gcrích.
Tabharfar aghaidh sa chúrsa seo ar Bhun-eil-
imintí agus Struchtúir an Ghearrscéil agus an
Úrscéil. Tabharfar teagasc ar agus cothófar
bhunscil-eilimint amháin gach aon deireadh
seachtaine: Carachtracht/ Plota/ Comhrá/
Inseoireacht/ Céimeanna éagsúla an
chomhrá/stíl.

Beidh an cúrsa fréamhaithe in ábhar
cruthaithe sa dá sheánra (mar fhoinsí

tagartha) agus in ábhar úr a eascraíonn as an
gcúrsa teagaisc amháin, agus seachnófar aon
ábhar de chuid na rannpháirtithe atá réamh-
scríofa agus/nó ábhar a bhfuil saothrú déan-
ta air i gceardlanna eile cheana. Is saothrú ón
tús atá i gceist. Meabhraítear d’iarrthóirí gur
dianchúrsa é seo agus go mbeidh cur chuige
coinsiasach agus comhlíonadh spriocanna
eadrannacha i gceist síos tríd. 

Tá gach eolas agus foirm iarratais ar fáil ó
Ailsa Ellis, MÓINÍN, Loch Reasca, Baile Uí
Bheacháin, Contae an Chláir. 

Is féidir glaoch ar 0657077256 nó ríomh-
phost a sheoladh chuig móinín@eircom.net.
Is é an dáta deiridh le haghaidh iarratas ná an
Aoine an 2 Meán Fómhair, ach moltar do
dhaoine dul i dteagmháil le MÓINÍN go
luath, mar go bhfuil an-éileamh ar an gcúrsa
seo.

COMÓRTAS!
Tá trí chóip den phictiúrleabhar
álainn Cé Chomh Mór is atá An
Ghealach? , scríofa ag Heather Hen-
ning agus foilsithe ag Cló Mhaigh Eo,
le tabhairt ag Gaelscéal dár léitheoirí.
Ní gá ach an cheist seo a fhreagairt:

Seol freagraí chuig meadhbh.nieadhra@gaelsceal.ie nó Gaelscéal, 
An Chuasnóg, An Spidéal, Contae na Gaillimhe.

Spriocdháta: Dé Céadaoin 8 Meitheamh

Cé a d’fhoilsigh an leabhar? 
(a) Cois Life
(b) Cló Iar-Chonnacht
(c) Cló Mhaigh Eo

Ceardlann do
scríbhneoirí na
Gaeilge le
reáchtáil i gCiarraí
BEIDH ceardlann scríbhneoireachta ar siúl ag Scríb-
hneoirí Gaeilge Chiarraí in Óstán Ghobnatan i
mBaile Bhuirne, Co. Chorcaí an deireadh seach-
taine seo chugainn le cúnamh ó Fhoras na Gaeilge.

Is é an file agus staraí Pádraig Ó Snodaigh, an t-
úrscéalaí Mícheál Ó Ruairc agus eagarthóir
FEASTA, Pádraig Mac Fhearghusa, a bheidh mar
stiúrthóirí ar an gceardlann. 

Léamh a saothar dá chéile agus aisfhreagra ó
chomhscríbhneoirí atá i gceist. Tá fáilte roimh
scríbhneoirí óga agus scríbhneoirí seanbhunaithe.

Ar mhaithe le plé níos fearr agus níos mine a
dhéanamh ar na saothair scríbhneoireachta cloífear
le deichniúr rannpháirtithe. Is cóir cóipeanna den
saothar atá le plé agat (3 dhán nó 2,500 focal de
ghearrscéal, úrscéal, dráma, aiste léirmheasa,
taighde staire nó eile) a sheoladh go dtí: feasta@eir-
com.net  a luaithe agus is féidir ionas gur féidir iad a
dháileadh ar rannpháirtithe na ceardlainne agus a
bheith léite roimh ré ag gach duine. 

Níl aon táille ar an gceardlann seo, agus íocfar
€80 an duine le rannpháirtithe na ceardlainne i
leith a gcuid costais lóistín agus bricfeasta ar an
Aoine agus ar an Satharn. Tá ráta speisialta ar fáil ó
Óstán Ghobnatan (026) 45324 (€40 l/b  €35 l/- in
aghaidh na hoíche) agus sa Mhuileann (026) 45237
(€35 l/b in aghaidh na hoíche). Ní mór do na ran-
npháirtithe féin áirithint agus íocaíocht a
dhéanamh go díreach le do rogha teach lóistín. Is
ceart Tionól na Mumhan a lua agus an áirithint á
déanamh chun an ráta ar leith a fháil. Is le linn
Thionól na Mumhan, eagraithe ag Dáil na Mumhan
de Chonradh na Gaeilge, a bheidh an cheardlann
seo ar siúl agus cuireann clár ama na ceardlainne ar
a gcumas do na rannpháirtithe freastal ar imeach-
taí, turais agus léachtaí an Tionóil.

Beidh an cheardlann ar siúl Dé hAoine seo
chugainn, 10 Meitheamh, ó 6.00in – 7.30in, Dé
Sathairn 11 Meitheamh ó 10.00rn – 12.00in agus Dé
Domhnaigh, 12 Meitheamh ó 11.00rn – 1.00in.

Léirmheas le Meadhbh Ní Eadhra

ScrÍofa ag Heather Hernning agus
maisithe ag Stepahnie Longfoot
Foilsithe ag Cló Mhaigh Eo
€9.00
Do léitheoirí 7+

SA phictiúrleabhar gleoite seo,
ceistíonn an cailín beag, Cáit, a
Mamaí, agus í ag iarraidh a fháil
amach cé chomh mór is atá an
ghealach. Rachaidh an scéal seo i
bhfeidhm go mór ar pháistí óga,
ach cé go ndeirtear ar chúl an leab-
hair gur do léitheoirí ó aois seacht
mbliana d’aois ar aghaidh atá sé
dírithe, déarfainn féin gur do

pháistí ar aois a cúig nó a sé is mó a
d’fheilfeadh an leabhar. Scéal sim-
plí atá ann agus an rud is mealltaí
faoi ná na ceisteanna ar fad a
chuirtear, mar le ceisteanna,
tagann freagraí, agus is breá le
páistí buille faoi thuairim a thab-
hairt ar na freagraí céanna. Foil-
sithe ag Cló Mhaigh Eo agus
maisithe ag Stephanie Longfoot, is
leabhar snasta, ildaite é seo agus is
cinnte go mbeidh an-dúil ag páistí
agus ag tuismitheoirí ann. Moth-
aíonn na leathanaigh go deas, rud
atá fíorthábhachtach don aoisghrú-
pa seo, agus chomh maith leis sin
tá an obair ealaíne go hálainn ar
fad, le béim ar an gcailín óg, Cáit,
agus an turas ar a dtéann sí. Bain-

tear úsáid sa leabhar seo as foirmle
atá iontach éifeachtach do pháistí –
taispeántar an príomhcharachtar,
Cáit sa chás seo, agus í sa bhaile
lena teaghlach, agus ansin
aistrítear go domhan eile í, agus í ar
thuras chuig an ghealach. Ag
deireadh an scéil, feictear í sa
bhaile arís. Is breá le páistí a bheith
ag léamh faoi pháistí eile cosúil leo
féin a théann ar thurais go háitean-
na iontacha, agus is cinnte go
gcuirfidh siad an-spéis i scéal
Cháit. Tá neart gníomhaíochta sa
scéal agus neart pictiúr, rud a thait-
neoidh leis na páistí. Costas €9 atá
ar an leabhar seo agus tá sé ar fáil
sna siopaí leabhar nó ar líne ar
www.leabhar.com. 

‘Cé Chomh Mór is atá An Ghealach?’

An Scríobhlann i mBaile Uí Bheacháin i gContae an Chláir, áit a mbeidh an cheardlann scríbhneoireachta ar siúl.

TEILIFÍS agus RAIDIÓ
Le Treasa Bhreathnach

Éist le

RTÉ Raidió na Gaeltachta: Cuir-
fear tús le sraith nua clár 'Ó Bhaile
go Baile' le hÁine Ní Churráin le
linn an tsamhraidh. Sa tsraith seo
beidh Áine ag caint agus ag
comhrá le pobail éagsúla ó Dhún
na nGall. Sa chéad chlár, déanann
Áine siúlóid Thulacha Beigile, ó
Ghaoth Dobhair go Cloich Cheann
Fhaola i gcuideachta grúpa
daoine a bhí ag ceiliúradh naoi
mbliana déag ó thosaigh daoine
ag déanamh na siúlóide. Ba
ghnách le daoine ó Ghaoth Dob-
hair an turas a dhéanamh leis na
mairbh a iompar, chun iad a chur i
gCré na Cille i dTulacha Beigile.
Dé Máirt @ 1.30 in

RTÉ Lyric fm: ‘The Lyric Concert
with Eamonn Lawlor’ Cuireann
an veidhleadóir Frank Peter Zim-
mermann clár de cheol Szy-
manowski agus Falla i láthair le
ceolfhoireann Radio France. Dé
Céadaoin @ 8in. 

Spin South West: ‘The Late Shift’
Clár ina seinntear ceol ó thús go
deireadh.   Ón Domhnach go dtí
an Déardaoin ó 8.45in go dtí
11.45in. 

Féach ar

TG4: ‘Comórtas Peile na
Gaeltachta Beo’ Beidh craoladh
beo ar chluichí Leathcheannais
Sinsear Chomórtas Peile na
Gaeltachta as Páirc Naomh Fion-
nán ar an bhFál Carrach atá á
reáchtáil ag CLG Chloich Cheann
Fhaola. Ar an Domhnach ag
1.30i.n beidh craoladh beo ar
Chluichí Ceannais Sinsear agus
Sóisear Chomórtas Peile na
Gaeltachta  Á chur i láthair ag
Micheál Ó Domhnaill. Dé Sathairn
@ 5.30in agus Dé Domhnaigh @
1.30in.

RTÉ 1: ‘Feargal Quinn’s Retail
Therapy’ Tá muintir Standún sa
Spidéal i gContae na Gaillimhe ar
thóir comhairle agus cúnaimh ó
Fheargal Quinn.  Táthar ag iar-
raidh a bheith nuálach agus iad ag

bhuachan.  An tseachtain seo is i

Sraitheanna úra do dhaoine óga á lorg ag RTÉ

Gaelscéal ag
Guth Gafa 

méid.  Ní mór na cláir a bheith tar-
raingteach ag déagóirí idir 11 agus 15

an phróisis seo a laghdú.” 

Ceaptar go gcaillfear 15 phost
sa chomhlacht an mhí seo
chugainn.  

Fostaíonn siad 150 duine faoi
láthair agus iad sin lonnaithe i
mBaile Átha Cliath.  I mí Iúil 2009
chaill 19 mball den fhoireann a
bpost. Theip ar chainéal Setanta
sa Bhreatain roinnt blianta ó shin

Gaeilge trí osmóis!  
Léirmheas le Bríd Ní Mhaoileoin ar 
dhlúthdhiosca nua Johnny Óg Connolly, Aisling Yoshua

CÉ gur éist mé leis an
dlúthdhiosca Aisling
Yoshua le Johnny Óg
Connelly ar a laghad
scór uair thar

thréimhse sé seachtaine sular
chuir mé peann le pár, rith na
smaointe seo liom an chéad uair a
d’éist mé leis: binneas, áthas,
rithimiúlacht, croí agus anam. Tá
sruth na nótaí ag teacht ó bhosca
Johnny Óg mar a bheadh
gaineamh ag titim go héasca fríd
thonnadóir. 

Dosaen de thraiceanna atá ar an
CD seo san iomlán, cuid díobh
coitianta go leor, cuid eile neamh-
choitianta agus cúig cinn cumtha
ag Johnny Óg féin. Tá meascán
maith de cheol damhsa idir rílean-
na, phoirt, chornphíopaí, válsan-
na agus pholcaí ar an CD, chomh
maith le fonn mall agus leis an
suantraí álainn Joshua’s Dream a
scríobh Johnny Óg dá nia agus a
thugann a ainm don CD. 

Is maith mar a roghnaigh John-
ny Óg an chéad dreas port. Trí
phort a bhfuil eolas maith againn
orthu atá anseo, Mickey
Callaghan's, Tom Billy's agus The
Battering Ram ach le hathb-
heochan iomlán tugtha don tríú
ceann dóibh. Is aoibhinn an
rithim réchúiseach agus an tionla-
can ó Brian McGrath ar an bpianó
agus ó Mick Conneely ar an
bhasúcaí, an triúr ceoltóirí ag
seinm chuile nóta ar scáth a
chéile. 

Arís ins na cornphíopaí The
Drunken Sailor agus The Strand tá
rogha álainn déanta ag Johnny Óg
ins an tionlacan. Anseo cloiseann
muid Garry Ó Briain ar an ngiotár
agus nótaí meala ar an olldord ó
James Blennerhasset. 

Is é April in Florence an chéad
phíosa de chúig cinn ó pheann an
cheoltóra. Sheol an píosa seo mé
ar ais chuig an Nachtzug, an traein
i lár na hoíche, ón Ostair go Flo-
rence na hIodáile, agus chuig
boladh caife ar maidin agus an
traein ag tarraingt isteach i
gcathair nua, i dtír nua.

Casann athair Johnny Óg, John-
ny Connolly (nó Sean-Johnny mar
a bheirtear air níos minice na
laethanta seo!) mileoidean ar dhá
thraic, na poirt The Lark in the
Morning, Kilavil Jig agus The
Legacy. Draíochtach ar fad atá an
ceol anseo le rian de stíl Charlie
Lennon le cloisteáil ins an tionla-
can sonrach ó McGrath. Tá an t-
athrú isteach sa Kilavil Jig mar
cheann de bhuaicphointí an CD i
mo thuairim féin, chomh maith
leis an tionlacan pianó ar an phort
The Legacy.

Tá an tseinm ar an tiúin
Caoineadh Nain lán de bhród agus
d’urraim. Chum Johnny Óg an
píosa seo in ómós dá aintín Ann

nach maireann. Bá bhreá liom an
píosa seo a chloisteáil le tionlacan
ó dhord an bhosca cheoil féin in
áit an sintéiseora. Chuir sé isteach
orm freisin gur gearradh an
taifead sula raibh an nóta deire-
anach ar an sintéiseoir thart.

Ar aon nós bhí an cáineadh beag
bídeach seo dearmadta go hiom-
lán agam chomh luath agus a
sheinn Johnny Óg an ceathrú nóta
den chéad tiúin eile Loftus Jones.
Seo píosa de chuid O’Carolan nach
bhfuil mórán de thaifead déanta
air go dtí seo. Píosa sórt ríoga,
casta anseo go spleodrach soirbh
a chuireann íomhá i do cheann de
dhamhsóirí cúirte le dromanna
díreacha agus lámha crochta ag 60
céim. Ag éisteacht leis an tseinm
anseo, ní chreidim focal a deir
Johnny Óg i leabhrán an dlúthd-
hiosca, áit a maíonn sé go bhfuil
sé sách ciotógach ar an urlár
damhsa. Dochreidte!

Tógadh ar shiúl arís mé leis an
válsa álainn Lady Patricia’s Waltz
a chum Johnny Óg dá mháthair.
Thógfadh seinm Johnny Óg ar an
bpíosa seo do chroí, chomh maith
leis an tionlacan aoibhinn, arís ar
an ngiotár agus ar an olldord.
Tagann an t-eireaball beag ar an
píosa seo mar thoirtín ag teacht
gan choinne.

Tá an oiread sin de
bhuaicphointí ar an dlúthdhiosca
seo. Taobh amuigh de sheinm
Johnny Óg thit mé féin i ngrá leis
an tionlacan pianó ar an Battering
Ram agus ar an chomhcheangal
idir an bosca ceoil agus an
pianó/basúcaí ar an phíosa de
chuid Charlie Lennon, Soundman
Eamonn. Arís ar an traic seo tá an
t-athrú ó thiúin go tiúin gan uaim.
Tá an Spanish Arch Polca leis an
tionlacan a bhfuil blas flamenco
air thar cionn agus ar ndóigh ní
féidir labhairt faoin CD seo gan
trácht ar Joshua’s Dream. Sileann
na nótaí ceoil anseo mar uachtar
síos thar thraidhfil seirise.

Mholfainn do chuile theaghlach
atá ag súil le leanbh úr an dlúth
dhiosca seo a cheannach agus a
sheinm don leanbh agus é ag dul a
chodladh san oíche. Tá trialacha
déanta ar an tionchar atá ag an
gceol clasaiceach ar an inchinn.
Chuirfinn geall go mbeadh luí le
foghlaim na Gaeilge níos mó ag
leanbh nach raibh Gaeilge ar bith
sa teaghlach aige tar éis dó a bhei-
th báite sa cheol seo. Gaeilge trí
osmóis!  

Is doiligh a shamhlú agus tú ag
éisteacht leis an chéad albam seo
le Johnny Óg, go ndearna tui-
smitheoirí Johnny Connolly iar-
racht cosc a chur air an bosca ceoil
a sheinm agus é ina leaid óg. Ag
éisteacht le Johnny Óg ag casadh
lena athair ar dhá rian den dlúthd-
hiosca seo, tagann íomhá chugam

de Sean Johnny ag éisteacht le
ceirníní 78 go rúnda i gcistin an tí
agus ag déanamh ceoil rúnda sa
chúinne sula dtiocfadh a thui-
smitheoirí abhaile. Buíochas le
Dia (agus le deirfiúr Johnny a
d’fheidhmigh mar fhairtheoir a
fhad is a bhí Johnny ag déanamh
an drochghnímh) níor éirigh leo
an cosc a chur i bhfeidhm! Buío-
chas freisin le Dermot Byrne agus
le Colm Gannon a thug a gcuid
uirlisí ceoil ar iasacht do Johnny
Óg don taifead. Croí agus anam
abú!

www.johnnyogconnolly.com

Gradaim do Scoileanna á mbronnadh 
ag Mícheál Ó Muircheartaigh 
BHRONN an craoltóir agus trách-
taire spóirt, Mícheál Ó Muirc-
heartaigh, Gradam GLEO 2011
Fhoras na Gaeilge ar sheacht
gcinn déag de scoileanna i bPáirc
an Chrócaigh Déardaoin seo caite.
Bronntar Gradaim GLEO mar
aitheantas ar scoileanna a léirigh
ceannródaíocht i gcur chun cinn
na Gaeilge labhartha sa scoil agus
i measc an phobail le bliain anuas.
Roghnaítear na scoileanna mar
gheall ar a gcuid nuálachais agus
cruthaitheachta agus fuair seacht
gcinn déag de scoileanna duais
€3,000 / £2,000 i mbliana le
caitheamh ar acmhainní agus
imeachtaí Gaeilge don scoil. 

“Is iontach an spreagadh na
gradaim seo ag múinteoirí agus

daltaí araon," arsa Mícheál Ó
Muircheartaigh, "bealaí suimiúla
a lorg chun labhairt na Gaeilge a
chur chun cinn sa scoil.  Is cinnte
go mbaineann na daltaí níos mó
spraoi as an nGaeilge agus
cothaíonn sin gean ar an nGaeilge
arís sna blianta atá amach
rompu." 

Chuir 54 scoil ar fud oileán na
hÉireann isteach ar chomórtas
GLEO i mbliana agus thug
moltóirí neamhspleácha cuairt
orthu uile gur roghnaíodh seacht
gcinn déag de na scoileanna ab
fhearr ar bronnadh gradaim orthu
ag an searmanas.  Bhí láithreáin
ghréasáin, drámaí agus seónna
puipéadóireachta, tráth na gceist
agus díospóireachtaí bríomhara

roimh na moltóirí sna scoileanna
gan ach roinnt dá raibh á eagrú trí
Ghaeilge a lua.

"Creidim go láidir go bhfeicfear
toradh na n-iarrachtaí a rinneadh
sna scoileanna ar fad sna blianta
atá romhainn," arsa Ferdie Mac an
Fhailigh, Príomhfheidhmeannach
Fhoras na Gaeilge.  “Ní foláir an
Ghaeilge labhartha a chur chun
cinn má táthar le cur le líon na
nGaeilgeoirí atá ann faoi láthair
agus súil againn chomh maith go
dtabharfaidh siadsan ar aghaidh í
don chéad ghlúin eile ina ndi-
aidh." 

Tá gach bunscoil agus iarbhun-
scoil Béarla ina múintear an
Ghaeilge i dteideal cur isteach ar
ghradaim GLEO.

Meadhbh Ní Eadhra

REÁCHTÁLADH an cúigiú hócáid
bhronnta de chuid an chomórtais
‘Let’s Talk About Drugs’ i mBaile
Átha Cliath Dé Máirt. Is ócáid
bhliantúil í seo a thugann spreagadh
do dhaltaí meánscoile agus d’iriseoirí
óga plé a dhéanamh ar dhrugaí,
alcól, agus gach a mbaineann leo. I
mbliana, bhí drugaí, athshlánú agus
an fíorchostas ar lcól mar ábhar
cainte ag buaiteoirí an chomórtais. 

Bhí daltaí meánscoile, iriseoirí
óga, tuairisceoirí agus beochainteoirí
i láthair san Ashling Hotel i mBaile
Átha Cliath an tseachtain seo chun
an taispeántas a eagraíodh ar son na
ngradam ‘Let’s Talk About Drugs’ a
fheiceáil. Is é an grúpa G.B.R.D.
(Greater Blanchardstown Response
to Drugs) a bhí i mbun na hócáide. 
Bunaíodh an comórtas seo cúig
bliana ó shin chun plé ar chúrsaí dru-
gaí a spreagadh i measc daltaí meán-
scoile agus iriseoirí óga ionas go
gcruthófaí gné-ailt agus físeáin
spéisiúla ar an ábhar seo. 
Na trí théama a bhí ann i gcomórtas

na bliana seo ná: ‘drugaí ar oideas –
fadhb nó réiteach?’, ‘Alcól – an é an
costas an t-aon phraghas?’ agus
‘Athshlánú Drugaí - is féidir teacht
tríd?’. 

Chomh maith leis an gcatagóir
d’ailt nuachta, tugadh isteach
catagóirí nua ar nós físeáin, scannáin
agus stiallchartún grinn i mbliana,
agus mar gheall air sin, bhí líon
ollmhór iontrálacha ann i mbliana,

an líon is mó riamh. 
Craolfar na hiontrálacha go léir a
bhuaigh ar City Channel nó Phoenix
FM, nó foilseofar sa Northside agus
Southside People iad, sna seachtainí
amach romhainn.
Ba iad na príomhbhuaiteoirí i
mbliana ná Pobalscoil Phort Mearnóg
i mBaile Átha Cliath. Bhuaigh an scoil
trí dhuais éagsúla, chomh maith leis
an nGradam is fearr san iomlán, don

obair a rinne siad ar chartúin agus
beochan. 
Chomh maith leis sin, bronnadh
duaiseanna ar dhaltaí ó Ionad Pobail
Phlásóga an Dúin, Meánscoil Naomh
Muire ó Bhaile Dhúill, Grúpa Óige
‘Target’ ó Chluain Dolcáin, Pobalscoil
Mhullach Íde, Scoil Ollscoile
Chaitliceach agus Seirbhís Óige
Bhaile Dhúill. 
Bhí buaiteoirí eile ann freisin ó
mheánscoil Notre Dame, Coláiste na
Tríonóide, Institiúid Oideachais ar
Shráid Líosain agus neart áiteanna
eile. 
Chomh maith leis an duais sa
chatagóir fuaime, bhuaigh Ionad
Pobail Phlásóga an Dúin Duais Spio-
raid G.B.R.D., as ucht na gclosmheán
a chuir siad le chéile.
Is í Emer Halpenny ó Stigh Lorgan a
bhuaigh an duais don alt nuachta is
fearr in aoisghrúpa na ndaoine fásta,
don dara bliain i ndiaidh a chéile,
agus tháinig Tina Brescanu ó
Leamhcán sa dara háit. 
“Den chéad uair riamh i stair an
chomórtais seo, beidh lucht
féachana i bhfad níos leithne ag na

hiontrálacha a bhuaigh duaiseanna i
mbliana, tríd City Channel. Táimid
ag súil go n-éireoidh le cuid de na
hiontrálacha seo, a phléann athsh-
lánú drugaí, alcól agus drugaí ar
oideas, pobail agus ionadaithe pobail
a chur ag caint faoi chuid de na ceis-
teanna atá ardaithe ag na buaiteoirí.
Sin an aidhm atá ag an gcomórtas,” a
deir Phillip Keegan, Comhor-
daitheoir ar na Gradaim.
Beidh an pobal in ann iontrálacha na
mbuaiteoirí a íoslódáil saor in aisce
ón suíomh idirlín www.gbrd.ie. 
Eagraíonn G.B.R.D. na Gradaim seo
gach bliain i gcomhar le Coiste Gair-
moideachais Chontae Átha Cliath
agus Feidhmeannacht na Seirbhíse
Sláinte/www.drugs.ie. 
Bhuaigh na buaiteoirí sna catagóirí ar
fad ríomhaire Netbook ar luach €300
agus trófaí gloine. Chomh maith leis
sin, bhuaigh buaiteoir Duais Spioraid
G.B.R.D. agus an duine sa dara háit
sna catagóirí eile, ceamara digiteach
ar luach €150. Bhuaigh an buaiteoir is
fearr san iomlán dearbhán do thre-
alamh ríomhaireachta, ar luach
€300.

Duaiseanna bronnta ar dhaltaí
scoile agus iriseoirí óga as Drugaí,
Alcól agus Athshlánú a phlé

Karen Tynan, Múinteoir Ealaíne Phobalscoil Phort Mearnóg, in éineacht le
hAaron McDonnell, Daemon Macklin agus Robert Barriscale. Bhuaigh na
daltaí seo an duais sa chatagóir 'Scannán/Beochan' san aoisghrúpa 12 - 14,
chomh maith leis an duais is fearr san iomlán, don bheochan a chruthaigh
siad faoin mbaol a bhaineann le mí-úsáid alcóil. PIC: KENNETH KEEGAN.

NODANNA
TRASNA
1 Gléas ar shimléir an tí a chuidíonn le comhartha teilifíse a 

fháil (5)
7 An cineál aimsire a bhíonn i réim i dtír (6)
8 Fadhb a chruthú, nó constaic a chur suas (3)
9 Sagart, fadó, nó duine a bhfuil cumhachtaí osnádúrtha 

aige (5)
10 Go ..., i gcónaí (3)
11 Páiste fireann (3)
13 Bóthar faoin talamh (6)
16 Ionad a thagann eitleáin i dtír (7)
19 Ainmhí ar nós capall, ach dúr, deirtear (4)
20 Duine tinn in ospidéal (5)
21 Seasann tú air seo (3)
23 Cuidiú, cabhair (6)
25 Bealach (3)
27 Duine is ansa leat, duine dílis duit (4)
29 Soilsíonn sé sa lá agus téann sé an domhan (5)
31 Airgead a íoctar as úsáid teach, nó seomra nó fís fiú (4)
32 Gabh i ndiaidh duine, tóg an bealach céanna (4)
33 Rannóg stáit, aireacht rialtais (5)
34 Mothúchán brónach, carthanach do sháinn duine éigin 

eile (4)

SÍOS
1 Cuspóir, sprioc (5)
2 Ceannas, sochaí a stiúradh (5)
3 An cúrsa saoil a roghnaíonn duine (5)
4 Saghas Gaeltacht nach mbíonn Gaeilge ag gach duine intí (5)
5 Na litreacha a úsáidimid le focail a litriú (7)
6 Bó óg (3)
8 Tá ceann ar bun agus ceall eile ar bharr do bhéil (5)
12 Oscailte, ag baint sult as an saol (6)
14 Duine a íoc as obair a dhéanamh (5)
15 Leisciúil, gan spéis in obair a dhéanamh (5)
17 Faightear uisce úr as seo (5)
18 Gan ghruaig (4)
22 Buntáiste (6)
23 Focal i do chluas (5)
24 Séimh, réidh, mar phlúr mar shampla (3)
26 An mhéid is lú (5)
28 Dlí nua ón rialtas (4)
30 Ceann amháin, an chéad uimhir (3)

Crosfhocal  03.06.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh
08.06.2011 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
27.05.2011
Buaiteoir na Seachtaine seo: 
Máire Uí Dhubhgáin,
Cathair Chorcaí. 

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Ag fágáil na scoile agus ag dul
chuig an gcoláiste
Ceist: Tá mé 18 mbliana d'aois agus ag dul chuig an gcoláiste san fhómhar.
Céard a dhéanfaidh mé faoi dheontas mar tá mo bheirt tuismitheoirí
dífhostaithe agus níl siad in acmhainn cúnamh airgid a thabhairt dom?

Freagra: 
Tugann an Roinn Oideachais
agus Scileanna cúnamh
airgeadais do dhaoine ar ion-
caim ísle le rochtain a fháil ar
bhreisoideachas agus ar
ardoideachas. Tig leat cuir
isteach ar dheontas cothabhála
tástáilte ó thaobh acmhainne
má tá sé ar intinn agat tabhairt
faoi chúrsa tríú leibhéil
lánaimseartha faofa nó cúrsa
iar-Ardteistiméireachta nó
cúrsa a théann chuig Ardteas-
tas nó céim Bhaitsiléara in
Institiúid Teicneolaíochta.
Roimhe seo, bhí ceithre scéim
éagsúil ann ach tá sé i gceist ag
an Roinn scéim aontaithe
deontais chothabhála bheith
acu in 2011.

Íoctar an deontas cothab-
hála i dtráthchodanna le linn
na bliana acadúla. Má cháiligh
tú do dheontas cothabhála, ní
bheidh ort táillí teagaisc ná an
ranníocaíocht mac léinn a íoc.
Ag brath ar ioncam do
theaghlaigh, d'fhéadfá cáiliú
do dheontas iomlán nó cuid
de dheontas.

Tá dhá ráta deontais
éagsúla – cóngarach nó

neamhchóngarach. Caithfidh
tú bheith i do chónaí 45km nó
níos faide ón gcoláiste le cáil-
iú don ráta neamhchón-
garach. Tá deontas breise
speisialta ann chomh maith
do mhic léinn faoi mhíb-
huntáiste a chuireann leis an
ngnáthdheontas. 45 km

Ba chóir duit cuir isteach ar
dheontas cothabhála a luaithe
agus a osclaítear an próiseas
iarratais. Ná fan go dtí go
bhfaigheann tú tairiscint ar áit
nó a chláraíonn tú i gcoláiste.
Riarann Coistí Gair-
moideachais (CGOanna) agus
údaráis áitiúla deontais faoi
láthair. Tugtar sonraí sna
nótaí treoracha a fhoilsítear
leis an bhfoirm iarratais faoin
áit agus an chaoi ar chóir duit
iarratas a dhéanamh. 

Tig leat níos mó faisnéise a
fháil ar dheontais chothab-
hála trí chuairt a thabhairt ar
studentfinance.ie. Tabharfar
faisnéis duit ar an suíomh seo
chomh maith ar chineálacha
eile tacaíochta do mhic léinn
cosúil le scoláireachtaí.

Tig le do mhuintir leanúint
ar aghaidh ag fáil ardú dá
leanbh cáilithe lena n-éilimh

leasa shóisialaigh agus mair-
fidh sé seo go dtí go mbíonn
tú 22 bhliain má fhanann tú in
oideachas lánaimseartha agus
má leanann do thuismitheoirí
ag fáil íocaíocht fadtéarmach. 

Tig leat leabhrán an Bhord
um Fhaisnéis do Shaoránaigh
Faisnéis d'fhágálaithe scoile
agus tuilleadh faisnéise ón
Ionad Faisnéise do Shaorá-
naigh a fháil thíos.

Chuir Ionad Faisnéise do
Shaoránaigh ‘Bíodh Eolas
agat ar do Chearta’ le chéile.
Cuireann an tIonad seo seirb-
hís shaor in aisce agus faoi
rún ar fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaorá-
naigh, Íosghlao 1890 777 

Le Clíodhna Ní Chonraoi.

AR feadh 12 Aoine chuaigh scoláirí
na hidirbhliana ó Ghaelcholáiste
Cheatharlach ar Thaithí Oibre ar
fud an chontae.

Taithí maith a bhí ann do bhea-
gnach gach uile dhuine seachas
beirt nó triúr nár bhain taitneamh
as an áit oibre, mar shampla an
leabharlann a bhí leadránach agus
an óstán go raibh an iomarca
glanadh ag baint leis!

Chuaigh mé féin le tréidlia ar
feadh an tréimhse agus bhain mé
sárthaitneamh as. Taithí maith a

bhí ann is dóigh liom ach bhí obair
dhian i gceist leis, cinnte. Bhí na
huaireanta an-fhada, fiú nuair
nach raibh mé ann ar feadh lá iom-
lán den chuid is mó.

Níl mé cinnte an bhfuil mé ag iar-
raidh a bheith i mo thréidlia a
thuilleadh ach sílim go bhfuil sé sin
chomh tábhachtach lena fháil
amach tar éis an taithí gurb é an
post duitse nó nach ea.

Is dóigh liom go bhfuil taithí
oibre éagsúla tábhachtacha ionas
go bhfuil na scoláirí in ann com-
paráid a dhéanamh idir na postan-
na. Bíonn dhá nó trí seachtain i

ndiaidh a chéile i roinnt scoileanna
eile , gafa le taithí oibre difriúla.
Is é mo bharúil go bhfuil seo níos
fearr ná an tslí a bhfuil ag mo scoil
féin, nach raibh ach post amháin
againn ar feadh 12 seachtaine. Ba
chóir éagsúlacht a bheith i láthair
do dhéagóirí, go háirithe na
hidirbhliana, mar go dtagann lead-
rán orainn go héasca.

Faoi dheireadh an taithí bhí sé
soiléir dom go raibh tionchar
mhór ag an taithí oibre ar na
scoláirí go léir agus ba chóir
dúinn a bheith réidh don tod-
hchaí.

Robyn Galbally

GACH bliain cuireann daltaí na
hidirbhliana isteach ar chomórtas
mionchomhlacht. Cumann siad
smaointe iontacha a bhfuil margadh
ann dóibh.

Déanann Gaelcholáiste Cheathar-
lach Mionchomhlachtaí iontacha
gach bliain agus ní haon éisceacht an

bhliain seo! Ár ndóigh ní oibríonn
gach mionchomhlacht amach ach
nuair a oibríonn siad amach bíonn
siad thar barr.

An bhliain seo bhí smaointe ó
fhéilire go T-léinte. D’éirigh ar fheab-
has le roinnt mhaith de na grúpaí.
Fuair na grúpaí seo a leanas isteach i
gcraobh an Chontae: Le Grá rinne an
grúpa seo uachtar beola a dhéanamh

sa bhaile agus é a dhíol timpeall na
scoile agus an baile. D’éirigh an-
mhaith leo agus fuair siad an 3ú áit.
D’éirigh le beirt grúpa eile fáil isteach
sa chraobh chomh maith. Soup of
Fish grúpa a dhear t-léinte go
pearsanta duit agus grúpa a rinne
seirbhís lóin. Chuaigh siad amach
roimh am lóin chun do bhia a fháil.

Leis an culú eacnamaíochta bhí

siad an-chliste agus bhí praghsanna
na n-earraí nó an seirbhís an réasún-
ta ar fad! Is dóigh liom go bhfuil
daoine gnó iontacha le teacht as
comórtás Mionchomhlacht. Cea-
paim gur chóir go mbeadh níos mó
comórtás den  saghas seo. Thugann
sé seans do dhéagóirí a smaointe a
chuir chun cinn agus neamh-
spleáchas a thaispeáint.

Le Zara Ní Chorcoráin

DIA daoibh go léir, is mise Zara ní
Chorcoráin anseo inniu le Tyman-
dra de Buitléir ó Ghaelcoláiste
Cheatharlach. Beidh mé ag caint
inniu faoi thuras chuig an Aifric a
bheidh sí á dhéanamh  i gceann
seachtaine.

Tymandra, inis dúinn cá bhfuil tú
ag dul agus cén fáth?

Tymandra: Tá mé ag dul go dtí

llasisi, an tSaimbia san Afraic.
Beidh mé ann ón 12ú Aibreán go dtí
an 1ú Meitheamh chun obair
dheonach a dhéanamh.

2. Agus cén fáth gur mhaith leat é
seo a dhéanamh in ionad turas
chun na Róimhe le do scoil féin?

Tymandra: Bhuel i ndáiríre ní
raibh cead agam dul ar an turas
chun na Róimhe agus mar sin toisc
go raibh an seans agam thosaigh
mé féin agus mo thuismitheoirí ag

déanamh é seo a eagrú.
3. Cá mbeidh tú ag fanacht agus

cén sort saol a bheidh agat amuigh
ansin?

Tymandra: Beidh mé ag fanacht
in ionad a fhanann na hoibritheoirí
eile. Níl aon rud pleanáilte  go
díreach i dtaobh cad a bheidh mé
ag déanamh ach na smaointí ná
cabhrú le béarla a mhúineadh agus
b’fhéidir mata. Bhíomar ag
smaoineamh chomh maith fúm

féin ag múineadh glacaíochta.
Chomh maith leis sin bhí mé chun
dul leis na páistí ar scoil chun
féachaint conas mar atá an córas
ansin.

Anois Tymandra ba maith linn
gach dea-mhéin a ghuí ort ón
nGaelcholáiste go léir agus tá súil
againn go  mbaineann sár-thait-
neamh as. Tá tú ag cruthú nach
bhfuil  déagóirí go léir leith-
leaseach.  

Agallamh le Tymandra De Buitléir 

Taithí OibreTuras chun
na hAifrice
Le Maria Ní Inglís Ní Eidéain

AR an 6ú agus 7ú lá d’aibreán
bhí díolacháin cácaí ar súil i
rith am lóin i nGaelcholáiste
Cheatharlach. Ba d’eagraíocht
Pestolozzi a bhí an díolacháin
cácaí. Déanann Pestolozzi
oideachas a thabhairt do na
paistí bochta San Aifric. 

Bhí Tymandra de Búitlear
ag bailiú airgid le tabhairt
chuig na paistí sa tSaimbia.
Tá an t-airgead seo chun
cabhrú le leighis, bia/uisce
agus oideachas a sholáthar.
Tá Tymandra san Aifric chun
Béarla a mhúineadh do na
bpaistí atá i gceann do na
scoileanna atá Pestolozzi tar
éis a eagrú. Tugann an Béarla
deis iontach do na bpaistí seo
post a fháil le pá níos fearr. 

Freisin tugann an turas seo
deis do Tymandra fáil amach
faoin saol atá ag na daoine
seo agus a gcultúir a
bhlaiseadh. Tá Pestolzzi tar
éis an-chuid airgead a bhailiú
do na paistí san Aifric. Bíonn
Ceolchoirmeacha agus caifé
maidine acu. Ach leis an
tacaíocht a thug Gael-
choláiste Cheatharlach bhí
siad in ann timpeall €100 a
bhailiú do na bpaistí sa
tSaimbia dóibh. 

Nuair a bhí mé ag labhairt
le Tymandra dúirt sí liom go
raibh sceitimíní an domhain
uirthi agus go raibh fíor áthas
uirthi a bheith ag tabhairt
faoin turas suimiúil, dúshlá-
nach seo. Bhí sí ag súil go mór
leis an turas. Dúirt sí go gcea-
painn sí go mbeidh a lán le
foghlaim ag na paistí agus í
féin.

Mar fhocal scoir, go n-éirí
go geal leat a Tymandra ar do
thuras chun na hAifric.

Mionchomhlachtaí Idirbhliana 
Ghaelcholáiste Cheatharlach

Forlíonadh Oideachais
meánscoile Gaelscéal ar
ais sa scoilbhliain nua
BEIDH forlíonadh oideachais do mheánscoileanna ar ais in
Gaelscéal sa scoilbhliain nua le hábhar difriúil agus cuma
dhifriúil air. Beidh Gaelscéal ag tabhairt tacaíochta do
mhúinteoirí agus do dhaltaí i gcomhair an tsiollabas Gaeilge
go háirithe. Freisin, beidh breis ábhair ar líne ar fáil do
mhúinteoirí agus do dhaltaí a ghlacann síntiús le Gaelscéal.
Mar a rinne muid i mbliana, beidh muid ag tairiscint praghas
iomaíoch speisialta do mhúinteoirí agus do dhaltaí ar spéis leo
síntiús a ghlacadh linn. Más spéis leat síntiús a ghlacadh anois
nó i mí Mheán Fómhair téigh i dteagmháil linn ag 091-897766
nó caroline.nichualain@gaelsceal.ie.
Míle buíochas leis na scoileanna a ghlac síntiús linn i mbliana!
Foirm síntiúis ar leathanach 35

Amy Ní Fhearaíl

CÉ go bhfuil cúlú eacnamaíochta ar
siúl sa tír faoi láthair bíonn daoine
fhlaithiúla ann i gcónaí atá sásta am
agus airgead a thabhairt suas le
haghaidh carthanas éigin.

Seo go díreach  a bhí i  gceist leis
an mbainis bréige a bhí ar a siúl Dé
Satharn an 3ú lá d’aibreán  2011 san
Temple i gCeatharlach. Bhí fos-

taithe an siopa Argos ag iarraidh
bealach difriúil a fháil chun
airgead a bhailiú don ‘Teenage
Cancer Trust’, nuair a tháinig an
smaoineamh chucu bainis bréige
a chuir ar siúl anseo i  gCeathar-

lach. Smaoineamh den chéad scoth
a bhí ann agus bhí rath ar an lá ar
deireadh.

Ghlac fostaí Jason O’Connor agus
bean ón mbrainse Argos i  mBaile
Átha Cliath páirt san searmanas
.Beirt nár chuir aithne ar a chéile
riamh roimhe seo, ach gan amhras
bhí an – chuid aisteoireacht ar siúl
acu ag an ócáid. Mar an gcéanna le
fíor bainis, bhí méid mór i gceist leis
an lá a eagrú. Bhí an t-ádh dearg
orthu go raibh comhlachtaí an
cheantair lán – sásta cúnamh a
thabhairt dóibh. Rinne an gruagaire
Lynda Maher an smuidiú agus an
gruaig le haghaidh an bhrídeog

agus an bheirt cailíní coimhdeachta
.Chuir Patsy Whelan carranna ar fáil
don ócáid agus chuir Racey Byrne
capall agus cairt ar fáil lena chois.
Fuair siad gúna saor in aisce ón
siopa Barnardos agus rinne bean ó
shiopa áitiúl bláthanna, bláthanna
áille don bainis.

Rinne siad ticéadaí a dhíol ar
fiche cúig euro don lá iomlán agus
deich euro don tráthnóna. Bhí an-
chuid craic ag chuile dhuine a ghlac
páirt  

ann agus d’éirigh leo méid mór
airgid a bhailiú chun cabhrú le
déagóirí sa tír atá ag fulaingt le
hailse.

Brian Ó Diarmada.
Gaelcholáiste Cheatharlach

IS féile Críostaíochta é Lá Domhan-
da an Aosa Óig do dhéagóirí ar fud
an domhan. Ó thosaigh an féile tá
an Lá tar éis dul ó neart go neart.
Tarlaíonn sé gach cúpla bliain agus
téann níos mó ná dhá mhilliún
déagóir go dtí an áit ina bhfuil an
féile ar siúil. An bhliain seo beidh sé
ar siúil i Madrid i mí Lúnasa. Tá cead
tríocha daoine óga ó Cheatharlach,
Cill Dara agus Contae Laoise ag tais-
til chuig Madrid.

Fiú tar éis na scannail éagsúla a
bhí san eaglais in Éirinn tá na
daoine óga seo sásta a gcreideamh a
léiriú. Níl a lán measa ag daoine ar
an eaglais a thuilleadh ach an féidir
le daoine óga an dearcadh seo a

athrú?
I 2008, ag Lá Domhanda na Aosa

Óig i Sydney, san Astráil bhí cead
fiche daoine óga ó Ceatharlach ag
fanacht in Oirthear na hAstráile
roimh dul ar aghaidh go Sydney. Bhí
siad i mbaile beag agus bhí éifeacht
mhór ag na déagóirí ar an mbaile
seo. Bhí siad ar fud na háite agus
chonaic an daonra áitiúla cé chomh
sásta a bhí na déagóirí ina gcrei-
deamh agus cé chomh bríomhar is a
bhí siad Dúirt an sagairt ann go
raibh daoine san séipéal nach raibh
riamh ann. Ag deireadh na cuairte
rinne seacht nduine déag ón áit an
chinneadh teacht leo go Sydney.

Taispeánann sé seo an
chumhacht atá ag daoine óga ní
hamháin sa cheantar dúchais ach ar
thaobh eile an domhain. 

Le Fiona Ní Mhurchú

GACH bliain, bíonn ar
dhaltaí sa tríú bhliain
beartú dul ar aghaidh go
dtí an cúigiú bhliain nó
an idirbhliain a
dhéanamh, agus is

minic a bhíonn siad
idir dhá

chomhairle
faoi. I
ndáiríre,
is dea-
cair a rá
más fiú

é in aon
chor. An

cur amú

cearta é ? N’fheadar, ach is dócha
go dtaispeánann an comórtas
fiontraíochta áitiúl, a bhí ar siúl le
déanaí, taobh dearfach den scéal.

Tháinig daltaí ó scoileanna
éagsúla an chontae go dtí Insti-
tiúid Teicneolaíochta Cheathar-
lach ar an dara lá de Mhárta chun a
gcuid oibreacha a thaispeáint agus
a chur i gcomparáid lena chéile.
Rinne triúr moltóir measúnú ar na
hiontrálaí  agus caithfear a rá go
ndeachaidh na gnólachtaí i bhfei-
dhm go mór orthu. Piocadh
buaiteoirí ón ngrúpa agus
rachaidh siad ar aghaidh chun ion-
adaíocht a dhéanamh ar son an
chontae sa chéad babhta eile. Bhí
an bua ag cúpla leaids ón CBS agus

an smaoineamh a bhí acu ná ráca
don ghairdín, a bhfuil an cumas
air duilleoga a bhailiú agus a phio-
cadh suas.

Bronnadh duaiseanna do roinnt
grúpaí eile agus tugadh spreagadh
mór do gach dalta leanúint leis an
obair iontach atá déanta go dtí seo
agus forbairt a dhéanamh ar a
gcuid scileanna gnó. Sa lá atá
inniu ann, is léir go bhfuil táb-
hacht ollmhór ag baint le scilean-
na fiontraíochta agus
cruthaitheacha.

I rith na hidirbhliana, tá sé
riachtanach an deis a thapú blas a
fháil den saol oibre agus bhí an t-
ádh dearg ar na daltaí a ghlac páirt
sa chomórtas seo. 

Lá Domhanda an Aosa ÓigBainis Bréige

Buntáiste na hIdirbhliana  

Is cosúil go bhfuil Cheryl Cole imithe ó
X-Factor na Stát Aontaithe anois - an
gcreidfeá é?! Tá gach leithscéal cloiste
againn anseo i Raidió Rí-Rá mar chúis
air seo - ceapann lucht léiriúcháin an
chláir nach dtuigfidh muintir Mheiriceá
an chanúint atá aici; tá cumha uirthi i
ndiaidh an bhaile in LA; ní réitíonn
Cheryl lena comhbhreitheamh Paula
Abdul. Yadah, yadah, yadah! Ach ag
deireadh an lae, seans gur cleas mar-
gaíochta a bhí sa rud ar fad agus go
raibh sé i gcónaí i gceist ag Simon Cow-
ell Nicole Scherzinger a chur taobh leis
ar an bpainéal moltóireachta. Agus
anois is féidir le Simon tús a chur leis na
ráflaí go mb'fhéidir go mbeidh Cheryl ar
ais ag moltóireacht ar X-Factor na
Breataine, chun tuilleadh poiblíochta a
ghiniúint don chlár ar an taobh seo den
aigéan - agus beidh orainn ar fad éis-
teacht leis. Ní bheidh deireadh le sorcas
Simon go deo de réir dealraimh!

D'éirigh le Justin Bieber níos mó ná
slam gradam a bhuachan ag na Gradaim
Billboard i Las Vegas le déanaí - d'éirigh
leis póg a fháil ó Selena Gomez chomh
maith! Is iomaí scéal a bhí ann le tamall
anuas gur lánúin iad an t-aisteoir agus
ceann de na fir óga is mó tóir air in
earnáil an phopcheoil. Cé gur choimeád
siad an caidreamh faoi rún go dtí le
déanaí, phóg siad go poiblí ag bronnadh
na ngradam san MGM Grand Garden
Arena ar an 22 Bealtaine, agus chonac-
thas iad ar laethanta saoire le chéile i
Hawaii ó shin. Bhuaigh Justin gradam
Billboard as ealaíontóir digiteach na
bliana; an t-ealaíontóir nua is fearr; an t-
ealaíontóir sóisialta is fearr; an t-albam
popcheoil is fearr don saothar My World
2.0; agus ceann don amhrán a chas sé le
Ludacris, Baby. Agus d'éirigh le leantóirí
an Bieber, dar leasainm na Beliebers,
gradam as lucht leanúna na bliana fiú!

Tá sé cloiste againn anseo i bPopNuacht
go raibh póg á lorg ag Britney Spears ón
aisteoir álainn Kellan Lutz! Tá clú agus cáil
ar Kellan as a ról mar an deamhan fola
Emmett Cullen sna scannáin Twilight
agus bhuail an t-aisteoir leis an amhránaí
Spears don chéad uair ag ócáid thiomsú
airgid i mBeverly Hills ag tús na Bealtaine.
Is cosúil gur iarr bainistíocht Britney air
páirt a ghlacadh sa bhfíseán don amhrán
is déanaí dá cuid, I Wanna Go, ón albam
úr Femme Fatale. Bhí deis ag Kellan ban-
phrionsa an phopcheoil a tharrtháil ón
bpaparazzi sa bhfíseán ceoil agus í a phó-
gadh i gcúl gluaisteáin - ach dhiúltaigh sé
don tairiscint de réir dealraimh! Ní gá do
bhuachaill Britney Jason Trawick a bheith
róbhuartha an babhta seo mar sin…

Tús maith, leath na hoibre; nó sin a
deirtear, agus is cosúil gur cuireadh tús ion-
tach le féilte ceoil an tsamhraidh leis an
gceiliúradh ollmhór ag Caisleán Shláine an
deireadh seachtaine seo caite! Thug na
mílte daoine faoi Chontae na Mí chun sult a
bhain as ceol ó leithéidí Kings of Leon,
Elbow agus fiú Thin Lizzy, 30 bliain i ndi-
aidh don ghrúpa casadh ag an bhféile
chéanna le U2 mar thaca acu. Ní minic go
gcasann Bono agus na leaids mar thaca
d'éinne na laethanta seo áfach! D'fhan an
bháisteach ó dhoras, rinne úinéir an
chaisleáin Henry Mountcharles ceil-
iúradh ar a bhreithlá agus é 60 bliain

d'aois an tseachtain caite, agus de réir na
dtuairiscí bhain an slua an-sult as an gceol-
choirm. Má leanann Oxegen agus An Picnic
Leictreach eiseamláir Shláine, is cinnte go
bhfuil samhradh de dhea-aimsir agus scoth
an cheoil os ár gcomhair amach!

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

Éist leis an bPopNuacht seo mar audio
mp3 ag www.rrr.ie/popnuacht-30-

bealtaine-2011 agus íoschóipeáil 
app nua Raidió Rí-Rá IN AISCE 

ó iTunes trí www.rrr.ie/iphone/ 
chun scoth an cheoil ó na cairteacha 

a chloisteáil ar do ghuthán 24/7!

CCampa Samhraidh   
An Muileann gCearr 

Scoil Naomh Fhinín 

 Campa A:  4ú 8ú Iúil/ July  

Aoisghrúpa: 10 years old 
 

Campa B: 11ú 15ú Iúil/ July 

Aoisghrúpa: 8 years old 

 

Foghlaim na Gaeilge, Spórt, Ceol, Craic, Damhsa, Drámaíocht, Turas lae 

Costas/Cost: 70 

Eolas/Information: 087 9046136  

Rphost/Email: ursula.feachtas@gmail.com 

 

Comórtas Nuacht na nÓg an
tsamhraidh i gcomhar le SOCOS
Ar mhaith leat seinnteoir MP4 a bhuachan? Ní gá ach PopNu-
acht na seachtaine seo a léamh agus an cheist seo a fhreagairt.

• Cé a fuair póg ó Justin ag na Gradaim Billboard i Las 
Vegas le déanaí?
Seol an freagra ceart isteach chuig: 
caroline.nichualain@gaelsceal.ie 
nó is féidir freagraí a chur sa phost chomh maith chuig:
“ Comórtas Nuacht na nÓg”, 
Gaelscéal, Baile Ard, An Spidéal, Co. na Gaillimhe.

Sa phictiúr tá Scoil Náisiúnta Bhaile Átha Fhirdhia, scoil de chuid Educate Together, a bhuaigh an chéad áit
sa chraobh de chomórtas Lidl, Fit Factor 2011, a bhí ar siúl i Zú Bhaile Átha Cliath. Duaischiste de luach
€15,000 de threalamh spóirt a bhí ann agus mar sin bhí neart iomaíochta ann i measc na scoileanna go léir.
Bhí an comórtas dírithe ar dhaltaí ó rang 3 agus 4. Pic: Mark Stedman/Photocall Ireland

Buaiteoirí
COMÓRTAS Nuacht na nÓg d’iriseoirí
óga na todhchaí i gcomhar le SOCOS agus
le Gael Linn

Míle buíochas le gach mac léinn a
sheol alt nuachta isteach againn i rith na
scoilbhliana!

Gach mí le linn na scoilbhliana fuair an
duine is fearr a scríobh alt nuachta sein-
nteoir MP4 mar dhuais. Bhí seans ag na
buaiteoirí míosúla duais mhór a
bhuachan ag deireadh na scoilbhliana,
scoláireacht le haghaidh Choláiste
Samhraidh de chuid Gael Linn

Buaiteoirí na seinnteoirí MP4 i mí na

Bealtaine agus an Mheithimh
Comhghairdeas le Caoimhe Ní Ghru-

agáin, Coláiste na Coiribe, Gaillimh a
bhuaigh duais na Bealtaine agus le Maria
Ní Inglís Ní Eidéain, Gaelcholáiste
Cheatharlach. 

Buaiteoir na Scoláireachta le haghaidh
Choláiste Samhraidh de chuid Gael Linn:

Nikita Wood,
Bliain 2,
Meánscoil Doiminic,
Baile Formaid,
Baile Átha Cliath.

An Tanc Gaelach atá
ina Shárthrodaire
Labhair Ciarán Mac Fhearghusa le Tomás “The Tank” Mac Aogáin, an t-aon Éireannach atá tar éis
troid a bheith aige san Ollchomórtas Sárthroda ar a dtugtar  an UFC (Ultimate Fighting Championship). 

IS Gaeilgeoir agus iarscoláire
béalmhúinte Choláiste Cois
Life i Leamhcán i mBaile Átha
Cliath é Tomás áit ar tógadh é
agus ar fhoghlaim sé conas a

bheith ina shárthrodaí agus é ag dul
in iomaíocht i gcomórtais
dornálaíochta. Bhog sé go dtí an
Droichead Nua i gCill Dara agus é cei-
thre bliana déag d’aois ach lean sé
leis an spórt agus an Ghaeilge agus é
fós ag freastal ar Choláiste Cois Life
atá aitheanta mar cheann de na Gael-
choláistí is fearr sa tír.

“Thosaigh mé ag baint triail as
cluichí comhraic eile macasamhail
iomrascála agus cosdornálaíochta
agus mé fós an-óg agus as sin léirigh
mé spéis a bheith i m’ealaíontóir
comhraic mheasctha leis an MMA
(Mixed Martial Arts).” 

Sa bhliain 2009 throid sé a chéad
troid sa UFC, atá mar ollchomórtas
an chomhlachta cur chun cinn is mó
de chuid an MMA, san O2 i mBaile
Átha Cliath. Bhí an onóir aige a bhei-
th ar an gcéad Éireannach chun páirt
a ghlacadh san Ollchomórtas
Sárthroda (UFC). 

“Faraor chaill mé an troid sin i
gcoinne John Hathaway ach tá mé
tiomanta chun teacht ar ais chun an
Crios Meánmheáchain a bhuachan
amach anseo. Ar bhealach bhí an
locht orm féin. Ní raibh mórán
foighne agam. Ní raibh mé ach 20 bli-
ain d’aois ag an am agus bhí mé ag
iarraidh a bheith páirteach sna
troideanna móra. Tar éis an troda sin
bhí a fhios agam go mbeadh orm níos
mó foighne a bheith agam.”

“Tóg Mike Tyson mar shampla.
Bhí 17 nó 18 troid buaite aige mar
dhornálaí proifisiúnta sula
ndeachaigh sé isteach sna troidean-
na móra. Ní raibh ach cúig throid
buaite agam agus, cé gur bhuaigh
mé iad ar fad sa chéad bhabhta tríd
an gcéile comhraic a leagan, ní raibh
an méid taithí agam agus a theast-
aíonn le go n-éireodh liom sa UFC.”

“Táim chun fanacht dhá bhliain
nó trí bliana eile sula rachaidh mé in
iomaíocht arís sa UFC. Cé go bhféad-
fainn dul i mbun comhraic arís i
mbliana ba mhaith liom níos mó
troideanna MMA a fháil ar dtús mar
thaithí agus chun mé féin a réiteach
agus ansin tabharfaidh faoin UFC le
“bang” mar a déarfá. Is é sin an
mhórsprioc atá amach romham,”
arsa Mac Aogáin.

Tá “An Tank” ina chónaí i mBostún
i Stáit Aontaithe Mheiriceá go

lánaimseartha agus é mar chuid dá
straitéis ar thóir buntáiste iomaíoch
mar throdaí proifisiúnta MMA. 

“Is sna Stáit Aontaithe a chaithfidh
tú a bheith má tá tú ag iarraidh dul
chun cinn a dhéanamh sa spórt seo.
Is ann atá na teagmhálaithe is fearr
agus caithfidh tú a bheith ag meas-
cadh leis an dream ceart chun tú féin
a fháil aitheanta mar shárthrodaí
agus na seansanna cuí a fháil." 

“Dar ndóigh is sna Stáit Aontaithe
a cuireadh tús leis an UFC. Agus cé
go bhfuil sé tar éis scaipeadh ar fud
an domhain níl sé chomh mór sin in

Éirinn go fóill ach buíochas le Dia tá
clú agus cáil ag teacht uirthi agus tá
níos mó daoine óga ag gabháil leis an
spórt agus tá i bhfad níos mó seónna
ann anois ná riamh cheana.”

“Bíonn mo chuid bainisteoirí féin
ag déanamh taighde agus ag
cuardach troideanna dom i gcónaí.
Tá siad i mbun cainteanna faoi
láthair mar gheall ar throid a eagrú
dom do mhí an Mheithimh. Is cinnte
go bhfuil buntáistí ann as an taithí a
fuair mé nuair a ghlac mé páirt sa
UFC ach i ndáiríre bíonn drogall ar
dhaoine mé a throid i ngeall air sin.” 

“Ní féidir liom féin ach leanúint ar
aghaidh leis an traenáil agus táim ag
obair go dian air sin. Déanaim go leor
traenála le han-chuid de na leaids a
ghlacann páirt sa UFC go rialta agus
táim ag cur le mo chumas agus mo
chumhacht i gcónaí. Cuireann an
iomrascáil ach go háirithe an-bhrú ar
na matáin agus tá siad ag fás agus ag
éirí níos láidre agus níos sciobtha dá
bharr.”

“Ach bíonn ceachtanna le fogh-
laim an t-am ar fad. Tá nós sa spórt
anois meáchan a ghearradh díreach
roimh an troid. Tá sé éasca go leor
dhá nó trí chileagram a chailliúint.
Níl i gceist ach turas ag an leithreas
agus ag an sauna. Le haghaidh

mo throid dheireanach, áfach, bhí
mé in ainm is a bheith faoi 77 cilea-
gram. Ach trí lá roimhe tháinig mo
mheáchan isteach ag 84 cileagram.” 

“Bhí orm an cinneadh a
dhéanamh an troid a chur
ar ceal nó an
meáchan a
chailliúint.
Ghlac mé an
cinneadh
chun na
hocht
gcileagram a
chailliúint
ach bhain sé
sin an-chuid
fuinnimh agus
cumhachta
asam. Chuaigh
mé isteach sa troid
lag agus ní
raibh
mo

chuid smaointí agus fócas ceart. Ach
ní dhéanfaidh mé an botún sin arís.
Tá sé socraithe agam anois go bhfuil-
im chun fanacht sa chatagóir faoi 84
cileagram, is é sin meánmheáchan.
Níl troid ar bith caillte agam sa
chatagóir seo, mar sin i ndáiríre oire-
ann sé dom a bheith sa chatagóir seo
thar aon cheann eile,” arsa Tomás.

Dar ndóigh is cathair é Bostún a
bhfuil nasc stairiúil aige le hÉirinn i
ngeall ar líon na nGael atá tar éis dul
ar imirce ann.

“Níl an nasc sin imithe i léig. Tá
neart Gaeilgeoirí anseo agus bíonn
deis agam úsáid a bhaint as mo
chuid Gaeilge go minic. Tá fear
amháin as Ros Muc, ach go háirithe,
darb ainm Maidhc Newell a bhuaigh
craobh na hÉireann sa dornálaíocht
nuair nach raibh sé ach dhá bhliain
déag d’aois. Bhog sé anseo nuair a
bhí sé ocht mbliana déag d’aois agus
chaith sé tamall mar sháirsint le
Muirshaighdiúirí na Stát Aontaithe.
Tá sé anois mar mhúinteoir le
Cumann na Gaeilge atá an-láidir
anseo.”

"Beidh mé ag filleadh go hÉirinn
ag deireadh na bliana ar feadh
tréimhse agus tá mé ag súil le mo
sheanchairde as Coláiste Cois Life a
fheiceáil arís. Tá cuid de na leaids
páirteach leis Na Gaeil Óga i mBaile
Átha Cliath, an fhoireann peile Gae-
laí lán-Ghaeilge, agus tá sé i gceist
agam cúpla cluiche a imirt leo má
ghlacann siad liom,” ar sé ag gáire.

Ach níos tábhachtaí arís don
Choiste Téarmaíochta agus do

Phleanáil Corpais na Gaeilge, cad
é an Ghaeilge atá aige ar an Ulti-
mate Fighting Championship
(UFC)?

"Hmmm, bhuel cad é an
Ghaeilge ar ‘ultimate’?” arsa
Tomás ‘An Tank’ Mac Aogáin

agus é ag síneadh i dtreo
Fhoclóir de Bhaldraithe a bhí
lámh leis! “Sár ? Sea sár!

Ollchomórtas Sárthroda!”

“Is sna Stáit Aontaithe a
chaithfidh tú a bheith má
tá tú ag iarraidh dul chun
cinn a dhéanamh sa spórt
seo. Is ann atá na
teagmhálaithe is fearr
agus caithfidh tú a bheith
ag meascadh leis an
dream ceart chun tú
féin a fháil aitheanta mar
shárthrodaí agus na
seansanna cuí a fháil." 

Bua ag teastáil ó 
Trapatonni in Skopje
Gráinne McElwain

SEO cluiche tábhachtach
d’fhoireann na hÉireann
agus iad ag iarraidh cáiliú
do Chraobh Chomórtas na
hEorpa 2012 nuair a

bhuailfidh siad leis an Mhacadóin in
Skopje san oíche amárach. Níor chái-
ligh na hÉireannaigh d’aon cheann
do na comórtais mhóra idirnáisiúnta
ó 2002. Chroch foireann na hÉireann
leo Corn na Carling Nations an
tseachtain seo caite tar éis dóibh an
lámh in uachtar a fháil ar Thuais-
ceart Éireann agus Albain ach cháin
Giovanni Trapattoni go géar na him-
reoirí nár imir sa chomórtas mar
gheall ar thuirse nó rudaí eile.  Ní
raibh aon fhaitíos ar chaptaen na
foirne Robbie Keane, fiacail a chur
ann nuair a dúirt sé muna
bhfuil imreoirí sásta
imirt dá dtír nár cheart
dóibh iad féin a chur
chun cinn agus
geansaí na hÉireann a
lorg sa chéad áit, tá sé
chomh simplí leis sin.
Mar sin, cé chomh
maith is atá an
caidreamh sa

champa faoi láthair? Gheobhaidh
muid amach amárach.

Chaill Aidan McGeedy amach ar
Chorn na Carling Nations an tseach-
tain seo caite mar go raibh sé ag imirt
lena chlub Spartok Moscow sa Rúis.
Cé nach raibh John O’Shea ag imirt le
Manchain Aontaithe an tseachtain
seo caite sa Chluiche Ceannais do
Shraith na Seaimpíní, ní raibh sé ar
fáil d’fhoireann na hÉireann ach an
oiread agus bhí Shane Long ag imirt
le Reading in aghaidh Swansea ach
chaill sé amach ar ardú céime go dtí
Príomhroinn Shasana. Beidh an triúr
sin ar fáil do Trapattoni san oíche
amárach. Bhí imní faoi Glenn Whe-
lan mar gheall ar ghortú rúitín ach ba
chóir go mbeadh sé go breá don
chluiche.

Is sa tríú háit ar chlár na bpointí i
ngrúpa B atá foireann na

hÉireann agus iad deich
bpointe taobh thiar den
tSlóvaic agus an Rúis atá
ar na pointí céanna.
Beidh an tSlóvaic sa
bhaile in aghaidh
Andóra, foireann nach
bhfuil aon phointe aim-
sithe acu go dtí seo agus

imreoidh an Rúis sa
bhaile in aghaidh na hAir-

méine. Fuair Poblacht na
hÉireann an lámh in
uachtar ar an Mha-
cadóin (2-1) i mbabhta

cáilithe na hEorpa i
mBaile Átha

Cliath i mí an Mhárta, ach cluiche
fisiciúil crua a bhí ann agus bheifeá
ag súil le cluiche mar an gcéanna
amárach. Tá bainisteoir na
Macadóine Mirsad Jonuz tar éis
cuireadh a thabhairt ar ais do na
himreoirí Aco Stojkov agus Bajram
Fetai don chluiche seo agus beidh

siad tapa agus réasúnta maith ag
dul ar an ionsaí

tapa.  Chríochnaigh séasúr peile na
Macadóine coicís ó shin agus tá
imní ar bhainisteoir faoi thuirse
agus aclaíocht na foirne. 

D’aimsigh Robbie Keane a 49ú cúl
d’fhoireann na hÉireann in aghaidh
na hAlban i gCorn na Carling
Nations an tseachtain seo caite agus
ciallaíonn sé go bhfuil sé ar
comhchéim le Bobby Charlton a
scóráil an méid céanna cúl agus é ag
imirt do Shasana.  Léiríonn sé an
méid atá bainte amach ag Keane
mar imreoir idirnáisiúnta go bhfuil
sé féin agus leithéidí Charlton á lua

in aon abairt. Cé nach raibh na slu-
aite ann ná tacaíocht iontach ag na
cluichí do Chorn na Carling Nations,
thug an bua a bhí ag an fhoireann
féinmhuinín dóibh agus feicfimid
cén sórt róil a bheas aige sin in
aghaidh na Macadóine. Luaigh
Stephen Hunt leis na meáin i rith na
seachtaine nach mbeadh meas ag
daoine orthu mar fhoireann go dtí
go gcáileoidís do chomórtas mór le
rá. Mhothaigh sé go bhfuil an-deis
ag foireann na hÉireann é sin a
bhaint amach ach an deis seo a
thapú. Go n-éirí an t-ádh leo.

Euro 2012 – Dé Sathairn
An Mhacadóin v Foireann na hÉireann
Skopje @ 20.30
Beo ar Sky Sports 1 & RTÉ 2

Giovanni Trapattoni

Fiche Milliún Duine ag cuardach 1.6 milliún Ticéad
Gráinne McElwain

CÉ nach bhfuil na cluichí
Oilimpeacha i Londain ag tosú
go dtí an 27 Iúil 2012, beidh a
fhios ag 6.6 milliún duine roimh
dheireadh na míosa seo ar éirigh

leo ticéad luachmhar a fháil do
na cluichí Oilimpeacha. Rinne
1.8 milliún duine iarratas fá
choinne 20 milliúin ticéad ach
níl ach 6.6 milliún ticéad ar díol
sa Bhreatain. 

Thug urlabhraí Oilimpeach le

fios go bhfuil an chuid is mó do
na híocaíochtaí ar na ticéid
éagsúla tógtha as cuntais na
ndaoine a bheidh ag freastal ar
na cluichí ó thús na míosa seo,
ach go bhfuil súil acu an próiseas
sin a chríochnú amach i gceart

roimh an 10 Meitheamh.  Cuir-
fear in iúl do dhaoine a raibh an
t-ádh leo ticéad a fháil roimh an
24 Meitheamh.  

Ach murar éirigh leat sa chéad
bhabhta ticéad a fháil, ná caill do
mhisneach go fóill mar go

bhfaighidh na daoine nár éirigh
leo ticéad a fháil an babhta seo
tús áite sa dara babhta. Beidh an
t-eolas ar fad a bhaineann leis an
dara babhta sin á chur amach go
luath chucu siúd ar theip orthu
sa chéad bhabhta.  

Duais eile ar intinn Foireann na hÉireann [PIC : DAVID MAHER / SPORTSFILE]

Ar an gclaí 
Pádraig Maher laoch na himeartha ach
cúlaithe na dTiobradach cúlaithe siar
John Allen

CUIREADH tús leis na cluichí móra
tábhachtacha iomána an Domh-
nach seo caite.

Bhí an-choimhlint thíos i Staid
Semple i nDúrlas Éile nuair a chas
an fhoireann bhaile lena sean-
namhaid, Corcaigh.

Rinne níos mó ná tríocha míle
duine an oilithreacht (beagnach)
bliantúil seo agus níl aon dabht
ach go bhfuaireadar luach a gcuid
airgid ann, cé go raibh tríocha euro
ródhaor mar tháille isteach do
dhuine fásta.

Tá sé go hiontach féachaint ar
iománaíocht nuair a imrítear mar
seo é. Taobh amuigh d’imreoirí
agus bainistíocht Chorcaí ní raibh
mórán eile ag ceapadh go raibh
seans réasúnta ag foireann Denis
Walsh bheith chomh hiomaíoch
agus a bhíodar .

Go deimhin thug na Corcaígh
dúshlán na seaimpíní ón tosach
agus cé gur chruthaíodar dhá
seans ar chúl, níor chríochnaíodar
iad . I ndeireadh na dála is iad na
trí sheans ar chúl a chruthaigh Tio-
braid Árann agus a chríochnaíodar
a bhí idir na foirne mar, tríd is tríd,
ar fuaid na páirce, bhí Corcaigh
chomh maith leis na Tiobradaigh.

Is dóigh go bhfuil Declan Ryan
sásta leis an toradh ach ní raibh an
taispeántas ós na cúlaithe (taobh
amuigh de Phádraig Maher) ar aon
dul le caighdeán mhí Mheán
Fómhair seo caite . Bhuaigh líne
lántosach Chorcaí tromlach na
liathróidí a tháinig isteach chucu.
Sheas Patrick Horgan amach mar
phríomh-naoscaire ach bhí Paudie
O’Sullivan agus Luke Farrell thar a
bheith dainséarach freisin. Taobh
amuigh díobh bhí na sean-
fhondúirí Niall McCarthy agus Ben
O’Connor ar fheabhas ar feadh an
seachtó nóiméad agus rinne Cian
McCarthy a dhícheall i gcoinne
laoch an chluiche Pádraig Maher .

I lár na páirce bhuaigh Patrick
Cronin liathróid i ndiaidh
liathróide de phucanna amach
Dhónail Óig Cusack agus caithfidh
go bhfuil Lorcán McLaughlin thar
a bheith sásta lena thaispeántas
féinig. Go deimhin bhí ionadh orm
nuair a tógadh den bpáirc é agus
fiche nóiméad fágtha . 

Cheapas freisin go ndearna
cúlaithe Chorcaí maith go leor.
Níor aontaigh mé le Brian Murphy
a bheith ainmnithe ag uimhir a
seacht. Is fear cúinne den scoth é
agus thar na blianta choimeád sé
Eoin Kelly faoi ghlas sna cluichí
idir na contaetha. Chomh maith
leis sin níl mórán taithí aige bheith
ag imirt san áit sin  agus d’imir sé

an chuid is mó des na cluichí
sraithe i mbliana i lár na páirce .

Bhí sé soiléir go luath sa chluiche
nach raibh captaen na foirne
Shane O’Neill aige féin . Chaith sé
tamall fada gortaithe go luath sa
bhliain ach is cinnte go mbeidh sé i
bhfad níos fearr níos déanaí sa
séasúr .

Cheapas go ndearna William
Egan an-mhaith ag uimhir a sé ina
chéad chluiche craoibhe .

Cuirfidh tosaithe Thiobraid
Árann ceisteanna deacra ar aon
aonad cúlaithe . Tá siad ealaíonta,
cliste, tapaidh agus gan aon dabht,
tá fhios acu cá bhfuil na postaí .
Thug Séamus Callinan comhartha
soiléir go bhfuil sé maith go leor
don chéad fhoireann gach Domh-
nach craoibhe agus thaispeáin
Bonner Maher cé chomh táb-
hachtach is atá sé mar sholáthróir
agus é ag déanamh obair na gca-
pall ar feadh an chluiche ar fad
.Thaispeáin Conor O’Mahony agus
James Woodlock go bhfuil siad

maith go leor chun tosú an chéad
lá eile freisin .

Mar sin cuid maith déanta agus
níos mó le déanamh ag an dá
bhainisteoir .

Sa cheanncheathrú thug Uíbh
Fhailí an-chluiche do sheaimpíní
na sraithe BÁC. Ní raibh an cluiche
seo leath chomh haontaobhach
agus a cheap a lán daoine a
bheadh sé. Tá a fhios agam go
bhfuil Anthony Daly thar a bheith
sásta leis an mbua agus an dian-
chluiche a fuaireadar. Fogh-
laimeoidh siad mórán as.

Dar ndóigh bhí fear amháin an-
bhuartha nach raibh sé ag imirt i
gceann des na cluichí sin agus sin
an laoch Seán Óg Ó hAilpín. Ar an
Aoine bronnadh saoirse chathair
Chorcaí ar Ó hAilpín mar aithean-
tas ar a thiomantas buan don sár-
mhaitheas san iománaíocht agus
sa pheil Ghaelach ar feadh a
shaoil.

Bhí mór-uaisle polaitíochta,
spóirt agus gnó na cathrach i

láthair in éineacht lena chlann
agus a chairde ag an ócáid speisial-
ta seo . Bhí ardtráthnóna ar fad ann
ach tá fhios agam féinig go
mbeadh Seán Óg i bhfad níos com-
pordaí ag gléasadh amach i nDúr-
las nó i bPáirc an Chrócaigh agus is
mór an trua nach raibh sé an
Domhnach seo caite .

Arís an deireadh seachtaine fada
seo tá rogha mhór spóirt Ghaelaigh
againn . Ó thuaidh cuireann Tír
Eoghain tosach le haistear eile
chuig an Soitheach Naofa. Cad é
mar sheirbhís atá tugtha ag an
mbainisteoir Mickey Harte do
pheil sa chontae  agus, in ainneoin
gach ar tharla ina shaol pearsanta
le déanaí, beidh sé arís i mbun gnó
lena fhoireann ar an Domhnach
beag seo. Ba cheart go mbeidís
rómhaith do Mhuineachán an uair
seo .

Mar sin bainigí taitneamh as an
deireadh seachtaine , an dea-aim-
sir agus cuid des na cluichí .

Beir Bua.

Dar ndóigh bhí fear
amháin an-bhuartha nach
raibh sé ag imirt i gceann
des na cluichí sin agus sin
an laoch Seán Óg Ó
hAilpín. Ar an Aoine
bronnadh saoirse
chathair Chorcaí ar Ó
hAilpín mar aitheantas
ar a thiomantas buan
don sár-mhaitheas san
iománaíocht agus sa
pheil Ghaelach ar feadh
a shaoil.

Seán Kelly, Seán Óg Ó hAilpín agus John Allen ar ócáid chun saoirse Chathair Chorcaí ar Sheán Óg.

Jab le Déanamh ag
Gaillimh Amárach
Gaillimh v. an Iarmhí, Páirc Uí Chíosóig, 19:00, Dé Sathairn

Gráinne McElwain

RACHAIDH iománaithe na Gail-
limhe chun páirce san oíche
amárach sa Mhuileann gCearr chun
tús a chur lena bhfeachtas i
gCraobh Laighean in aghaidh na
hIarmhí. Is iad fir an iarthair rogha
láidir na n-údar chun céim chun
cinn a thógáil agus imirt i gcoinne
Bhaile Átha Cliath i gCluiche
Leathcheannais Laighean i gceann
coicíse ach níl bainisteoir na foirne
John McIntyre ag féachaint chomh
fada sin chun cinn. “Sin í an fhadhb
is mó a bhaineann le bheith mar
rogha na coitiantachta, uaireanta ní

imríonn foirne go maith mar gheall
air agus uaireanta íocann tú go daor
as,” a deir sé.

Chonaic muid an fhadhb seo an
deireadh seachtaine seo caite nuair
a bhí gach duine ag súil go mbeadh
bua éasca ag Baile Átha Cliath ar
Uíbh Fhailí ach theastaigh cúl
deireanach ó Pheadar Carton le go
mbeadh an lá ag Áth Cliath.

“Tá Baile Átha Cliath san áit
cheart do Anthony Daly tar éis an
bhua sin mar cé gur bhuaigh siad an
cluiche, tá a fhios aige agus ag na
himreoirí go bhfuil i bhfad níos mó
oibre le déanamh acu. Ach caith-
fidh muid a bheith gairmiúil ag
imirt in aghaidh na hIarmhí ar an
Satharn agus tá jab le déanamh
againn. Braitheann go leor ar
dhearcadh s’againne” a deir John
McIntyre.

Bheadh sé féaráilte a rá go bhfuil
na Gaillmhigh san áit cheart ag
McIntyre chomh maith. Chaill said
amach ar éigean ar áit i gCluiche
Ceannais na Sraithe agus ar an deis
chun é a bhaint don dara bliain as a
chéile. “Bhí an-díomá orainn lenár
dtaispeántas in aghaidh Thiobraid

Árann agus arís in aghaidh Phort
Láirge ach chuir na cailliúintí sin in
iúl dúinn go bhfuil go leor oibre le
déanamh againn agus muid ag iar-
raidh a bheith iomaíoch sa Chraobh
i mbliana. B’fhéidir dá mbeadh
muid tar éis Comórtas na Sraithe a
bhuachan go mbeadh muid ag cea-
padh níos mó dínn féin ná go mba
chóir ag tosú amach sa chraobh.”

Chuir gortuithe isteach go mór ar
Ghaillimh le linn na Sraithe agus tá
gortuithe móra fós ag cur as dóibh
an deireadh seachtaine seo. “Níl
Niall Donoghue, Ger Farragher,
Iarla Tannion ná Joe Canning ar fáil
dúinn amárach mar gheall ar ghor-
tuithe difriúla. Bhí fadhb ag Joe
lena chos le linn na Sraithe ach
teannán na hioscaide atá ag cur as
dó anois. Níl sé chomh dáiríre sin
ach níl muid chun seans a thógáil
leis amárach. Má éiríonn linn an
cluiche in aghaidh na hIarmhí a
bhuachan, seans maith go mbeidh
siad go léir ar ais don chéad
chluiche eile ach ní fiú bheith ag
smaoineamh air sin, mar a dúirt
mé, tá jab le déanamh againn san
oíche amárach.”

Brú i gcónaí ar Bhaile Átha Cliath
Gráinne McElwain

GACH bliain nuair a thosaíonn
peileadóirí Bhaile Átha Cliath
amach ar a dturas ag lorg “Sam” ní
stopann an chaint nó áibhéil fúthu
agus ceaptar
gach bliain
gurb í seo an
bhliain gur
féidir leo
“Sam” a
bhuachan
don

chéad uair ó 1995. Bhí mí-ádh cin-
nte orthu anuraidh nuair a theip
orthu in aghaidh Chorcaí i
gCluiche Leathcheannais na
hÉireann ach sheas Baile Átha
Cliath amach i rith na sraithe agus
ceapadh go mbeadh siad in ann
Sraith Allianz a bhuachan i
mbliana ach nuair a d’fhág
Bernard Brogan an pháirc i
gCluiche Ceannais na Sraithe in
aghaidh Chorcaí, thit siad as a
chéile agus tháinig na ceisteanna
céanna chun cinn arís: easpa féin-

mhuiníne agus easpa cinnirí.
Mar sin, cad atá athraithe le

mí anuas?
Ní bheidh a fhios
againn go dtí an Domh-

nach nuair a thabhar-
faidh siad aghaidh

ar Laois, ach tá
Pat Gilroy tar éis
dhá athrú a
dhéanamh sa
chosaint agus

athrú amháin
sna tosaithe

ó Chluiche
Ceannais
na
Sraithe.

Tagann Rory O’Carroll ar ais mar
lánchúlaí agus beidh Paul Brogan
ar an bhinse dá bharr. Bhí Rory
O’Carroll maorga sa chosaint anu-
raidh ach níor imir sé in aon
chluiche idirchontae ceart ón
chraobh anuraidh mar gur chaith
sé bliain thall sa Fhrainc ag
múineadh. “Bheinn féin buartha
faoi sin” a deir Coman Goggins,
iar-imreoir agus iarchaptaen le
Baile Átha Cliath, “mar is rud iom-
lán difriúil é a bheith ag imirt sna
cluichí dúshlánacha agus a bheith
ag traenáil i gcomparáid le cluichí
craoibhe.”

Feicfear James McCarthy ag tosú
sa líne leathchúil don chéad uair i
ngeansaí Átha Cliath sa chraobh ar
an Domhnach. D’imir sé do Bhaile
Átha Cliath f-21 a bhuaigh Craobh
na hÉireann anuraidh agus bogann
Barry Cahill go lár na páirce le
Denis Bastick ag cailleadh a áite.
Tiocfaidh Alan Brogan isteach ar
an líne lántosaigh, chaill sé amach
ar Chluiche Ceannais na Sraithe
mar go raibh sé ar fionraí agus
fágann sé sin Tomás Quinn ar an
bhinse. D’imir Laois agus Baile
Átha Cliath in aghaidh a chéile i
gCluiche Ceannais Laighean in
2007 nuair a bhuaigh Áth Cliath (3-
14 le 1-14) agus a d’aimsigh na

deartháireacha Brogan dhá chúl
eatarthu an lá sin.

Fuair Laois an lámh in uachtar ar
Longfort i gCraobh Laighean coicís
ó shin le cúilín amháin agus dúirt
bainisteoir na foirne Justin McNul-
ty ina dhiaidh go gcaithfidh Laois
imirt i bhfad níos fearr má tá deis
ar bith le bheith acu in aghaidh
Bhaile Átha Cliath. Ba é 2003 an
bhliain dheireanach gur bhuail
siad Baile Átha Cliath i gCraobh
Laighean agus is iad Ross Munnel-
ly agus Páraic Clancy an bheirt
imreoirí atá fós ag imirt inniu ón
bhliain sin. Is foireann fhisiciúil iad
Laois faoi McNulty, le tosaithe
maithe ar nós MJ Tierney agus
Ross Munnelly ach tá cúpla bliain
sa bhreis déanta ag Baile Átha
Cliath ar an bhóthar seo anois,
agus déanfaidh sé sin difríocht.

“Bíonn brú ar Bhaile Átha Cliath
aon uair a imríonn siad ach seo
cluiche gur féidir linn a bhuachan.
Braitheann sé ar na taicticí a
chuirtear i bhfeidhm ar an lá, an
mbeidh go leor imreoirí ag Áth
Cliath taobh thiar den liathróid nó
an mbeidh gach duine ag marcáil a
imreora féin? Cibé rud a déantar,
sílim go mbeidh Baile Átha Cliath
fuarchúiseach go leor chun toradh
a bhaint amach Dé Domhnaigh.”

Beannacht Uí
Mhuircheartaigh
ag Na Gaeil Óga
Ciarán Mac Fhearghusa 

Bhí Micheál Ó Muircheartaigh ag tacú le
hullmhúcháin na nGael Óg do Chomórtas
Peile na Gaeltachta i rith na seachtaine.
D'fhreastail laoch craoltóireachta an Chu-
mainn Lúthchleas Gael ar sheisiún traenála
na nGael Óg i bPáirc an Fhionnuisce i
gcroílár na hardchathrach ar oíche Mháirt
chun iad a ghríosú don chath mór atá
rompu an deireadh seachtaine seo i gCloch
an Fhaola.

Dar le himreoir amháin, Ruadhán Ó
Finneadha, réalta imeartha agus mac an
bhainisteora, “Tá muid an-sásta gur tháinig
Micheál amach chugainn. Is duine an-inspi-
oráideach é agus is onóir é dúinn go raibh sé
sásta cuid dá shaineolais a roinnt linn. Lab-
hair sé linn faoin tábhacht a bhaineann le
foireann lán-Ghaeilge a bheith i mBaile Átha
Cliath agus muid ag glacadh páirte i
gComórtas Peile na Gaeltachta.” 

‘D’inis sé dúinn faoin gcaighdeán ard
imeartha a bhíonn ann agus cad ba cheart a
bheith ag súil leis. Dar ndóigh ní dhearna sé
dearmad muid a chur ar an eolas faoin gcra-
ic agus buzz a bhíonn ann chomh maith. Lá
stairiúil a bheidh do Na Gaeil Óga CLG an
Satharn seo agus tá muid ag súil go mór
leis,” arsa Ruadhán ‘An Capall’ Ó Finneadha.

Ní bheidh Joe Canning ar fáil do Ghaillimh amárach
[PIC : STEPHEN MCCARTHY / SPORTSFILE]

“Sin í an fhadhb is mó a
bhaineann le bheith mar
rogha na coitiantachta,
uaireanta ní imríonn foirne
go maith mar gheall air
agus uaireanta íocann tú
go daor as”
- John McIntyre.

Alan Brogan, Baile Átha Cliath  [PIC : RAY MCMANUS / SPORTSFILE]

An bhfuil an goile ag 
Tír Eoghain níos mó?

Gráinne McElwain

CÉ go bhfuil go leor trách-
tairí ag caitheamh anuas
ar sheansanna Thír
Eoghain i gCraobh Peile
na hÉireann i mbliana, ní

féidir leat neamhní a dhéanamh
díobh, go háirithe nuair atá Craobh
Uladh i gceist.  Ar an Domhnach cas-
faidh Tír Eoghain le Muineachán i
mbabhta ceathrú ceannais Chraobh
Uladh agus iad mar rogha na n-údar
arís i mbliana chun an Corn Anglo
Celt a bhuachan den tríú huair as a
chéile.

Níor thosaigh Tír Eoghain go maith
sa tsraith i roinn a dó ach ní raibh an

pheil go hard ar an chlár oibre a bhí
acu i dtús na bliana tar éis na tragóide
uafásaí a tharla don bhean óg álainn
Michaela Harte.  Bhuaigh siad ceithre
chluiche sa tsraith agus chaill siad
amach ar ardú céime go roinn a haon,
ag críochnú sa cheathrú háit ar chlár
na bpointí. Le roinnt seachtainí anuas
d’imir na himreoirí go leor cluichí
club mar a tharlaíonn de ghnáth i
dTír Eoghain roimh chluichí móra an
chontae. Ach tá roinnt gortuithe ag
cur as don fhoireann anois; ina measc
siúd atá gortaithe tá Philip Jordan,
Martin Penrose, Seán Cavanagh, Niall
McKenna, Martin Swift agus Pascal
McConnell ach ní dhéanfar cinneadh
fúthu go dtí inniu. Buille mór go
háirithe a bheadh ann do Thír
Eoghain muna mbeadh Seán
Cavanagh ag imirt. Cheana féin, tá
Joe McMahon agus Enda McGinley as
an áireamh mar gheall ar ghortuithe. 

Seo athimirt ar chluiche ceannais
Uladh ó anuraidh nuair a theip ar

Mhuineachán ar an lá mór. Bhuaigh
Tír Eoghain go fuarasta orthu (1-14 in
aghaidh 0-7) ach cé go bhfuil roinnt
daoine ag rá gur deis é seo ag
Muineachán díoltas a bhaint amach
ar Thír Eoghain i mbliana, tá athrú
mór millteach tagtha ar an fhoireann
atá acu ó anuraidh. Bhí mí-ádh ar
Mhuineachán gur íslíodh iad go
roinn a dó i mbliana sa tsraith ach ba
é sprioc an bhainisteora nua
Eamonn McEneaney tochailt fá
choinne imreoirí nua sa tsraith ar
nós Christopher McGuinness ó Bhéal
Átha Beithe agus James Turley ón
Bhoth. Feicfear foireann nua ar an
Domhnach le beagnach seachtar nó
ochtar ainmnithe chun páirce nach
raibh ag imirt in aghaidh Thír
Eoghain i gCluain Eois anuraidh.

An chúis go mbeidh an méid sin
imreoirí nua ar an fhoireann ná go
bhfuil go leor ó anuraidh tar éis éirí
as, cuid acu imithe thar lear nó ar an
bhinse mar gheall ar ghortú. Níl Gary

McQuaid ná Damian Freeman ag
imirt i mbliana agus tá Tommy Free-
man agus Rory Woods, beirt de na
tosaithe is fearr i Muineachán, imithe
thar lear mar gheall ar obair. Chomh
maith leis sin, tá go leor gortuithe ag
cur isteach ar Mhuineachán le Vinny
Corey (teannán na hioscaide), Gavin
Doogan (rúitín), Shane Smyth
(ordóg) agus David Hughes (teannán
na hioscaide) uilig in easnamh. Seans
maith go mbeidh ról éigin ag an
seanfhondúir Dermot McArdle agus
ag an imreoir lár páirce Eoin Lennon
i mbliana agus iad ag teacht ar ais ó
ghortuithe fadtéarmacha ach
b’fhéidir go dtiocfaidh an choimhlint
le Tír Eoghain ró-luath dóibh.  Ár
ndóigh anuraidh ba iad Paul Finlay,
Tommy Freeman agus Conor
McManus a rinne cuid mhaith den
scóráil agus is ar bhróga peile Finlay
agus McManus atá Muineachán ag
brath le haghaidh na scóranna anois
arís. 

Ní chaillfidh Paul Finlay mórán
seansanna ó chiceanna saora agus
sin rud amháin a mbeidh Tír Eoghain
airdeallach faoi mar a bhí siad anu-
raidh i gcluiche ceannais Uladh. 

Cé go bhfuil taithí ag Tír Eoghain,
seo a gcéad chluiche sa chraobh i
mbliana agus beidh sé spéisiúil a
fheiceáil cé chomh hocrach is a bhei-
dh na himreoirí seo a bhfuil trí
Chraobh na hÉireann agus cúig
Chraobh Uladh buaite acu le deich
mbliana anuas. Níl éinne ag tabhairt
seans do Mhuineachán agus is é an
taispeántas a thabharfaidh siad an
rud is mó atá ag déanamh imní d’Ea-
monn McEneaney. Leis an méid sin
imreoirí óga, d’fhéadfadh siad a
bheith sármhaith nó tá an seans ann
go gcuirfidh an t-atmaisféar agus an
ócáid isteach orthu. Níl aon rud le
cailliúint ag Muineachán atá i lár
próiseas atógála faoi láthair ach ba
chóir go mbeadh a ndótháin ag Tír
Eoghain chun an bua a fháil orthu. 

